
realnost ne može se zato razumjeti bez paralelnog analiziranja sve tri 

komponente – unutrašnjih zbivanja u Bosni i Hercegovini, odnosa najbližeg 

okruženja i sve kontroverznijih odluka Međunarodne zajednice u vezi sa 

Bosnom i Hercegovinom, te krupnih problema i destabilizirajućih dešavanja 

unutar Evropske Unije ali, i šire na međunarodnom planu. 

Tri  događaja su posebno obilježila jesen 2016. godine u Bosni i Hercegovini: 

„Slučaj“ referenduma u Republici Srpskoj i ukupni politički saldo tog događaja; 

Prihvatanje aplikacije Bosne i Hercegovine za prijem u EU; Lokalni izbori u 

Bosni i Hercegovini.  

Ova država od osamostaljenja do danas nije izgradila  potpunu  unutrašnju  

državnu cjelovitost već joj je suverenitet podijeljen na tri i to u direktnoj 

zavisnosti od politika i zbivanja u svom najbližem okruženju, ali i od različitih 

tendencija  u Međunarodnoj zajednici spram nje. Domaća 

bosanskohercegovačka realnost ne može se zato razumjeti bez paralelnog 

analiziranja sve tri komponente – unutrašnjih zbivanja u Bosni i Hercegovini, 

odnosa najbližeg okruženja i sve kontroverznijih odluka Međunarodne zajednice 

u vezi sa Bosnom i Hercegovinom, te krupnih problema i destabilizirajućih  

dešavanja  unutar Evropske Unije ali, i šire na međunarodnom planu. 

Sva tri pomenuta događaja, referendum, aplikacija i izbori, u širem posmatranju 

zbivanja u regionu, ne daju mnogo razloga za optimizam, ma koliko se domaća 

politička oligarhija, uz zadivljujuće optimističku podršku iz EU trudila da 

ponudi razloge za taj optimizam. 

U ovom kontekstu posmatrano, nasilu isforsirani referendum u Republici 

Srpskoj – povodom  bizarnog pitanja, hoće li Deveti januar 1992. godine i tada 

međunarodno nepriznato formiranje „Republike srpskog naroda u Bosni i 

Hercegovini“ – kao „federalne jedinice Jugoslavije“ koja se već raspala – biti 

priznat kao dan današnje Republike srpske, postigao je svoj osnovni cilj: 

homogenizirao je na nastupajućim  lokalnim izborima Milorada Dodika i 

njegovu za Bosnu i Hercegovinu destabilizirajuću političku opciju, porazio 

opoziciju, zaustavio u Federaciji  slabljenje SDA i Bakira Izetbegovića, 

„legalizirao“ nemoć ustavnih struktura Bosne i Hercegovine i države kao takve, 

pa i na poseban način ponovo iskompromitovao domete tzv. Međunarodne 

zajednice, posebno EU.  

Cijela je priča kontroverzna iz niza razloga, od motiva u RS-u da se vežu uz taj 

datum postanka a ne uz onaj koji je dio paketa Dejtonskog sporazuma i kao 

takav međunarodno priznat. Deveti januar je u temelju  svega krvavog što se 

dešavalo u ratu u Bosni i Hercegovini i objektivno jeste neprihvatljiv za mnoge 

u Bosni i Hercegovini. Sa druge strane, svojevrsna je predizborna  provokacija i 

Izetbegovićevo insistiranje da se ta stvar tjera do kraja kroz Ustavni sud koji je 

doveden u poziciju da nema izbora mimo odluke koja će u RS-u samo doliti ulje 

na vatru koju Dodik stalno potpaljuje. Politički je krajnje dubiozno i domaće i 

inostrano insistiranje da se baš na tim odlukama Ustavnog suda brani do 

posljednje kapi političke „krvi“ sistem, Ustav, država itd., kada i ptice na grani 

znaju da u više od devedeset prethodnih nepoštivanja odluka istog suda niko ni 

riječ nije kazao... Zašto baš sad? Principijelno? Smiješno.  

Zakivanje Međunarodne zajednice ovim povodom na pozicije za koje se 

unaprijed znalo da ne mogu biti odbranjene apsolutna je ilustracija košmara  koji 

u toj „zajednici“ isplivava na površinu. Uostalom, pitanje je može li se još 

uvijek upotrebljavati ovaj pojam zajednice za, recimo, značajno 

dekomponovanu Evropsku uniju. 

Izbori su na različite načine odgovorili  na slutnje  da je cijela priča sa 

referendumom  bila prevashodno  u funkciji izbora, na korist i „napadača“ i 

„napadnutih“. Gubitnici su ispali samo neaktivni međunarodni „kibiceri sa 

strane„.  Pozitivna  je činjenica, ipak, da pobjeda devet nezavisnih  kandidata  za 

pozicije opštinskih  načelnika u Bosni i Hercegovini, uglavnom osoba koje su 

napustile  bivše  utvrde  nacionalnih stranaka, pokazuje otvaranje kapitalno 

novog procesa: Glasači počinju da se opredjeljuju za one koji donose rezultat 

lokalnoj zajednici, umjesto za one kojima su osnovna izborna legitimacija 

stranka i nacija. Poražene dosadašnje utvrde jednostranačja poput Zenice, 

Visokog, Bužima, Kladuše itd., pokazuju ne samo pad rejtinga  slijepog 

svrstavanja, već otvaranje procesa odmicanja od mantri na kojima je polako ali 

sigurno rasturano nekadašnje bosanskohercegovačko društvo. Najznačajnije u 

toj promjeni je što se nova opredjeljena motiviraju željom za postizanjem 

ambijenta u kojem se može normalno živjeti, a ne željom da se ulazi dalje u 

glorifikaciju nacionalne i vjerske pripadnosti kao lažnog garanta prosperiteta. 

Tačno je da su izbori generalno ojačali ekstremno nacionalnu komponentu u RS-

u. Podjednako tako su dodatno homogenizirali hrvatski nacionalni korpus oko 

ideje koja vodi prema trećem entitetu ali na tom planu su otišli i korak dalje. 

Grupna posjeta hrvatske delegacije iz Zagreba u Stolac, na čelu sa ministrom 

vanjskih poslovca i budućim predsjednikom Sabora, posebna je priča koja je po 

svojoj „scenografiji“ ostavila krajnje mučan utisak u „ostatku“ Bosne i 

Hercegovine. Nakon direktne provokacije Dragana Čovića koji je tamo dan 

ranije hladno izjavio da je „Stolac hrvatski prostor“ (?!), po svom nastupu, 

retorici i paternalizmu ova je posjeta iz „matičnog Zagreba“ podsjetila  na 

najgore dane nipodaštavanja bosanskohercegovačke  suverenosti, ma kako se 

posjetioci u nastupu „kod kuće“ trudili da uvjere javnost u volju Hrvatske da 

podrži Bosnu i Hercegovinu na putu izgradnje suverenosti na europskom putu... 

Nakon svega, skoro pa i nije čudno što se „patriotske snage“ iz bošnjačkog 

korpusa nisu uopšte previše uznemirile radi svega ovoga. Teško se oteti utisku 

da je cijela ova igrarija sa referendumom,  hrvatskim Stocem pa čak i srpskom 

Srebrenicom sasvim u skladu sa odavno poznatom, a dugoročno realiziranom 

zajedničkom filozofijom  definitivne „trodjelnosti suvereniteta Bosne i 

Hercegovine“ na unutrašnjem planu. Ali i zajedničke koordiniranosti  u 

proizvodnji napetosti.   

U ovoj situaciji, i pored slavodobitnih  izjava o sjajnoj pobjedi koalicije SDA-

SBB sasvim je prepoznatljivo da je ta politička opcija na silaznoj liniji , ma 

koliko se taj utisak pokušavao negirati velikom pobjedom u sedam od osam 

opština u Sarajevu. Realno, tom „uspjehu“ direktno je doprinijela katastrofalna 

razjedinjenost tzv. ljevice koja je uočljivu prednost u broju glasova za njihovu 

ideju naprosto svjesno anulirala potpunom rascjepkanošću po sistemu svako na 

svoju stranu. Takav politički diletantizam odavno nije viđen u savremenoj 

politici. Sindrom sebičnosti koji razarajuće drma Bosnom i Hercegovinom ovdje 

je doista trijumfovao. Vidljivo je, također, da je u nekim bitnim elementima 

Dodik „nadigrao“ Izetbegovića, a ovaj potonji dodatno marginalizirao 

Radončića i značajno ga odmakao od šansi da bude neprikosnoveni kandidat za 

budućeg člana Predsjedništva Bosne i Hercegovine iz reda Bošnjaka, čemu se 

strasno nadao.  

U svakom slučaju, izbori su u cjelini gledano ekstremno spektakularizirani na 

način koji apsolutno ne odgovara ni smislu ni ciljevima ni potrebi lokalnih 

izbora. Oni su potvrdili, generalno uzevši, dalje ubrzano rastakanje Bosne i 

Hercegovine na tri unutrašnja identiteta i suvereniteta. Važno je, ipak, što su 

pokazali i da se u bosanskohercegovačkom društvu, ispod destruktivne 

„dejtonske“ površine, rađa nova svijest ljudi koji vjeruju nekim drugim 

vrijednostima mimo onih kojima se priklanja većina  na putu za – propast. 

Polako ali prepoznatljivo jača svijest da bez snaga koje ne robuju nametnutim 

podjelama koje su važnije od kvaliteta života,  ne samo da neće biti rješavani, 

već će biti i multiplicirani problemi  poput onih iskazanih na izborima u Stocu, 

Srebrenici, na ponovo neodržanim izborima u Mostaru itd. U osnovi tih 

problema su isključivo nacionalizmi a ne sudar razvojnih koncepcija.   

Nažalost, EU do ovog časa ne samo da nije pokazala kako prepoznaje ovaj 

trend, već i dalje slijepo insistira na pravcu koji je, sasvim sigurno, gubitnički u 

Bosni i Hercegovini. Na pomalo bizarnim formulacijama u pohvalama 

postojećim vrhuškama bosanskohercegovačkog društva i tzv. političkoj 

hijerarhiji. Definicija usvojena u Briselu prema kojoj je „Bosna i Hercegovina u 

realizaciji reformske agende postigla impresivne rezultate“ među građanima 

dekomponovane države i društva doživljava se javno kao vic. Kao argumenat za 

to dovoljno je pomenuti validnu statističku procjenu koja je minulih dana 

osvanula u medijima – milion stanovnika u Bosni i Hercegovini živi u 

doslovnom siromaštvu! Da se podsjeti, to je sasvim blizu trećine stanovništva. 

Ovakvo „impresivno“ ohrabrenje iz EU onima koji su najdirektnije krivi za 

ekonomski kolaps i političku realnost koja generira otvorenu nacionalnu mržnju 

unutar Bosne i Hercegovine,  može se tumačiti, pojednostavljeno, samo na dva 

načina. Prvi je da u EU vjeruju – ne znajući šta da rade uz činjenicu da se sa 

evropeizacijom Bosne i Hercegovine kasni dvadeset godina i da su zato u prazan 

prostor uskočili svi od kojih se Evropi diže kosa na glavi – kako će za domaće 

tvorce stanja mrkva biti učinkovitija od štapa! Pa će se „loši učenici“ popraviti i 

krenuti pravim putem. Greška u ovoj procjeni je ogromna jer domaći krivci za 

postojeće stanje ne znaju kako dalje, a i da znaju to ne žele jer mnogima od njih 

svako pomjeranje prema institucionalnom redu i poštivanju zakona ruši 

korupcionaški raj a nemali broj odvodi i u zatvor. I one svjesno nerealizirane 

odluke Ustavnog suda Bosne i Hercegovine na tome su tragu. 

Druga varijanta zašto se EU ponaša ovako je naprosto u lošim procjenama, 

neznanju i ignorisanju realne situacije u Bosni i Hercegovini. Uostalom, 

birokrate iz EU, od vrha prema nižim razinama organizacije, nikada nisu 

uspostavili ozbiljnu vezu sa institucijama bosanskohercegovačke države, 

parlamentima, vladama, ministarstvima itd.  Njihovi ciljani i odabrani partneri 

su samo lideri vodećih  nacionalnih stranaka u Bosni i Hercegovini. Poruka o 

značaju „institucionalizma“ je u takvoj situaciji jasna. Nakon minulih izbora 

sasvim je jasno da ni samom Dodiku, čijem se insistiranju na referendumu 

prijetilo, danas više niko neće ništa, jer je logika Evrope, ništa manje i SAD-a, 

da je  njihov partner onaj ko je najveći i najjači među „lokalnim plemenima“, 

ma kakvi oni bili. Iz njihove perspektive zato bi danas i svaka operacija protiv 

Dodika bila destabilizirajuća za RS. Bio bi to onda problem i sa Srbijom a 

moglo bi dodatno pokrenuti i Ruse!         

Puno je ljudi u Bosni i Hercegovini koji su, nakon svega ovoga, veoma 

nespokojni.  Mnogi u toj nelagodi i čekaju „nekoga sa strane“ da presječe 

očiglednu proizvodnju tenzija pa i mržnje,  ne vjerujući da to sada više mogu i 

hoće domaći lideri. Mediji se uglavnom svrstavaju na podijeljene strane  

doprinoseći  uporno podizanju napetosti. Mladi i obrazovani u sve većem broju 

odlaze ili planiraju kako će i gdje otići. Čak i mnogi među starijima koji su 

iskusili minuli rat sada tvrde da se „ne bi prevarili kao prošli put pa su ostali 

vjerujući da će se sve brzo smiriti“. Drugo je pitanje ko bi ih sada primao. Tada 

nije bilo ni Sirije, ni Iraka, Libije, ni Afganistana... Unija je bila moćna i 

kompaktna, okrenuta budućnosti, a ne istraumatizirana i sobom i okolinom. 

Geostrateški kontekst  nakon okončanja hladnog rata bio je mnogo jednostavniji 

nego danas.   

U detektiranju  razloga za strah povodom novih radikalnih zaoštravanja mora se 

uzeti u obzir da najveći dio populacije u Bosni i Hercegovini i regionu pripada 

još uvijek aktivnoj generaciji „sjećanja“. Mnogi ovdašnji stanovnici su doživjeli 

predratno  stanje „naivnosti i iznenađenosti“ ratom,  potom strahote rata, a 

nakon toga vrijeme velikih nada i obećanja u vezi sa budućim mirom. Sada već 

godinama žive period velikih trauma proisteklih iz osjećanja prevarenosti i 

napuštenosti. I zbog onoga kod kuće, i podjednako zbog potpuno izgubljenog 

povjerenja u Međunarodnu zajednicu. Osjećaj je danas da su prelomne godine  

između optimizma  i početka „pada“ bile 2004. i 2005.  

Situacija u Bosni i Hercegovini, na ivici eksplozije povodom pitanja koje u 

normalnim okolnostima ne bi bilo ni približno presudno za sudbinu zemlje, vuče 

korjene još od kraja rata i Dejtonskog sporazuma. (Da razloge i raspad 

Jugoslavije sada  ostavimo po strani.)  Zato se postojeća, po mnogo čemu 

vještačka  kriza u Bosni i Hercegovini ne može uspješno i trajno riješiti niti 

jednom odlukom PIC-a ili partikularnim dogovorima u Sarajevu, Beogradu, 

Zagrebu ili Briselu. Amerika kao idejni i praktični tvorac Dejtona svakako je 

temeljno zauzeta svojim izborima, a doista dramatično i Bliskim istokom na 

kojem ima apsurdni povod za dramatični obračun sa Rusijom. Na drugoj strani, 

odgađanje krize nije „rješenje Bosne i Hercegovine“. Odgođene krize svaki 

slijedeći put će biti sve teže i opasnije, jer se one proizvode i hrane svjesno, 

planski i na temeljima  realnog stanja u zemlji. Ako se u politici Međunarodne 

zajednice ne shvati, ili ne želi shvatiti,  gdje su uzroci za ovo stanje među njima 

koji su ovakvu Bosnu i Hercegovinu stvorili, gdje među političkim akterima u 

zemlji koji su već odgojili novu generaciju  kao nastavljače  projekta  razdora – 

rezultat će biti veoma ozbiljan  unutrašnji sukob sa nezaobilaznim posljedicama 

na  regionalnu  sigurnost i stabilnost. 

A ključni propusti (ako je riječ samo o propustima) Međunarodne zajednice nisu 

od jučer, i nisu nepoznati, samo što se ni u inostranstvu ni kod kuće oni što od 

krize profitiraju ne žele sa njima do kraja suočiti: 

- Rat  nije završen  jasnom međunarodnom identifikacijom zločinca i žrtve, u 

strahu od ustanovljavanja  kolektivne krivice čega su se „pomiritelji“ iz 

dugoročnih razloga plašili. Tribunal u Hagu tu grešku nije ispravio. Naprotiv, u 

izgubljenom vremenu i konceptu, najveći ratni zločinci postali su ponovo heroji 

i nacionalni uzori. Ovakva politika dugoročno je na kolektivnoj razini poništila 

osjećaj odgovornosti za zločin a dovela do frustracija žrtava. Istorija i politika 

građeni na tome nisu mogli biti osnov za stvaranje cjelovite države na temeljima  

odvojenih nacionalnih kolektiviteta  kakva je nametnuta Bosni i Hercegovini. 

- Neposredno nakon rata nije učinjeno ništa od onoga što je bilo pozitivno 

iskustvo iz Njemačke nakon Drugog svjetskog rata, naravno u drugim 

okolnostima: Nisu eliminisane ekstremno nacionalističke političke  partije i 

ideologije, nisu brzo i efikasno presuđeni krivci, nisu učinjeni presudni utjecaji 

na profiliranje školstva,  medija, državnih institucija, posebno pravosuđa, nisu 

odgođeni izbori dok se ne ustanove institucije pa je vještačkim „demokratskim  

izborima“ (bez demokratske realnosti i institucija) samo dalje  legalizirana 

duboka podjela i društva i države. Etablirani su lideri koji su frealizirali odjele a 

ne cjelovitost države.  Konačno, nije ponuđeno ništa slično „Maršalovom planu“ 

što bi sačuvalo preživjelu proizvodnju, otvorilo proces efikasne obnove a kroz to 

i sačuvana socijalna perspektiva. Pobijedila je logika korporativizma koja je sve 

to dodatno urušila. 

- Kapitalni propust napravljen je odmah iza rata time što Bosna i Hercegovina 

mnogo odlučnije, energičnije pa i uz zatvaranje očiju pred  mnogim elementima 

tehničke  nespremnosti za EU, nije privučena direktnije Uniji i NATO-u. 

Uvjerenje da se ovako dekomponirana Bosna i Hercegovina može ostaviti u 

praznom prostoru i na geostrateškoj vjetrometini, pokazalo se poraznim. Svi su 

u regiji prije Bosne i Hercegovine ušli u EU, ili bar započeli proces približavanja 

Uniji. To je stvorilo dodatni osjećaj „napuštenosti“ države koja je najteže prošla 

u ratu, stimuliralo disfunkcionalnost zemlje i  potpuni nedostatak osjećanja za 

elementarnu  državotvornost. Narasli utjecaji izvana dobijaju otvoren prostor u 

zoni koja im je bitna. Od raznih ekstremizama do  utjecaja  partikularnih,  

„neevropskih“  politika.  Praznog prostora u geostrategiji ovakvih prostora  

naprosto ne može biti, a baš u takav „prazan prostor“ u Bosnu i Hercegovinu 

ušli su mnogi nepozvani.     

- Tzv. privatizacija pod snažnim pritiskom izvana (kako bi se što prije napustio 

bivši „ideološki“ sistem)  pretvorila se u masovnu krađu državnog i društvenog 

vlasništva, uz potpuno urušavanje preživjelih i zdravih dijelova privrede i 

ekonomije. Dovedeno je do dramatičnog socijalnog  raslojavanje mimo svake 

logike. Uništeni su čitavi slojevi društva, a posebno oni sposobni, proizvodni, uz 

obrazovanu srednju  klasu, intelektualnu  supstancu  buduće države u sferi 

nadgradnje, obrazovanja, kulture...  

- Bosna i Hercegovina je Dejtonskim sporazumom formalno sačuvala 

zajedničku vanjsku granicu i međunarodni suverenitet, ali je potpuno zanemaren 

unutrašnji suverenitet kao temelj zajedničkog, državnog identiteta (svjesno ili 

zbog nerazumijevanja unutrašnje logike  multinacionalnog društva).  Bez 

projekta jačanja države i njenog jedinstvenog suvereniteta koji uvažava i 

podržava nacionalne specifičnosti i prava u svakom pogledu, počelo je separatno 

glorificiranje ekskluzivno etničkog  u zemlji, sve do organizovanja vlasti sa 

otvorenim težnjama ka „podržavljenju“ svake od tri nacije. Logika težnje ka 

„pobjedi u nadvladavanju“ u odnosima između tri ekskluzivno nacionalna 

subjektiviteta, prejačala je logiku potrebe za državom. Psihologija „poraženih“, 

naravno, bila je izvor nove unutrašnje agresije. Traženje vanjskih uporišta u 

ovom nadmetanju dobilo je posebno mjesto. „Posebne veze“ su postale važne i 

sa Beogradom i Zagrebom sa jedne strane, ali u novije vrijeme i u nastojanjima 

da se „Istanbul“ instalira kao nedostajuća, treća karika u Bosni i Hercegovini. 

Nastranu što je traženje „identiteta“ Bošnjacima u Turskoj, mimo vjerskih 

sentimenata, potpuno deplasirano i neutemeljeno. 

- Lideri tri političke nacionalne stranke u Bosni i Hercegovini etablirani su kao 

vođe separatnih kolektiviteta i politika. Njihov prevashodni  „zadatak“ je da 

brane i promovišu kao „državni“ samo suverenitet svog etnosa. Ono što je 

zajedničko sve se više doživljava kao drugorazredno i kao obaveza što je  

„nametnuta“ Dejtonom. A i to se urušava postupno ali uporno. U skladu sa tzv. 

realpolitikom, Međunarodna zajednica legalizirala je ovakvo rastakanje Bosne i 

Hercegovine  čak i na formalno protokolarnom nivou odabirom partnera koje 

doživljavaju u Bosni i Hercegovini kao najjače. Pa makar se sa njima sastajali i 

odlučivali u kafanama a ne u parlamentima. Ta je praksa u Bosni i Hercegovini 

„pročitana“ kao poruka priznavanja  „nacionalnog suvereniteta“ kao ključnog u 

kreiranju i provođenju politike u Bosni i Hercegovini.  

Svi ovi propusti, i mnogi drugi, doveli su do ozbiljne krize unutar Bosne i 

Hercegovine. Na političkom terenu  proizvodnja animoziteta i mržnje 

promovisana je kao najefikasniji metod za očuvanje vlasti. Vjerske institucije su 

se snažno i najčešće krajnje destruktivno uključile u glorifikaciju suvereniteta 

„naroda i nacije“ a protiv „drugih“. U političkim preigravanjima  stvorena je 

atmosfera „ili – ili“, bez ostavljanja odškrinutih vrata  za kompromis, dijalog i 

zajedničke interese. Pojačano je potenciranje pripadnosti „metropolama“ izvan 

Bosne i Hercegovine. Visoke političke delegacije iz Beograda i Zagreba špartaju 

po Bosni i Hercegovini kako i kada hoće čak i bez najava i znanja „centralnih“ 

institucija. Takva praksa koja je svojevremeno dovedena u logične okvire sada 

je ponovo postala neupitna. Svako izvana ovdje ima „svoje“. Nelogičnost prava 

glasa u Hrvatskoj, Hrvata kao „konstitutivnog  naroda u Bosni i Hercegovini“ a 

ne hrvatske dijaspore, u Hrvatskoj niko više i ne propituje. Čak i time Bosna i 

Hercegovina postaje faktor potencijalnog regionalnog destabiliziranja. Pitanja 

egzistencije, ekonomije, rasta, modernizma... potpuno su sklonjena ustranu jer je 

stanje na tom terenu depresivno i tu se ne dobijaju izborni poeni. Posljednji 

lokalni izbori obavljeni su u apsolutnom neskladu sa logikom i smislom lokalnih 

izbora gdje bi teme morale biti u skladu sa nivoom izbora, lokalne, komunalne, 

od direktnog interesa za lokalnu zajednicu. Umjesto toga, oni su bili percipirani, 

pripremani i realizirani prevashodno kao nadmetanje na nacionalnom, 

političkom,  ideološkom nivou. Tu su samo mržnja i strah provjereno efikasni.  

Stare dileme iz krugova u EU - ima li uopšte smisla u ovakvoj situaciji za dalje 

proširenje - dodatno ohrabruju kreatore postojeće politike. Malo ko ima 

hrabrosti da javno konstatuje da je  održavanje  postojećeg „status quo“ stanja, 

zapravo,  politički projekat dijela domaćih oligarhija koje u svakom ozbiljnom 

napretku zajedničke države i demokratskih  institucija vide veliku opasnost za 

sebe i svoju poziciju. Paralelno sa tim, izrazita je skepsa i spram iskrenosti tih 

lidera kada se zaklinju u „evropski put“. Veliko je i čuđenje što iz EU sa puno 

entuzijazma podržavaju  one koji proizvodnjama kriza, zapravo, blokiraju 

evropski put ma kako se u njega verbalno zaklinjali.  

U Sarajevu se zbog svega ovoga često pominje teza profesora na Fakultetu 

političkih nauka, Nerzuka Ćurka: „Bosna i Hercegovina postoji samo zato što se 

ne može raspasti...“  Naravno, tako vječito neće ići. Država bez unutrašnjeg 

suvereniteta nemoguća je misija. U politički emancipiranom svijetu to bi se, 

možda, i moglo rješavati mirnom disolucijom. Politička civiliziranost, međutim,  

ovdje je eliminisana kroz minule dvije decenije. Kada bi se Bosna i Hercegovina 

čak i raspala, da se ne sluti na koji način, šta se dobija? Velika Srbija, Velika 

Hrvatska i mala muslimanija. Usred Evrope. A Badinter, Osimski sporazumi... 

nemogućnost  mijenjanja granica mimo dogovora to nikoga ne interesira. 

Ovako, otvaraju se granice nasilu. Šta je onda sa velikom „muslimanijom“ ne 

više ni šapatom pominjanom u planovima sa strane. Ona hipotetički uključuje i 

Sandžak, dijelove Makedonije, veliku Albaniju... Neinventivni i sobom i 

izbjeglicama zabavljeni birokrati iz EU zgrozit će se uljudno i diplomatski nad 

svim ovim. Mnogi su se tako dirljivo čudili i devedesetih.  

Značajan faktor u svemu ovome su veliki susjedi i njihova uloga u Bosni i 

Hercegovini. Za Hrvatsku je Bosna, i ekskluzivno Hercegovina, od raspada 

Jugoslavije uvijek posebna preokupacija. U ratu su je iskazivali posebno, ali i 

zajedno, i Milošević i Tuđman. Nakon rata  intenzitet i karakter interesa 

Hrvatske prema Bosni i Hercegovini je varirao. Odnedavno, doduše, i EU voli 

sugerirati Zagrebu što bi i kako bi spram Bosne i Hercegovine. Mesićevu, sada 

već pomalo mitsku poruku da je „Hrvatima u Bosni i Hercegovini glavni grad 

Sarajevo“, uz sve obaveze koje Zagreb ima prema njima u Bosni i Hercegovini 

nikada nije prevalio preko usta bezmalo niko od hrvatskih dužnosnika.  A i što 

bi kada se i Bošnjaci sve direktnije pozivaju na „svrstavanje“ pod zastavu – 

Istanbula. Nekima sa strane, iz EU, ovo izgleda smiješno. Ovdje nije uopšte.   

Odnosi sa državom preko Drine su posebni. Pa i uz upotrebu helikoptera, bornih 

kola i padobranaca u zajedničkim policijskim treninzima, za borbu protiv 

potencijalnih terorista,  „jer ni za njih Drina nije granica“. Američki „Fox News“ 

zato vijest objavljuje u kontekstu saradnje policije Srbije i „male srpske države u 

Bosni i Hercegovini“. Otkud onda čuđenje kad se sastanci  Vučića i Dodika u 

Beogradu u Bosni i Hercegovini doživljavaju kao presudni. Vučiću je pri tome  

EU egzistencijalno neophodna pa se s razlogom očekuje da smiruje Dodika. 

Stanovništvu sa obje strane Drine to sve se teže može objasniti.   

U suštini, današnja situacija u Bosni i Hercegovini pokazuje da se sa mnogo 

toga zakasnilo, a puno toga – gledano iz zapadne perspektive – nije ni shvaćeno. 

Nema spremnosti za otvaranje temeljnih pitanja suštinski pogrešne unutrašnje 

konstrukcije Bosne i Hercegovine. Ona je, možda, bila jedino moguća kao 

argumenat za zaustavljanje rata, ali apsolutno nemoguća za iole normalniji život 

i opstanak Bosne i Hercegovine danas i ubuduće. Međunarodna zajednica je  

paralisana saznanjem da se – zbog njenih interesa – Bosna i Hercegovina ne 

smije raspasti, ali ne pokazuje ni minimum kapaciteta i hrabrosti da povuče 

poteze koji bi usmjerili državu u pozitivnom pravcu. Na sadašnjem stupnju krize 

očekivati „evropski put“ od onih kod kuće koji  krizu sistemski i ciljano 

proizvode iz striktno vlastitih interesa, uz različit stupanj pameti i znanja, 

potpuno je deplasirano i politički nezrelo. Ne treba se zato čuditi što se ovdje 

sve češće ponavlja stara narodna izreka: „Koga su zmije ujedale i guštera se 

boji...“ Obični ljudi drugačije čitaju znakove unaokolo, mimo onih koji misle da 

je sve loše što se dešavalo minulih mjeseci bila samo uobičajena predizborna 

igra.

Sažetak 

Dok naoružani pobunjenici - „teroristi” u očima vladajućeg režima – učvršćuju 

svoje položaje u zemlji, u jednoj fazi držeći 60% zemlje pod svojom kontrolom, 

vladine trupe uzvraćaju udarac, zauzimanjem kontrole nad glavnim cestama i 

opsadom većih gradova. Okrutni diktator, uz podršku Rusije, optužuje strane 

sile za pomaganje protivničkih pobunjenika. Masakri su na obje strane. 

Nevladine organizacije strahuju da je desetine hiljada civila zahvaćeno unutar 

sukoba, dok zapadne snage prijete da će napasti diktatora ukoliko ne ispoštuje 

humanitarni prekid vatre.  

Ključne riječi: pobunjenici, teroristi, Rusija, diktator 

Ne postoje pozitivci među sirijskim ratnim vođama, iako, uprkos svim 

dokazima, mi želimo da ih pronađemo. Vrijeme je da prestanemo lagati ljudima 

Bliskog istoka.  

Dok naoružani pobunjenici - „teroristi” u očima vladajućeg režima – učvršćuju 

svoje položaje u zemlji, u jednoj fazi držeći 60% zemlje pod svojom kontrolom, 

vladine trupe uzvraćaju udarac, zauzimanjem kontrole nad glavnim cestama i 

opsadom većih gradova. Okrutni diktator, uz podršku Rusije, optužuje strane 

sile za pomaganje protivničkih pobunjenika. Masakri su na obje strane. 

Nevladine organizacije strahuju da je desetine hiljada civila zahvaćeno unutar 

sukoba, dok zapadne snage prijete da će napasti diktatora ukoliko ne ispoštuje 

humanitarni prekid vatre.  

Zvuči poznato? Naravno. Opisujem Kosovo iz 1998. godine, godinu dana prije 

nego je NATO započeo rat protiv režima Slobodana Miloševića. Oslobodilačka 

vojska Kosova, koju je, kako sad znamo, pomogla i savjetovala CIA, prijetila je 

da zauzme cijelo Kosovo, gdje je Miloševićev režim već dugo kršio ljudska 

prava i bio odgovoran za etničko čišćenje muslimanske većine. Sam Milošević 

je optužio Albaniju za slanje oružja u Kosovo uz pomoć zapadnih sila. I tako je i 

bilo. 

Razlika između tadašnje i sadašnje situacije je da su 1998. godine, zapadne sile 

jedva čekale da uđu u rat sa Srbijom. Danas, te iste zapadne nacije će učiniti sve 

kako bi izbjegle rat sa Sirijom. Analogija sa prošlošću je očigledna: samo je sada 

umjesto Albanije Turska, umjesto Miloševića Asad, a umjesto OVK Slobodna 

sirijska armija, Nusra front ili neka druga sirijska struktura koju mi ili volimo ili 

mrzimo. Ali, bitno je zapamtiti  kako su mučenja u Bosni ponukala Zapad da 

djeluje. I bojim se da nije slučajno da je jedan zvaničnik UN-a (koji je često 

citiran, no kao i obično, njegovo ime je ostalo nepoznato) izjavio „Halep je nova 

Srebrenica“. No, ovakva opaska je daleko od prave istine. Tragedija u Halepu je 

jedinstvena, užasna i potpuno drugačija od masakra u Srebrenici, kojeg su UN-

ove trupe tako bešćutno posmatrale. U Halepu, sunitski militanti se bore sa 

sunitima iz sirijske vojske, dok njihov alevitski (šiitski) vođa prima podršku od 

šiitskog Hezbollaha i Irana. Samo prije tri godine, isti sunitski militanti su 

opkolili zapadnu enklavu Halepa, koja je bila pod kontrolom sirijske armije, 

ispaljujući granate i minobacače u oblasti gdje je na hiljade civila živjelo pod 

kontrolom režima.  

Sada vladine snage opkoljavaju sunitske militante u istočnoj enklavi Halepa i 

ispaljuju granate i minobacače te izbacuju bombe i eksplozive u dijelove gdje 

hiljade civila živi pod kontrolom pobunjenika. Prva opsada nije potakla mnogo 

suza na licima reportera. Druga opsada je pokrenula okean suza. Slijedom toga, 

od 2011. godine Zapad je insistirao na odstupanju ili svrgavanju sa vlasti, ili čak 

na smrti Bašara al-Asada, kriveći ga za udio u 90% ili po najnovijim procjenama 

95% civilnih žrtava (300 000 ili 350 000 žrtava). Ali, ako odbacimo ove brojeve 

kao ciničnu igru statistike, i sam sumnjam da bi tačan broj žrtava mogao biti i 

preko 450 000. 

 

Joġ jedan dan Halep nosi najveĺi teret u pokolju i svireposti 

Ali, ako je Zapad upravu, onda su Asadove snage ubile više od 400 000 civila, 

što je čudno jer sam broj žrtava među redovima vladinih snaga dostiže preko 60 

000 – da li je u pitanju vojna tajna ili stvarno stanje koje režim ne želi da 

obznani. 

A ako su procjene Zapada tačne, onda su pobunjenici – uključujući i užasni 

ISIL, koji želimo da uništimo, i groznu Nusru, koju vjerovatno želimo da 

uništimo, i obzirnu Slobodnu sirijsku armiju, Novu sirijsku armiju i Sirijske 

demokratske snage, prema kojima gajimo velike simpatije zato što su oni 

„umjerenjaci“ koji mašu kalašnjikovima i žele da unište Asada – ubili ne više od 

od nekoliko hiljada civila. Ovo je apsurdno. Ne postoje „pozitivci“ među 

sirijskim ratnim vođama, iako, uprkos svim dokazima, mi želimo da ih 

pronađemo. Istovremeno, ne možemo doista razlučiti ko su „negativci“. 

Naravno, ISIL, ili kako ih na BBC-ju nazivaju „takozvana Islamska Država“, 

iako nisu ni država niti islamski, mora biti uništen. Ali Sirijske demokratske 

snage koje imaju podršku SAD-a, nikada nisu prozvane „takozvanima“ od 

strane BBC-ja, iako nisu snage (jer se oslanjaju na američke zračne snage), niti 

su demokratske (pošto nisu demokratski izabrane), niti su sirijske (jer su 

većinski kurdske), te tako uživaju podršku medija. 

Razdvojivši kultne zlikovce ISIL-a od „umjerenih“ grupacija – bilo da je to 70 

000 Cameronovih „ratnika iz sjene“ ili CIA klonova, suočavamo se sa 

problemima sa Nusrom koja je promijenila ime u Šam i ne sarađuje više sa Al 

Qaedom. To je zato što mrze Asada, ali ubijaju i kršćane, raznose crkve, 

odrubljuju glave svojim neprijateljima i čine druge hrđave stvari koje nam 

otežavaju da ih simpatiziramo, iako su finansirani od Qatara – jednog od 

imućnih umjerenih saveznika Zapada, za razliku od Saudijske Arabije, drugog 

imućnog saveznika Zapada, koji  nezvanično podržava ISIL. Upravo su ti Nusra 

pobunjenici oni koji su sada opkoljeni u Halepu, zajedno sa 300 000 civila. 

Nevolja leži u tome što Amerikanci –  koji možda jesu ili nisu „umjereni“, u 

ovisnosti od toga ko će pobijediti na predsjedničkim izborima – imaju dva 

kandidata koja će u sljedećih par mjeseci ponovo tražiti rušenje Asadovog 

režima.  

Ne samo da će nam ponovo biti rečeno da je njegov režim skoro u potpunosti 

odgovoran za broj žrtava u Sirijskom građanskom ratu, već i da on posjeduje 

najokrutnije sobe za mučenje na svijetu. Ipak, mogu vam obećati da američki 

predsjednički kandidati neće podsjetiti Amerikance na to da su, do prije 

nekoliko godina, radosno slali tamnopute muslimane (uključujući i dva 

Kanađanina) putem „sigurnosnog“ sporazuma sa sirijskom vladom da trpe užase 

tih istih soba za mučenje. A paralele sa Kosovom? To je Hollywood. Film. 

Jednostavan siže. 

Nemojte biti zavarani vijestima da su se Al Nusra i Al Qaeda razdvojili. Zapad 

je 1998. godine krenuo u rat da bi spasio kosovske muslimane od beogradskog 

Hitlera. U 2016. godini  Zapad će biti podstaknut da krene u rat protiv Hitlera iz 

Damaska – iako je ovog puta manje jasno koga bi trebalo spasiti. Kurde? 

Pobunjenike „umjerenog pravca“? Sirijski narod od kojeg milioni već žive van 

Sirije? ISIL? Zasigurno ne posljednje? Ili bi trebali spasiti sunitsku Saudijsku 

Arabiju i Qatar od raspadanja pod pritiskom sukoba koji su poticali u njihovoj 

neumornoj borbi protiv šiitskog Irana, Libana i Iraka? Ne, za razliku od 1998. 

godine, Zapad neće voditi rat za Siriju. Na Kosovu su bombardirali sve dok 

ruski predsjednik Jeljcin nije rekao Miloševiću da je prepušten sam sebi. Ali, 

Putin neće napustiti Asada. 

Osim toga, na sirijskog granici nema NATO snaga koje bi isčekivale da Asad 

odstupi s vlasti kako bi upali u državu. Turska je nekada bila na njihovoj strani, 

no to više nije slučaj. Nekada je jedna od najmoćnijih NATO vojski jedva čekala 

da uđe u Siriju. Sada više nije tako, i svi znamo zašto. Tačka bez povratka je 

davno pređena. Obje strane su najvjerovatnije koristile plin, no Zapad nije 

krenuo u rat, iako je u potpunosti okrivio režim. No, Zapad nije ni krenuo u rat 

ni za Kurde kada je Sadam koristio plin protiv njih 1988. godine – to je samo 

postao jedan od manjih izgovora za Bushovu i Blairovu invaziju Iraka 15 godina 

kasnije. Usljed svih patnji Sirijaca, bolje je da ne lažemo arapski narod. Zapad 

neće spasiti Halep, čak i ako Asadov režim natjera pobunjenike na predaju (što 

su uradili u Homsu, a da Zapad uopće nije reagovao). I ne mislim da ćemo 

uništiti Asada – zaista, nekoliko mjeseci prije no što su američki izbori dosegli 

vrhunac, slogan „Asad mora ići“ je misteriozno iščezao. Da, vrijeme je da 

prestanemo lagati ljudima Bliskog istoka. I vrijeme je da prestanemo lagati sami 

sebi. 

Noam Chomsky 

Pisac i univerzitetski profesor 
 

 

 

 

Sažetak 

Strategija moćnika globalnog rata protiv terorizma je raširila džihadski teror iz 

sićušnog kutka Afganistana preko čitavog svijeta, od Afrike, preko Levanta i 

južne Azije do jugoistočne Azije. Također je poticala napade u Evropi i 

Sjedinjenim Državama. Invazija Iraka je dala značajan doprinos ovom procesu, 

kao što su i predvidjele obavještajne službe. Stručnjaci za borbu protiv 

terorizma, Peter Bergen i Paul Cruickshank, procjenjuju da je rat u Iraku 

„izazvao zapanjujući sedmerostruki porast u godišnjoj stopi fatalnih džihadskih 

napada, dostižući doslovno stotine ostalih terorističkih napada i hiljade 

izgubljenih života; čak i ako ne brojimo napade u Iraku i Afganistanu, fatalni 

napadi u ostatku svijeta su se povećali za više od jedne trećine.” Drugačije 

strategije su se pokazale jednako produktivnima. 

Ključne riječi: globalni rat, terorizam, Afganistan, Irak, strategija 

Grupacija većih organizacija za ljudska prava – Doktori za društvenu 

odgovornost (SAD), Doktori za globalni opstanak (Kanada) i Međunarodni 

doktori za prevenciju nuklearnog rata (Njemačka) – provela je studiju čiji je cilj 

bio „pružiti što je moguće vjerniju procjenu ukupnog broja žrtava u tri glavne 

ratne zone (Irak, Afganistan i Pakistan) tokom 12-godišnjeg rata protiv 

terorizma, uključujući i opširni pregled „važnijih istraživanja i podataka o broju 

žrtava u ovim državama”, kao i dodatne informacije o vojnim akcijama. Njihova 

„konzervativna procjena“ je da su ovi ratovi ubili oko 1,3 milion ljudi, što je 

brojka „koja bi mogla premašiti i 2 miliona”. U danima nakon objavljivanja 

ovog izvještaja, nezavisni istraživač David Peterson, u svom pretraživanju baze 

podataka praktično nije ni spomenuo ove brojke.  

Općenito, studije provedene u Oslo institutu za mirovna istraživanja pokazuju da 

je dvije trećine žrtava tokom regionalnog sukoba posljedica prvobitno unutarnjih 

sukoba, u kojima su vanjske sile nametale svoja rješenja. U takvim sukobima, 

98% žrtava nastalo je tek onda kada su se vanjske sile vojno angažirale u 

unutarnje sukobe. U Siriji, broj izravnih žrtava sukoba više je nego utrostručen 

nakon što je Zapad počeo izvoditi zračne napade protiv samoproglašene 

Islamske Države, dok je CIA započela sa indirektnim vojnim uplitanjem u sukob 

– uplitanje koje je, kako se čini, uvuklo i Rusiju, jer su napredne protuoklopne 

rakete desetkovale snage njenog saveznika Bašara al-Asada. Rani pokazatelji 

govore da rusko bombardovanje ima uobičajene posljedice.  

Dokazi koje je razmotrio politolog Timo Kivimäki ukazuju na to da su 

„pokroviteljski ratovi“ koje vode „koalicije dobre volje” postali glavni izvor 

nasilja u svijetu, vremenom pridonoseći preko 50% ukupnog broja žrtava. 

Štaviše, u većini ovih slučajeva, uključujući i Siriju, postojala je mogućnost za 

diplomatsko razrješavanje sukoba, ali je ignorisana. To također važi i za druge 

stravične situacije, uključujući i Balkan 90-tih godina, prvi Zaljevski rat, i 

dakako, Indokineske ratove, u kojima su počinjeni najveći zločini nakon Drugog 

svjetskog rata. U slučaju Iraka ovo se pitanje ni ne postavlja. To nas sigurno uči 

nekim lekcijama.  

Općenito, pribjegavanje moćnika nasilnim metodama protiv bespomoćnih 

društvenih zajednica dolazi kao malo iznenađenje. Temeljna studija o pobunama 

Williama Polka, Nasilne politike,  trebala bi biti nezaobilazno štivo za one koji 

žele razumjeti današnje sukobe, kao i za same projektante ovih politika, uz 

pretpostavku da ih brinu ljudske žrtve, a ne samo moć i dominacija. Polk otkriva 

obrazac koji je ponavljan iznova i iznova. Napadači – možda s najboljim 

motivima – po prirodi nisu omiljeni među stanovništvom, koje im se ne 

pokorava, s početka manje primjetno, što izaziva silovit odgovor, koji dalje 

pojačava borbu za otpor. Ovaj krug prerasta u nasilje, sve dok se napadači ne 

povuku – ili ne ostvare svoje ciljeve nečime što bi moglo nalikovati na genocid. 

 

Igranje Al -Qaedine igre 

Obamina kampanja bombardovanja upotrebom bespilotnih letjelica, što je 

napredna inovacija u globalnoj borbi protiv terorizma, otkriva sličan obrazac. Po 

svemu sudeći, broj terorista se povećava prije nego što umiru oni za koje se 

sumnja da bi nam jednog dana mogli nauditi – što utvrđuje osnovu načela 

pretpostavke nevinosti koja je temelj civiliziranog zakona. 

Druga karakteristična osobina ovakvih intervencija jeste ubjeđenje da će pobuna 

nestati ako se eliminišu njene vođe. Ali kada se to i desi, zbačeni vođa je 

redovito zamijenjen nekim mlađim, odlučnijim, brutalnijim i sposobnijim. Polk 

pruža mnoštvo primjera. Vojni historičar Andrew Cockburn je u svom 

značajnom radu, Lanac ubijanja, tokom dugog perioda analizirao američke 

kampanje borbe protiv narkobosova i terorističkih vođa, te je naišao na iste 

rezultate. I možemo biti uvjereni da će se ovakav obrazac nastaviti ponavljati. 

Američki stratezi bez sumnje traže načine da ubiju „Kalifu Islamske Države“, 

Ebu Bekra al-Bagdadija, koji je ogorčeni protivnik al-Qaedinog vođe Aymana 

al-Zawahirija. Istaknuti stručnjak za borbu protiv terorirzma, Bruce Hoffman, 

viši saradnik u Centru za borbu protiv terorizma pri Američkoj vojnoj akademiji, 

predvidio je mogući ishod ovog poduhvata. On predviđa da bi „Bagdadijeva 

smrt vjerovatno otvorila put ponovnog zbližavanja sa Al Qaedom, čime bi 

nastala teroristička sila bez premca u veličini, ambiciji i resursima“. 

Polk se poziva na studiju Henryija Jominija, koji ju je napisao ponukan 

Napoleonovim porazom od španskih gerila, i koja je kasnije postala redovna 

literatura generacijama kadeta vojne akademije West Point. Jomini je opazio da 

slične intervencije većih sila obično rezultuju „sukobima mišljenja“ i skoro 

uvijek „državnim ratovima“, ako ne spočetka, onda u toku sukoba, i to 

dinamikom koju je Polk opisao. 

Temeljne studije o Al Qaedi i ISIL-u su pokazale da su SAD i saveznici 

precizno pratili njihov plan igre. Cilj je bio „što je moguće brže uplesti Zapad u 

sukob“ i „neprestano angažirati Sjedinjene Države i Zapad u niz dugih 

prekomorskih intervencija“ tokom kojih se njihova vlastita društva urušavaju 

zbog veće potrošnje resursa i pojačane stope nasilja, što stvara dinamiku o kojoj 

je Polk pisao. 

Scott Atran, jedan od najpronicljivijih istraživača džihadskog pokreta, predviđa 

„da su se troškovi izvođenja napada 11. septembra kretali između 400 000 i 500 

000 dolara, dok je vojni i sigurnosni odgovor SAD-a i saveznika, poređenja radi, 

10 miliona puta veći od te cifre. Čisto s osnove troškova i koristi, ovaj nasilni 

pokret je postao nevjerovatno uspješan, čak iznad Bin Ladenovih prvobitnih 

očekivanja. Ovo je u cjelosti pokazatelj 'jiu jitsu načina asimetričnog ratovanja'. 

Uostalom, ko bi mogao tvrditi da nam je bolje sada nego prije, ili da je 

sveukupna opasnost manja?“ 

A ako Zapad nastavi sa stavom moćnika, prešutno slijedeći uputstvo džihadista, 

najvjerovatniji ishod je još nasilniji oblik džihada sa još širim utjecajem. 

Navedene brojke, kako Atran savjetuje, „trebaju potaknuti na radikalnu 

promjenu u našim protustrategijama“. 

Al Qaedu/ISIL potpomažu Amerikanci koji slijede njihove smjernice: 

primjerice, Ted Cruz, jedan od bivših konkurenata za republikanskog kandidata 

na predstojećim američkim izborima, poznat je po svojoj retorici „tepih 

bombardiranja“. Ili, na drugoj strani mainstream spektra, vodeći kolumnista 

New York Timesa za pitanja Bliskog istoka i međunarodnih pitanja, Thomas 

Friedman, koji je 2003. godine na Charlie Rose Showu nudio savjet 

Washingtonu o tome kako da ratuje u Iraku, izjavio je: „Postoji nešto što ja 

nazivam balon terorizma... a ono što smo mi morali uraditi jeste da smo otišli u 

taj dio svijeta i probušili taj balon. Mi smo praktički morali da odemo tamo i  da 

uzmemo jako veliki štap, i da ga zarijemo tačno u srce tog svijeta i probušimo 

balon. A postojao je samo jedan način da to uradimo... Ono što su oni morali 

vidjeti bila su lica američkih mladića i djevojaka koji su išli od kuće do kuće, od 

Basre do Bagdada, i zaista, koji dio ove rečenice nije jasan? Zar mislite da mi ne 

brinemo o našem otvorenom društvu, mislite li da idemo u ovaj balon fantazije 

samo da ga ostavimo na miru? Ok. Charlie, to je bit rata.“ 

 

 



 

29  

 

Cijena nasilja: Vladari čovječanstva/Noam Chomsky 

 

Pogled u buduĺnost 

Atran i drugi pomniji promatrači se generalno slažu u dijagnozama. Trebali 

bismo započeti sa prihvaćanjem onoga što su detaljne studije neubjedljivo 

pokazale: oni koji su privučeni džihadskom pokretu „čeznu za nečim iz njihove 

prošlosti i tradicije, za njihovim herojima i vjerovanjima; a Islamska Država, 

koliko god je brutalna i odbojna većini arapsko-islamskog svijeta i nama 

samima, izravno odražava tu čežnju... Ono što nadahnjuje najsmrtonosnije ubice 

današnjice nije toliko Kur’an koliko je to uzbudljivi povod i poziv na djelovanje 

koje obećava slavu i poštovanje u očima prijatelja.“ Zapravo, tek neki džihadisti 

posjeduju određeno osnovno znanje o islamu ili teologiji. 

Kako Polk predlaže, najbolja strategija bi bila „međunarodni program, 

orijentisan ka socijalnoj zaštiti, ali i prihvatljiv sa psihološkog stanovišta ... što 

bi učinilo da mržnja na koju se ISIL oslanja postane manje zarazna. Elementi 

ovakvog programa su već poznati: potrebe zajednice, naknade za prijašnje 

propuste, i pozivi na novi početak.“ On dodaje: „pažljivo osmišljeno izvinjenje 

za počinjenu nepravdu bi koštalo jako malo a učinilo mnogo.“ Takav projekat bi 

se odvijao u izbjegličkim kampovima ili „nadstrešnicama i sumornim 

montažnim kućicama pariških predgrađa“, gdje je, kako Atran piše, njegov 

istraživački tim „primijetio popriličnu toleranciju ili podršku ISIL-ovim 

vrijednostima.“ A još više bi se moglo učiniti sa istinskom posvećenosti 

diplomatiji i pregovorima, umjesto refleksivnog pribjegavanja nasilju. 

Od manjeg značaja nije cijenjeni odgovor na „izbjegličku krizu“ koja je 

nadolazila duže vrijeme, ali je stekla puni zamah 2016. godine u Evropi. To je, u 

najmanju ruku, podrazumijevalo povećavanje humanitarne pomoći u 

izbjegličkim kampovima u Libanu, Jordanu i Turskoj, gdje očajne sirijske 

izbjeglice jedva preživljavaju. Ali problemi sežu daleko dalje, prikazujući 

samoprozvane “prosvijećene države“ u svjetlu koje je daleko od poželjnog, što 

bi trebalo da bude neki podsticaj na djelovanje. 

Postoje države koje kroz masovno nasilje utječu na broj izbjeglica, u prvom redu 

to su Sjedinjene Države, a potom dolaze Britanija i Francuska. Tu su i države 

koje primaju veliki broj izbjeglica, koje bježe od nasilja Zapada, kao što su 

Liban (koji najvjerovatnije prednjači u broju izbjeglica, ako brojimo po glavi 

stanovnika), te Jordan i Sirija (prije građanskog rata). Među njima su i države 

koje su odgovorne za rastući broj izbjeglica, ali u isto vrijeme odbijaju da ih 

prime, i to ne samo one koje dolaze sa Bliskog istoka, već i one izbjeglice iz 

američkog „dvorišta“, južno od granice. Čudna slika, previše bolna da bi se 

pojmila. 

Iskren prikaz bi pratio generacije izbjeglica mnogo dalje kroz historiju. 

Veteranski dopisnik za Bliski istok, Robert Fisk, izvijestio je da je jedan od 

prvih ISIL-ovih propagandnih videa „prikazivao buldožer koji ruši bedem od 

pijeska koji je predstavljao granicu između Iraka i Sirije. Dok je mašina razarala 

zemljanu oplatu, kamera je zumirala na poster u pijesku, koji je bio ispisan 

rukom. Na njemu je pisalo „Kraj Sykes-Picota“. 

Za ljude sa tog područja, sporazum Sykes-Picot je sam po sebi simbol cinizma i 

brutalnosti Zapadnog imperijalizma. Tajnim dogovorom tokom Drugog 

svjetskog rata, Mark Sykes i François Georges su podijelili regiju i stvorili 

vještačke granice kako bi zadovoljili svoje imperijalističke težnje, bez ikakvog 

obzira prema interesima tamošnjeg stanovništva, te su prekršili obećanja data 

Arapima za vrijeme rata, koja su ih podstakla da se pridruže savezničkim 

snagama. Ovaj sporazum odražava stav evropskih država, koji je na sličan način 

podijelio i Afriku. On je „preobrazio relativno mirne dijelove bivšeg Osmanskog 

carstva u neke od najnestabilnijih i najeksplozivnijih regija u svijetu.“ 

Intervencije Zapada koje su uslijedile na Bliskom istoku i u Africi su pogoršale 

tenzije i konflikte koji su skrhali društvo. Krajnji rezultat je „izbjeglička kriza“ 

koju nedužni Zapad jedva podnosi. Njemačka je isplivala kao savjest Evrope, s 

početka (ali ne više) prihvaćajući skoro jedan milion izbjeglica – u jednu od 

najbogatijih država Evrope sa populacijom od 80 miliona ljudi. S druge strane, 

siromašna država Liban, je po procjenama primila 1,5 milion izbjeglica,  što čini 

četvrtinu ukupne populacije ove države, ako se izuzme cifra od pola miliona 

palestinskih izbjeglica registrovanih u UN-ovim izbjegličkim kampovima. 

Evropa također pati zbog nadolazećeg broja izbjeglica iz afričkih država koje je 

razorila (ne bez američke pomoći), poput Konga i Angole. Zato traži način da 

potkupi Tursku, kako bi se distancirala od onih koji bježe od užasa u Siriji ka 

evropskim granicama, na isti način na koji Obama vrši pritisak na Meksiko da 

očuva američke granice od očajnika koji pokušavaju da izbjegnu posljedice 

Raeganove politike borbe protiv terorizma, kao i od onih koji pokušavaju da 

izbjegnu skorije nesreće, poput vojnog puča u Hondurasu, kojeg je Obama skoro 

legitimirao, što je proizvelo jednu od najgorih komora užasa u regiji. 

Teško da riječi mogu opisati američki stav prema sirijskoj izbjegličkoj krizi, 

barem ne one riječi kojih se ja mogu dosjetiti. 

Vrativši se na otvoreno pitanje: „Ko upravlja svijetom?“, mogli bismo da 

postavimo još jedno pitanje: „Koja načela i vrijednosti vladaju svijetom?“. Ovo 

pitanje bi trebalo da bude na prvom mjestu u podsvijesti stanovnika bogatih i 

moćnih država, koji uživaju u neuobičajenom naslijeđu slobode, privilegija, i 

prilika zahvaljujući onima koji su tu bili prije njih, i koji su sada suočeni sa 

sudbonosnim izborom kako odgovoriti na izazove neviđenog migracijskog vala. 

ĂĠtañ je Fethullah Gülen? 
 

 

Frederick William Engdahl  

Pisac, historiļar i novinar 

 

 

Sažetak 

Kada pomnije ispitamo „šta“ je Fethullah Gülen, on je sve samo ne lik 

sedamdesetpetogodišnjeg dobroćudnog starca blagog glasa, umjerenog pravca 

islama, učenjaka i imama. U Njemačkoj su islamski eksperti nazvali njegove 

mreže najopasnijima, a u nekoliko država Centralne Azije proglašene su 

zabranjenima. Danas je isti slučaj i u Turskoj. Ono što postaje očigledno jeste da 

je neuspjeli puč bio zapravo pokus, generalna proba Gülenovih nadzornika u 

Langleyu  radi testiranja Erdoğanove reakcije, kako bi izvršili ponovno 

prestrojavanje i pripremu za ozbiljniji pokušaj u budućnosti. Washington nipošto 

nije bio zadovoljan sa zaokretom u Erdoğanovoj vanjskoj politici, koji se 

usmjerio ka poboljšanju odnosa sa Rusijom, a vjerovatno i predsjednikom Sirije. 

Ključne riječi: Fethullah Gulen, Turska, Erdogan, politika, Sirija 

Nakon neuspjelog pokušaja puča 15. jula u Turskoj, bilo je puno nagađanja 

u zapadnim medijima da je zapravo sve orkestrirano od strane predsjednika 

Recepa Tayipa Erdoğana kako bi mu se pružio povod da uvede vanredno stanje 

u zemlji te zatvori sve svoje protivnike. U ovom trenutku dokazi još ukazuju da 

to nikako nije bio slučaj. Naprotiv, kako je i sam William Engdahl pisao još u 

vrijeme kada je bilo jasno da je pokušaj puča propadao, bio je to državni puč 

koji je CIA inicirala djelujući kroz svoj primarni izvor unutar Turske, mrežu 

odbjeglog turskog doušnika Fethullaha Gülena. Kada pomnije ispitamo „šta“ je 

Fethullah Gülen, on je sve samo ne lik sedamdesetpetogodišnjeg dobroćudnog 

starca blagog glasa, umjerenog pravca islama, učenjaka i imama. U Njemačkoj 

su islamski eksperti nazvali njegove mreže najopasnijima, a u nekoliko država 

Centralne Azije proglašene su zabranjenima. Danas je isti slučaj i u Turskoj. 

Ono što postaje očigledno jeste da je neuspjeli puč bio zapravo pokus, generalna 

proba Gülenovih nadzornika u Langleyu (sjednište CIA-a koje se nalazi u 

saveznoj državi Virginiji) radi testiranja Erdoğanove reakcije, kako bi izvršili 

ponovno prestrojavanje i pripremu za ozbiljniji pokušaj u budućnosti. 

Washington nipošto nije bio zadovoljan sa zaokretom u Erdoğanovoj vanjskoj 

politici, koji se usmjerio ka poboljšanju odnosa sa Rusijom, a vjerovatno i 

predsjednikom Sirije. Fethullah Gülen nije „neko“, utoliko prije on je „nešto“. 

To „nešto“ predstavlja jedan od najraširenijih i najrazrađenijih surogata mreža 

za ratovanje ikada stvorenih od strane obavještajne zajednice Sjedinjenih Država 

rasprostranjenih od SAD-a i Njemačke, područja Centralne Azije koja su kroz 

historiju bila pod turskom vlasti sve do naroda Ujgura u naftom bogatoj 

autonomnoj provinciji Xinjiang u Kini. 

 

Paukova mreģa Fethullaha G¿lena 

Sljedeći tekst se oslanja na istraživanja iz autorove knjige pod naslovom 

Izgubljeni hegemon.  

Dok je regrutirala mudžahedinske postrojbe Osame bin Ladena u Čečeniji i 

Kavkazu tokom 90-tih, CIA je u saradnji sa mrežom samoprozvanih 

„neokonzervativaca“ u Washingtonu započela svoj najambiciozniji projekat u 

vezi sa političkim islamom. Bio je nazvan Pokret Fethullah Gülen, na turskom je 

bio poznat i pod imenom Cemaat ili „Zajednica“. Njihov fokus je bio Hizmet, ili 

ono što su definisali kao „dužnost službe“. Neobično je zanimljivo da je taj 

turski pokret imao sjedište u Sejlorsburgu, u saveznoj državi Pensilvaniji. Tamo 

je ključna figura pokreta, povučeni imam Fethullah Gülen, navodno bio zauzet 

izgradnjom globalne mreže islamskih škola, poduzeća i fondacija sa sredstvima 

kojima je bilo nemoguće ući u trag. Njegov pokret niti je imao službenu adresu, 

poštanski sandučić, niti službenu registraciju organizacije ili jedinstveni žiro 

račun. Njegove pristalice se nikada nisu priklonile niti šerijatu niti džihadu – 

njihove aktivnosti su uvijek bile skrivene od oka javnosti.  

Sud američke vlade je 2008. godine u sudskim podnescima procijenio globalnu 

vrijednost Gülenovog carstva na između 25 i 50 biliona američkih dolara. Niko 

nije mogao sa sigurnošću dokazati tu vrijednost jer nikada nije došlo do 

dodatnih poreskih kontrola. U sudskom svjedočenju tokom saslušavanja 

Gülenovog zahtjeva za posebni trajni boravišni status jedan novinar odan 

Hizmetu je opisao mjeru do koje seže Gülenovo carstvo. 

Danas postoji preko 1000 projekata koje su sponzorisale pristalice inspirisane 

Gülenovim idejama, oni sežu preko međunarodnih granica i uključuju preko 

2000 škola i sedam univerziteta u više od 90 država na pet kontinenata, dvije 

moderne bolnice, novinski list Zaman (sada i u turskom i engleskom izdanju), 

televizijsku stanicu (Samanyolu), radio stanicu (Burc FM), glavnu tursku 

novinsku agenciju (CHA), Aksiyon (vodeći sedmični magazin), nacionalne i 

međunarodne Gülen skupove, međureligijske večere tokom Ramazana, 

putovanjima u Tursku povodom međureligijskih dijaloga te brojne programe 

finansirane uz pomoć Fondacije novinara i pisaca. Pored toga, osiguravajuće 

društvo Isik i islamska Bank Asya su također povezani sa Gülen zajednicom. 

Bank Asya je na popisu 500 svjetskih top banaka koji je uradio londonski 

Banker magazin. Zajedno sa Tamweel Africa Holdingom SA. u Senegalu, koji 

je pod vlasništvom Islamske razvojne banke posjeduje zajednička ulaganja od 

strateški bitnog značaja širom muslimanskih afričkih država, od Senegala do 

Malija. List Zaman, koji također izlazi u izdanju na engleskom jeziku Todayôs 

Zaman, najveći je dnevni list u Turskoj. Krajem devedesetih godina Gülenov 

pokret je privukao pažnju nacionalističke antinatovske koalicije u turskoj vojsci 

i vladi Ankare. 

Nakon predvođenja niza genijalnih vojnih kampanja za nezavisnost Turske 

nakon Prvog svjetskog rata 1920-tih godina, Kemal Ataturk je osnovao modernu 

tursku državu. Pokrenuo je niz političkih, ekonomskih i kulturnih reformi 

usmjerenih ka transformaciji vjerski baziranog Osmanskog carstva u modernu, 

sekularnu i demokratsku nacionalnu državu. Izgradio je na hiljade novih škola, 

osigurao je pravo na besplatno i obavezno osnovno obrazovanje, ženama je 

osigurao jednaka građanska i politička prava, te je reducirao poreske obaveze 

seoskoj populaciji. Gülen i njegov pokret teži ničemu drugom nego povratku tog 

modernog, sekularnog kemalizma u Turskoj nazad u dane nekadašnjeg carstva. 

U jednom od svojih pismenih obraćanja izjavio je: „Strpljivo poput pauka mi 

pletemo našu mrežu sve dok se ljudi ne zapletu u njoj.“  

Gülen je 1998. godine prebjegao u Sjedinjene Države nedugo nakon što je 

klevetnički govor koji je održao svojim pristalicama na privatnom okupljanju 

izašao u javnost. Bio je snimljen kako poziva svoje pristalice da „rade strpljivo i 

tiho se prikradaju u institucije kako bi se domogli moći u državi“. 

 

Islamski Opus Dei 

Turska televizija je 1999. godine objavila snimak na kojem je Gülen držao 

propovijed jednoj grupi pristalica gdje je izrazio svoju težnju ka uspostavljanju 

islamističke Turske koja je regulisana na principu islamskog prava, kao i 

specifičnim metodama koje su se trebale koristiti da se postigne taj cilj. U tajnoj 

propovijedi Gülen je rekao: 

„Morate se kretati kroz arterije sistema a da niko ne primijeti vaše 

prisustvo sve dok ne doprijete u sve centre moći... Morate čekati do trenutka 

kada budete sve dovršili i kada uvjeti budu zreli, dok mi ne budemo mogli da 

podupremo čitav svijet na naša pleća i ponesemo ga... Morate čekati to vrijeme 

dok budete preuzimali svu moć u državi, dok ne pridobijete i ustavnu vlast u 

Turskoj na vašu stranu... Dok to vrijeme ne dođe, bilo koji korak koji 

preduzmete bio bi preuranjen – poput razbijanja jajeta a da prethodno niste 

sačekali 40 dana da se izlegne pile. To bi ga ubilo iznutra... Danas sam izrazio 

svoja osjećanja i misli – vama, u najvećem povjerenju... uzdajući se u vašu 

odanost i tajnost.“ 

Kada je Gülen prebjegao u Pensilvaniju, turski tužioci su zatražili 10 

godina zatvorske kazne pod optužbom da je „osnovao organizaciju koja je 

nastojala da razori sekularni aparat države te da uspostavi teokratsku državu.“ 

Nakon toga Gülen nikada nije napustio Sjedinjene Države, što je zanimljivo, 

iako ga je Erdoğanov islamistički orijentiran sud 2006. godine oslobodio svih 

optužbi. Činjenica da je odbio da se vrati, čak i nakon što ga je tada prijateljska 

Erdoğanova AKP vlada oslobodila optužbi, pojačala je sumnje njegovih 

protivnika u  Turskoj o njegovim bliskim vezama sa CIA-om. 

Godine 2000. tadašnji sekularni sud u Turskoj je opteretio Gülena za 

izdaju. Navodeći dijabetes kao izgovor, Fethullah Gülen je zbog zdravstvenih 

razloga uspio da uz pomoć nekoliko veoma moćnih prijatelja iz CIA-a i State 

Departmenta izbjegne trajni egzil u SAD-u prije nego što je njegova optužnica 

bila izrečena. Neki sumnjaju u to da je bio unaprijed upozoren. 

 

CIA daje vuku janjeĺu koģu 

Za razliku od Mudžahedina džihadista a poput  Gulbuddina Hekmatyara u 

Afganistanu ili Nasera Orića u Bosni, CIA je odlučila da Fethullahu Gülenu 

dodijeli potpuno drugačiji imidž. Bez slike o stravičnom džihadisti zbog koga se 

kosti lede i odrubljuju glave, Fethullah Gülen je javnosti prikazan kao čovjek 

„mira, ljubavi i bratstva”, čak uspijevajući da ugrabi priliku za fotografisanje sa 

papom Ivanom Pavlom II u Rimu 1998. godine, predstavljajući se kao čovjek 

mira i univerzalne harmonije, što je kasnije vidljivo istaknuo na svojoj web 

stranici. Stigavši u Sjedinjene Države, Gülen organizacija je unajmila jednu od 

najbolje plaćenih stručnjaka za javne odnose u Washingtonu, bivšu šeficu 

kampanje Georgea W. Busha, Karen Hughes, kako bi ispolirala njegov imidž 

„umjerenog” islama. CIA-in projekat Gülen je bio fokusiran na formiranje 

novog osmanskog kalifata, te je uključivao ponovno trasiranje širokog 

euroazijskog područja bivših osmansko turskih kalifata. 

Kada je Gülen napustio Tursku kako bi izbjegao sudski progon zbog izdaje 

1999. godine, izabrao je Sjedinjene Države. To je uspio uz pomoć CIA-a. Tada 

su se Gülenovoj aplikaciji, za ono što je on nazvao „prioritetna viza za stranca 

koji posjeduje izvanredne sposobnosti na polju obrazovanja”, protivili i Uprava 

za nacionalnu bezbjednost i State Department. Iznijeli su argument da osobi koja 

je završila samo pet razreda osnovne škole ne bi trebala da bude odobrena 

prioritetna viza. Njihova tvrdnja je bila da njegovo porijeklo „sadrži veliki broj 

dokaza da podnosilac zahtjeva nije stručnjak u polju obrazovanja, da nije 

edukator, i da zasigurno ne pripada malom postotku stručnjaka u polju 

obrazovanja koji su se uzdigli na sami vrh te ljestvice. Štaviše, u zapisima 

postoji porazan broj dokaza koji ukazuju na to da je podnosilac zahtjeva prije 

svega vođa jednog velikog i utjecajnog političkog pokreta sa ogromnim brojem 

komercijalih holdinga u posjedu.” 

Sve do otvorenog sukoba 2013. godine, Fethullah Gülen je bio siva 

eminencija Erdoğanove AK partije; sada je Gülen u Turskoj naširoko poznat kao 

doušnik CIA-e. 

Ipak, i pored prigovora FBI-a, State Departmenta i Uprave za nacionalnu 

bezbjednost tri bivša CIA operativca su uspjela intervenisati i osigurati Zelenu 

kartu i trajni boravak za Gülena. U njihovom sudskom obraćanju povodom 

protivljenja vizi obrazložili su da „zbog velike sume novca koju je Gülenov 

pokret iskoristio za finansiranje svojih projekata postoje tvrdnje da je imao tajne 

dogovore sa vladama Saudijske Arabije, Irana i Turske. Postoje sumnje da je 

CIA također ulagala u finansiranje ovih projekata.“ 

Među tri osobe koje su podržale Gülenovu aplikaciju za Zelenu kartu 2007. 

godine su bivši američki ambasador u Turskoj Morton Abramowitz, CIA-in 

zvaničnik George Fidas i Graham E. Fuller. George Fidas je radio 31 godinu za 

CIA-u, te se između ostaloga bavio balkanskim područjem. Morton 

Abramowitz, navodno također CIA čovjek, ako ne „neformalno“, imenovan je 

ambasadorom u Turskoj od strane predsjednika Georga H. W. Busha. Sibel 

Edmonds, bivša prevoditeljka FBI-a za turski jezik i „zvizdač“, navela je da su 

Abramowitz i Graham E. Fuller dio crne mreže unutar američke vlade, te je 

otkrila da su koristili poslovne veze izvan Turske da provedu kriminalnu agendu 

tvz. „države u sjeni“ (tur. derin devlet) širom turskog svijeta, od Istanbula do 

Kine. Mreža je navodno bila značajno umiješana u krijumčarenje heroina iz 

Afganistana.  

Po napuštanju State Departmenta, Abramowitz je bio u odboru Nacionalne 

zadužbine za demokratiju (NED-a) koja je finansirana od strane američkog 

kongresa, te je zajedno sa Georgeom Sorosom bio suosnivač Međunarodne 

krizne skupine (ICG). I NED i ICG su od raspada Sovjetskog saveza bili 

umiješani u brojne američki „obojene revolucije“. 

Graham E. Fuller, treći CIA prijatelj Fethullaha Gülena, još je od 80-tih 

godina odigravao ključnu ulogu u CIA-inom usmjeravanju mudžahedinskih i 

drugih islamističkih organizacija. Na poziciji zapovjednika operacija CIA-a je 

proveo 20 godina u Turskoj, Libanu, Saudijskoj Arabiji, Jemenu i Afganistanu i 

bio je jedan od najranijih pobornika angažiranja Muslimanskog bratstva i sličnih 

islamističkih organizacija radi provođenja ciljeva američke vanjske politike. 

Graham Fuller je 1982. imenovan zapovjednikom Nacionalne obavještajne 

službe za Bliski istok i južnu Aziju, te je bio zadužen za Afganistan, Centralnu 

Aziju i Tursku. Fuller je 1986. godine postao potpredsjednik CIA-inog 

Nacionalnog obavještajnog vijeća, te je imao punu nadležnost za strateško 

prognoziranje na državnom nivou. 

Fuller, autor Buduĺnosti politiļkog islama, također je bio jedna od ključnih 

figura kada je riječ o navođenju Reaganove administracije da promijeni smjer 

osam godina dugog rata između Irana i Iraka koristeći Izrael za nelegalno 

dobavljanje oružja Iranu, što će kasnije postati poznato kao Iran-Kontra afera. 

Tokom 1988. godine, kada je afgansko-mudžahedinski rat bio na zalasku, 

Fuller se „penzionisao“ sa činom zamjenika direktora CIA-inog Nacionalnog 

obavještajnog vijeća, te prešao u RAND korporaciju, navjerovatnije da bi 

izbjegao neprijatnosti oko njegove uloge u Iran-Kontra aferi što bi moglo da 

znači loš ugled za tadašnjeg predsjedničkog kandidata Georgea H. W. Busha, 

Fullerovog bivšeg šefa u CIA-i. 

RAND je bilo neprofitno savjetodavno vijeće povezano sa Pentagonom i 

CIA-om. Postojali su nagovještaji da je Fullerov rad u RAND-u bio ključan u 

razvijanju CIA-ine strategije za izgradnju Gülenovog pokreta kao geopolitičke 

sile koja bi prodrla u sovjetsku Centralnu Aziju. U svojim naučnim radovima za 

RAND Fuller je pisao o islamskom fundamentalizmu u Turskoj, Sudanu, 

Afganistanu, Pakistanu i Alžiru, o „izdržljivosti” Iraka te o „Novoj geopolitici 

Centralne Azije” nakon pada SSSR-a, gdje je Gülenov kadar bio poslat da 

osnuje Gülen škole i medrese.  

Tokom 1999. godine, kada je bio u RAND-u, Fuller se zalagao za upotrebu 

islamističkih snaga radi promicanja američkih ciljeva nauštrb Kine i Rusije. 

Naveo je da: „U Afganistanu, politika usmjeravanja razvojnog toka islama i 

podrške koja je išla na štetu naših protivnika (Rusije) je razrađena veoma dobro. 

Slična doktrina se može iskoristiti za destabilizaciju onoga što je ostalo od ruske 

sile, pogotovo za suzbijanje kineskih utjecaja u Centralnoj Aziji.” Sudeći po 

svemu, Fuller i njegovi saradnici su naumili da njihov čovjek, Fethullah Gülen, 

odigra važnu ulogu u ovim operacijama. 

CIA karijerist, Graham E. Fuller je bio glavni proponent Fethullaha Gülena 

i začetnik CIA-ine islamističke stategije još od mudžahedina u Afganistanu. 

Nedugo nakon što je napisao preporuku za američku vladu, tražeći da se Gülenu 

izda specijalna boravišna viza, Fuller je napisao knjigu pod naslovom Nova 

turska republika: Turska kao kljuļna drģava u islamskom svijetu. U fokusu 

knjige je bilo veličanje Gülena i njegovog „umjerenog”  muslimanskog Gülen 

pokreta u Turskoj: 

„Gülenova karizmatična ličnost ga čini najvažnijom islamskom figurom u 

Turskoj. Pokret Gülen ima veću i snažniju infrastrukturu i finansijske resurse od 

bilo kojeg pokreta u toj državi… Pokret je zahvaljujući raširenom sistemu škola 

stekao međunarodni status… u nekoliko desetaka država uključujući i 

muslimanske države bivšeg Sovjetskog saveza, Francuske i Sjedinjenih 

Država.” 

 

CIA i Gülen u Centralnoj Aziji  

Tokom 90-tih Gülenov globalni Hizmet proširio se po Kavkazu sve do 

srca Centralne Azije, te Xinjiang provincije u zapadnoj Kini, postižući upravo 

ono za šta se Fuller zalagao u svojoj izjavi iz 1999. godine: „destabilizacija 

onoga što je ostalo od ruske sile, pogotovo za suzbijanje kineskih utjecaja u 

Centralnoj Aziji.” 

Gülenova organizacija je bila aktivna u toj destabilizaciji uz podršku CIA 

još od momenta kada se Sovjetski savez raspao 1991. godine, kada su bivše 

sovjetske republike Centralne Azije, nominalno islamske, proglasile svoju 

nezavisnost od Moskve. Jedan vjerodostojni, bivši FBI izvor je nazvao Gülena 

„jednim od glavnih operacijskih centara CIA-e u Centralnoj Aziji i na 

Kavkazu”. 

Sredinom 1990-tih, u Kazahstanu, Tadžikistanu, Azerbejdžanu, 

Turkmenistanu, Kirgistanu, Uzbekistanu, pa čak i Dagestanu i Tatarastanu u 

Rusiji, otvorilo se više od 75 Gülenovih škola, usred haosa Jeljcinove post-

sovjetske ere. Osman Nuri Gündeş, bivši šef Strane obavještajne službe pri 

turskom MIT-u („turski CIA”), i glavni obavještajni savjetnik premijerke Tansu 

Çiller sredinom 90-tih, 2011. godine objavio je knjigu koja je izdana jedino na 

turskom jeziku. Gündeş, koji je tada imao 85 i bio u penziji, otkrio je da su 

Gülenove škole, koje su se tokom 90-tih širile po Euroaziji, pružale baze za 

stotine tajnih CIA-inih agenata koji su radili kao „nastavnici i izvorni govornici 

engleskog jezika”. Prema Gündeşu, samo u Kirgistanu i Afganistanu Gülen 

pokret je „krio 130 CIA agenata”. Još značajnije, svim nastavnicima engleskog 

jezika iz Amerike su izdati diplomatski pasoši, što nije nikako bilo uobičajeno 

za obične nastavnika engleskog jezika. 

Danas, kao nikad prije, Erdogan prkosi Gülenovoj paukovoj mreži kontrole 

putem infiltracije u tursku policiju, vojsku i sudstvo, kao i obrazovni sektor. 

Ostaje da se vidi da li će CIA biti uspješna u drugom pokušaju državnog udara. 

Ako model Brazila pruža bilo kakve naznake, vrlo je moguće da će puč uslijediti 

nakon niza finansijskih udara na liru i nestabilnu tursku ekonomiju, što je već 

započela rejting agencija S&P.

Sažetak 

Korijeni migrantske krize nalaze se u mnogo većoj tragediji krize egzodusa 

naroda iako ih eurocentrizam ne želi posmatrati kao takve. Tri najveća izvora 

azilanata u Evropskoj uniji 2015. godine su Sirija, Afganistan i Irak, žrtve 

invazije i posredničkih ratova u kojim sudjeluje nekoliko evropskih zemalja. 

Broj prognanih, kako interno raseljenih tako i izbjeglica, dvadeset puta je veći 

od broja azilanata koji sklonište traže u zemljama Evropske unije (EU). Štaviše, 

ratovi koji se vode na Bliskom istoku sistematski su proizvod politike 

Vašingtona i članica NATO saveza kojim žele kreirati ‘novi Bliski istok’, a ne iz 

endogenih specifičnosti i prilika u samom regionu Bliskog istoka.  

Ključne riječi: migrantska kriza, azilanti, EU, Sirija, Bliski istok 

Kampanje širenja dezinformacija o prirodi sukoba na Bliskom istoku 

uzrokuju rasističke reakcije evropske populacije i njihov gnjev usmjeravaju ka 

arapskim zemljama, kulturama i imigrantima koji dolaze iz tih zemalja, time 

dodatno stvarajući konfuziju glede odgovornosti za pojavu izbjegličke krize. 

Postoji legitiman strah od infiltracije terorista u redove migranata. S druge 

strane, militarizirani odgovor Evrope na takvu opasnost dodatno povećava strah 

Evropljana od ‘imigrantske prijetnje’. Velikim dijelom, za raseljavanje 

stanovništva Bliskog istoka i evropsku migrantsku krizu, najodgovornije zemlje 

su SAD i evropske sile. Nemoguće je pronaći stvarno rješenje ove krize bez 

adresiranja pitanja kontinuiranih ratova koji predstavljaju stvarni i najveći uzrok 

migrantske krize.  

Zabrinuti za sudbinu izbjeglica ne bi smjeli zanemarivati ratove koji ih 

proizvode, posebno kada oni sami snose odgovornost za te ratove. Mnoge 

evropske zemlje podržale su ratove u Afganistanu, Iraku, Libiji i Siriji, koji su 

prouzrokovali masovne egzoduse stanovništva, a samo mali broj ih traži azil u 

evropskim zemljama. Sirijski muftija šejh Ahmed Badreddin Hassoun, u 

razgovoru sa ovim autorom, u aprilu 2016. godine mi je rekao: “Recite 

(Evropljanima) da zaustave rat protiv Sirije i za jedan dan će prestati valovi 

izbjeglica ka Evropi. Za mjesec dana oni koji su otišli vratit će se.” (Hassoun 

2016). Muftijine riječi također je potvrdio i profesor Francis Boyle: ‘Sve 

izbjeglice bježe zbog toga što Sjedinjene američke države uništavaju njihove 

zemlje’ (u Nevradakis 2016). Ove poruke dovode pod znak pitanja neke 

popularne zapadne mitove o tome kako je sirijski sukob ‘građanski rat’, kako je 

za izbjeglice odgovorna isključivo Vlada Sirije, te da izbjeglice ‘bježe od 

režima’ a da pritom zapadne sile igraju anđeosku i humanitarnu ulogu. Poznato 

je da bi se izbjegli u Evropu iz Sirije radije željeli vratiti svojim kućama. Kako 

na ispravan način shvatiti korelaciju između masovnog iseljavanja stanovništva i 

ratova sa izbjegličkom krizom?  Ratove koje SAD i evropske zemlje vode 

tokom proteklih 15 godina, posebno posrednički rat u Siriji, prvo bismo morali 

ispravno razumjeti kako bismo mogli shvatiti stvarne uzroke raseljavanja 

stnovništva i izbjegličku krizu u vezi s njima. Pokušat ćemo razdvojiti stvarnu 

povijest od nekih mitova koji se plasiraju u vezi sa ratom u Siriji, nakon čega 

ćemo adresirati pitanje odnosa između ovog rata i raseljavanja stanovništva, a zatim i 

migrantske krize koja je iz njeg proizašla kao posljedica, prije no što prokomentiramo 

moguće oblike ispravnog razumijevanja pomenutih ljudskih tragedija. 

Dezinformacije o ratu protiv Sirije  

Kako kredibilno ocijeniti rat u Siriji koji još traje, a u koji je veliki broj 

zainteresiranih strana investiralo puno, kako u smislu percepcija o samom ratu, 

tako i u pogledu njegovog ishoda? Polazna osnova moralo bi nam biti 

međunarodno pravo i neovisni dokazi. Međunarodno pravo podrazumijeva da 

svaka suverena zemlja rješava svoje unutarnje probleme. Izostanak argumenata 

ili pokušaj fabriciranja razloga za intervenciju, moralo bi izazvati zabrinutost, jer 

bi to značilo agresiju koja predstavlja monumentalni međunarodni zločin. Da 

bismo ispravno ocijenili takve tvrdnje, uključujući i tvrdnju da se radi o 

‘humanitarnoj intervenciji’, potrebno je ispitati neovisne dokaze i odbaciti one 

koji su ‘sami sebi svrha’, a koje podupire propaganda koju lanciraju zemlje 

planeri agresije. Potrebno je ispitati i skriveni interes intervencionističke sile. 

Nakon više od pet godina sukoba u Siriji postoji dokazni materijal i mnoga 

svjedočenja. Taj dokazni materijal trebali bismo ozbiljno razmotriti.  

 

óMirni demonstrantiô i oruģana pobuna 

Središnja teza koju je lansirao Vašington o ‘narodnim protestima’ u Siriji 

koji su izbili tokom 'Arapskog proljeća' 2011. godine, tvrdi da nakon 

višemjesečne represije, mirni prosvjednici nisu imali drugog izbora već da se 

late oružja i suprotstave Vladi kako bi se od nje odbranili. Po toj verziji rat je 

izbio kao interni organski sukob ili ‘građanski rat’. Ovu verziju prihvatio je i 

poluslužbeni američki Human Rights Watch: ‘Prosvjednički pokret u Siriji bio 

je pretežno mirne naravi sve do septembra 2011’ (HRW 2012). Međutim, 

neovisni dokazi su potvrdili da je tvrdnja HRW-a neistinita. U Siriji je bilo 

velikih protestnih skupova početkom 2011. godine, neki su bili protiv Vlade a 

neki u znak podrške njoj. Većina učesnika u protestima nije pomišljala na 

dizanje oružane pobune. Kritike na račun Vlade i pozivi na ‘reforme’ upućivani 

su iz krugova dugogodišnjeg opozicionog pokreta koji je bio zabrinut za 

korupciju i monopol vlasti Ba’ath partije. Najsveobuhvatnija izjava opozicije sa 

zahtjevima za reforme, Damašćanska deklaracija (2005), predočila je dugu listu 

zahtjeva; ali su svi njeni potpisnici odbacili nasilne metode svrgavanja Vlade i 

stranu intervenciju. Neovisno istraživanje koje je provela jedna turska agencija 

objavila je da samo 5 posto Sirijaca podržava upotrebu nasilja protiv Vlade. 

(TESEV 2012). Uprkos tome, u južnom gradiću Daraa snajperisti su pucali na 

ljekare, policiju i civile u prvom ozbiljnijem slučaju upotrebe nasilja (Anderson 

2016: 54-72). Nakon toga uključila se i vojska. U prvom mjesecu sukoba 

poginulo je više od 80 sirijskih vojnika. (Narwani 2014).  

Saudijski zvaničnik Anwar Al-Eshki priznao je da je njegova zemlja naoružala 

džihadiste. (Truth Syria 2012). Nasilje koje su inicirali pobunjenici podsjeća na 

oružanu pobunu Muslimanske braće od prije više od 30 godina, koja je također 

počela snajperskim napadima i sektaškim masakrima. Zapadne vlade i mediji 

podržale su džihadističku verziju događaja o tome kako se radi o slobodarskoj 

revoluciji. Saudijska podrška džihadistima u Siriji, i američki cilj ‘promjene 

režima’ u Damasku nisu izolirani fenomeni. Američka ministrica vanjskih 

poslova Condoleezza Rice najavila je pet godina ranije, planove za stvaranje 

‘novog Bliskog istoka’, koje treba ostvariti putem ‘kreativne destrukcije’ 

(Levine 2006). Dakako, nakon invazija na Afganistan (2001.) i Irak (2003.) 

uslijedio je pokušaj neuspješnog izraelskog napada na Hezbollah na jugu Libana 

(2006.), a potom je uslijedila agresija NATO-a, u partnerstvu sa džihadistima 

(2011), kojom je svrgnuta vlada Libije. Unilateralni pokušaji razoružavanja 

Irana zaustavljeni su međunarodnim procesom pregovora. Sljedeća na redu bila 

je Sirija. Američka obavještajna zajednica je znala da su nosioci nasilja bili 

džihadistički ekstremisti, zaključivši kako stvaranje ‘proglašenog ili 

neproglašenog selefističkog principaliteta na istoku Sirije [npr. ‘islamska 

država’] … predstavlja upravo ono što [NATO-GCC] … žele, u cilju izolacije 

sirijskog režima’ (DIA 2012). Iste godine državni sekretar Hilary Clinton 

napisala je u privatnoj e-mail poruci da je: ‘najbolji način da pomognemo 

Izraelu u suočavanju sa rastućim iranskim nuklearnim kapacitetima da sirijskim 

građanima pomognemo svrgnuti sa vlasti režim Bashara Assada (Wikileaks 

c2014). Ovakve izjave potvrđuju da je od samog početka bila u igri ‘promjena 

režima’ kao dijela regionalne strategije.  

 

óHumanitarna intervencijaô 

U maniru ratne propagande, neprijateljskog lidera i njegovu ličnost 

potrebno je prvo demonizirati, kako bi se eliminirala mogućnost bilo kakvih 

osjećanja sažaljenja ili simpatija za napadnutu stranu. Upravo to je razlog za 

korištenje ratne mantre o ‘brutalnom diktatoru … koji ubija vlastiti narod’, koja 

se godinama uporno reciklira kada je riječ o Siriji, uporedo sa pričama o brojnim 

masakrima koji su se nakalemili na početne priče o ‘ubijanju mirnih 

prosvjednika’. Podrazumijeva se da je sirijska tajna policija (Mukhabarat) 

uljevala strah u red građana. Također je jasno da je Sirijska arapska armija vršila 

egzekuciju uhapšenih terorista, te da u ratu ovakvih razmjera, kakav je sirijski, 

mora biti i određeni stepen ‘kolateralne štete’ kao rezultat djelovanja sirijske 

vojske. Razočarane NATO-vom zloupotrebom rezolucije UN-a 1973. godine 

koja je donesena u vezi Libije, (koja je tražila da se zaštite civili; a koju je 

NATO iskoristio kao pokriće da svrgne vladu Libije) Rusija i Kina su odbile 

podržati rezoluciju protiv Sirije, bojeći se sličnog scenarija. Najnotornije 

optužbe desile su se vezano za napad hemijskim oružjem na Istočnu Gautu u 

augustu 2013. godine, za koji su džihadisti Jabhat al Nusre (Al Qaeda) i Jaysh al 

Islama, koji su u to vrijeme kontrolirali istočna prigradska naselja Damaska, 

optužili vladine snage. Ove grupacije su Sirijsku armiju optužile da je 

upotrijebila gas sarin koji je uzrokovao smrt velikog broja ljudi, uključujući i 

djecu. Incident se desio u trenutku kada su inspektori UN-a za hemijsko oružje 

boravili u Damasku, i to na poziv Vlade Sirije. New York Times je podržao 

tvrdnje Vašingtona o tome kako su ‘jedino snage Sirijske vlade posjedovale 

sposobnost za izvođenje takve vrste napada’ (Gladstone i Chivers 2013), tvrdeći 

kako su vektorski proračuni putanje kojom je došla ispaljena raketa pokazali 

kako je ona jedino mogla doći iz jedne od kasarni Sirijske armije u Damasku 

(Parry 2013). Ostali zapadni mediji samo su ponovili ovu argumentaciju, uz 

izuzetak minornog broja glasila.  

Američki obavještajni dužnosnici pak, izjavili su da su za napad trebali biti 

osumnjičeni pripadnici Jabhat al Nusre, koji su ranije u Turskoj uhvaćeni kao 

posjednici gasa sarina. Ovi su dužnosnici izjavili da je predsjednik Obama 

naredio ‘manipulaciju’ dokazima kako bi opravdao napad na predsjednika 

Assada (Hersh 2013). Podjednako je važno da su dvojica naučnika MIT-a 

odbacili telemetrijske dokaze prethodno ponuđene u vezi ovog raketnog napada, 

utvrdivši kako je domet ispaljene rakete znatno kraći nego je to prethodno bilo 

sugerirano, što je značilo da se radilo o lokaciji koju nije mogla pogoditi takva 

raketa sa položaja sirijske armije. U Istočnoj Gauti upotrijebljen je gas sarin, ali 

je broj pogođenih ostao nepoznat a optužbe na račun Sirijske armije su bile 

neutemeljene. Jedini logički zaključak mogao bi biti da je ovaj incident bio još 

jedna u nizu provokacija koje su lansirali džihadisti, kako bi pridobili snažniju 

podršku Zapada. Postojanje nekoliko fabriciranih incidenata koje je moguće 

podrobno demonstrirati dokazima, ili kao napade pod lažnom zastavom, ne 

samo da ukazuje na modus operandi kojim se koriste džihadističke skupine u 

Siriji, već također o saučesništvu američke vlade i većine zapadnih medija u 

promoviranju fabriciranih priča.  

 

'Intervencija u cilju zaġtite'  

Tokom 2014. godine došlo je do promjene intervencionističke strategije u 

Siriji, odustalo se od strategije ‘humanitarne intervencije’ u korist ‘zaštitničke 

intervencije’. Obamina administracija, koja je već obznanila da finansira i 

naoružava grupe koje naziva ‘umjerenom opozicijom’, najavila je kako planira 

podržati snage spremne boriti se protiv ekstremnih džihadista, Jabhat al Nusre i 

ISIL-a/DAESH. 10. septembra 2014. godine, nakon teatralnog publiciranja 

ubistava nekolicine američkih državljana, predsjednik Obama je obznanio kako: 

‘ISIL predstavlja prijetnju narodima Sirije i Iraka, i … američkim državljanima, 

vojnom osoblju i instalacijama … poduzet ćemo sistematsku kampanju zračnih 

udara protiv tih terorista … [i] pojačat ćemo našu pomoć onim snagama na 

terenu koje se bore protiv tih terorista na bojnom polju’ (Obama 2014). 

Američka ‘koalicija’ obnovila je svoje prisustvo u Iraku (na bazi poziva Vlade 

Iraka) odakle će planirati operacije u Siriji (bez poziva Sirijske Vlade). Samo 

nekoliko dana nakon što je Obama obnovio strategiju svog prethodnika Busha o 

globalnom ‘ratu protiv terorizma’, šef združene komande američke vojske 

general Martin Dempsey izjavio je pred komisijom američkog Senata da njihovi 

‘glavni arapski saveznici’ finansiraju ISIL: ‘Poznajem glavne arapske saveznike 

koji finansiraju [ISIL]’. Našto je predsjedavajući komisije senator Lindsey 

Graham uzvratio: ‘Finansiraju ih zbog toga što Slobodna vojska Sirije FSA nije 

u stanju da se bori protiv [sirijskog predsjednika] Asada, oni pokušavaju poraziti 

Asada’ (Rothman 2014). Tri sedmice kasnije, američki potpredsjednik Joe 

Biden priznao je da upravo ti isti američki saveznici finansiraju i naoružavaju 

sve vrste antivladinih oružanih grupacija u Siriji, uključujući i ISIL. Biden je 

rekao da su Turska, Katar, UAE i Saudijska Arabija: ‘Toliko odlučni u namjeri 

da svrgnu Asada… da su u tom cilju uložili stotine miliona dolara i desetine 

miliona tona oružja, ko god je spreman boriti se protiv Asada… [uključujući] Al 

Nusru i Al Qaedu i ekstremističke elemente džihadista koji su u Siriju došli iz 

svih krajeva svijeta. … [a potom] i ovu kreaturu zvanu ISIL’ (RT 2014). Iako je 

Biden pokušao distancirati SAD od postupaka njegovih bliskih arapskih 

saveznika, on je potvrdio ono što zvaničnici Sirije govore godinama, iako su 

njihove izjave zapadni mediji tretirali sa velikom dozom podozrenja.  

Američka obavještajna služba je sa oduševljenjem dočekala plan džihadista o 

formiranju islamske države u Siriji (DIA 2012). Jezik ‘umjerenjaka’ FSA-a 

ostao je nepromijenjeno genocidan. Kombinacija mitova o široko 

internacionaliziranom sirijskom sukobu kao jednom običnom ‘građanskom ratu’ 

pomogla je u oblikovanju pogrešnih percepcija o prirodi evropske izbjegličke 

krize. Ni dokazi kojim se opovrgavaju mitovi o sirijskom sukobu koji za zločine 

isključivo optužuju Sirijsku vojsku, niti dokazi o genocidnim namjerama tzv. 

‘umjerenih pobunjenika’, nisu imali snažnijeg uticaja na promjenu službenog 

narativa kojim se potpiruje ovaj ratni sukob.  

 

Sirijski rat i izbjegliļka kriza  

Od izuzetne je važnosti razumjeti suštinski karakter ratova na Bliskom 

istoku da bismo mogli ispravno shvatiti i riješiti fenomen izbjeglica sa kojim je 

trenutno suočena Evropa. Ovo je posebno važno u okolnostima gdje se svaka 

tragedija vezana za sirijski rat, čak i nakon pet godina njegovog trajanja, 

pokušava opovrgnuti a službeni stavovi zapada o tom ratu i dalje su udaljeni od 

njegove stvarnosti. Naprimjer, ako Evropljani prihvataju mit da se u Siriji 

jednostavno dešava ‘građanski rat’ u tom slučaju valovi izbjeglica iz Sirije ka 

Evropi smatraju se vanjskim nametanjem problema Evropi; to se može shvatiti i 

kao prijetnja kojoj se treba suprotstaviti regulatornim mjerama i karitativnim 

djelovanjem. Ako se pak prihvati teza da je taj rat uzrokovan pokušajima 

NATO-a da svrgnu sa vlasti još jednu u nizu vlada bliskoistočnih zemalja, 

putem upotrebe sile, u tom slučaju, trebalo bi ozbiljno razmotriti pitanje 

evropske odgovornosti, kako za sami rat, tako i za fenomen izbjeglica.  

Pogrešno razumijevanje karaktera ratova na Bliskom istoku i njihove uske 

uzročno-posljedične veze sa raseljavanjem civilnog stanovništva, pojavljuje se u 

nekoliko međusobno povezanih mitova o tome kako ‘građanski rat’ u Siriji 

nema nikakve veze sa Evropom, kako narodi Bliskog istoka predstavljaju 

prijetnju za evropske narode, (umjesto da se radi obratno) i da prioritet treba da 

bude sprječavanje dolaska izbjeglica i zakonsko reguliranje njihovog prihvata i 

tretiranja, a ne ulaganja napora da se zaustavi rat u Siriji.  

óGraĽanski ratô, órevolucijaô i mit o óbijegu od Assadovog reģimaô  

Sasvim je logična zamisao da će ljudi bježati sa područja iz straha od 

terorističkih grupa koji javno vrše dekapitaciju i proglašavaju rat vjerskim 

manjinama i drugim ‘nevjernicima’. Dakako, nakon genocidnih parola iz 2011. 

godine u Homsu, (‘Aleviti u grob, kršćani u Bejrut’) i nasilja koje su provodile 

prve grupacije pripadnika Slobodne vojske Sirije, 50,000 kršćana protjerano je u 

Liban. (CNA 2012). Nažalost, u propagandnim ratovima, poimanje takve 

tragedije se može skroz naopačke preokrenuti. Organizacija koju finansira SAD, 

‘The Syria Campaign’ – Kampanja za Siriju, pokušala je podmetnuti teoriju 

kako zapravo većina izbjeglica iz Sirije bježi od Assadovog režima. Jedna od 

nekoliko organizacija koje su u sprezi s njom (Avaaz, Svrha, Bijeli šljemovi) 

koje agitiraju za uvođenje zone zabrane ‘no fly zone’ u Siriji, onako kako je to 

provedeno u Libiji, što je omogućilo intervenciju NATO-a (vidi Sterling 2015).  

Kampanja za Siriju je (2015) naručila anketiranje sirijskih izbjeglica u 

Njemačkoj koje je proveo njemački naučnik Heiko Giebler. Ispitivanje je 

obuhvatilo 889 sirijskih izbjeglica za koje se navodi da su intervjuirani u 

Berlinu, Hanoveru, Bremenu, Leipzigu i Eisenhüttenstadtu. Kandidati su 

‘intervjuirani na ulazu ili izlazu iz registracijskih centara’. Međutim, ovo 

ispitivanje ne objašnjava metodologiju izbora samih ispitanika (TSC 2015). Ali, 

bez jasno naznačene metodologije nemoguće je jasno utvrditi koliko to 

ispitivanje zastupa široki dijapazon populacije. Ti rezultati su u naučnom smislu 

neupotrebljivi izuzev u anegdotalnom smislu. Naslov izvještaja bio je kako ’70 

posto izbjeglica bježe od Assada’.  

Drugi podaci iz ove ankete ukazuju da je 74 posto ispitanika došlo iz područja 

koja kontroliraju antivladini pobunjenici, obzirom da govore o bombardiranju 

sirijskih snaga. Ne postoje pak kredibilni dokazi o tome da Sirijska vlada 

bombardira ona područja u kojim nema naoružanih pobunjeničkih skupina. To 

potvrđuje prvo pitanje o području iz kojeg izbjeglice dolaze, koje govori da 

među izbjeglicama gotovo da nema onih koji su iz Tartusa, Latakije i Sweida, 

(samo njih 19) područja čija je populacija u 2015. godini bila (narasla, od 

interno raseljenih izbjeglica) oko 5 miliona. Ispitanici iz Damaska, njih (170 ili 

19 posto) također su predstavljeni u neznatnom postotku. U Damasku je 2015. 

godine živjelo preko 7 miliona stanovnika, ili jedna trećina ukupne sirijske 

populacije. Iz distrikta Hasakah ima veliki broj izbjeglica, i to prvenstveno zbog 

sukoba između ISIL-a i tursko-kurdskih sukoba; ali je njegova populacija tek 

pola miliona, manje od 10 posto stanovnika Damaska, a izbjeglice iz ove regije 

imaju gotovo istu zastupljenost među ispitanicima. Drugim riječima, Ispitivanje 

TSC-a sadrži prekomjernu zastupljenost mladih ljudi, od kojih mnogi dolaze iz 

područja koja se nalaze pod kontrolom antivladinih ili džihadističkih formacija. 

Za veliki broj njih se može pouzdano kazati da su bivši borci. Anketa koju je 

provela Kampanja za Siriju – TSC, nije uopće pokazala niti približno da ’70 

posto izbjeglica bježi iz straha od Asada’. Štaviše, rezultat ankete (TSC 2015) 

sugerira da je blaga većina tog uzorka Siriju napustila u strahu od antivladinih 

oružanih grupa. Povrh toga, sama anketa je nedovoljno reprezentativna u smislu 

da izostaje široka geografska zastupljenost sirijskih izbjeglica, budući da ona 

sadrži veliku grupu mladih ljudi iz područja pod džihadističkom kontrolom, od 

kojih su mnogi kao bivši borci svakako bili u situaciji da budu pod paljbom 

sirijske armije. Razlozi za poremećaj podataka vjerovatno leže u kombinaciji 

pristrasne selekcije ispitanika u Njemačkoj, (uzorak su odabrali suradnici 

opozicionih grupa i to jednostrano) ali i zbog prevelikog priliva mladih bivših 

boraca koji su pristigli u njemačke gradove. Odsustvo procesa odabira uzoraka i 

mogućnosti greške jednostavno ukazuje na neprofesionalni karakter ove ankete.   

Druga zapadna ispitivanja u vezi Sirijaca i izbjeglica, za vrijeme sukoba, 

odnosila su se na prihvatanje ili odobravanje vanjske vojne intervencije. 

Naprimjer, britanska anketa ORB iz 2014. godine, navodi da ‘tri među pet 

ispitanika podržava međunarodnu vojnu intervenciju’ (ORB 2014: Tabela 1). 

Metoda ispitivanja koju je koristio ORB, njene neuravnotežene tvrdnje i 

nedostatak konzistencije sa drugim ispitivanjima dovodi u sumnju rezultate te 

ankete. Anketa ove organizacije iz 2014. godine pokazala je da 4 posto 

ispitanika podržava ISIL/DAESH (4 posto se složilo da ISIL/DAESH ‘na 

najbolji način zastupa interese i težnje sirijskog naroda’) a onda je taj broj u 

2015. godini naglo porastao na 21 posto podrške ovoj terorističkoj grupi 

posmatrajući je u ‘pozitivnom svjetlu’ (ORB 2015: Tabela 3). Ova vrsta podrške 

stranoj organizaciji, najpoznatijoj po masakrima protivnika i ‘nevjernika’, 

naprosto nije kredibilna, i u velikom je raskoraku sa drugim, istinski nezavisnim 

anketama, kao što je tursko istraživanje (TESEV) iz 2012. godine. 

Ogromna većina prognanika ostala je na teritoriji Sirije, gdje u najvećoj mjeri 

bježe na ona područja koja se nalaze pod kontrolom Vlade Sirije. Naprimjer, u 

Damask, Sweidu, zapadni Haleb te u priobalna područja. Broj stanovnika 

istočnog Haleba koji se nalazi pod kontrolom pobunjenika, u toku 2015-2016., 

procijenjen je na između 40,000 (Chulov 2015) i 300,000 (Rycroft 2016), u 

poređenju sa njihovim brojem u zapadnom Halebu gdje ih je 1.5 miliona 

(Bartlett 2016). UNHCR je 31. decembra 2016. godine procijenio broj sirijskih 

izbjeglica na 4.8 miliona a interno raseljenih lica u Siriji na 6.6 miliona (IDMC 

2016). Ogromna većina interno raseljenih potražila je sigurnost kod ustanova 

sirijske Vlade.  

 

2.2 Raseljena lica: prijetnja Evropi ili ģrtve evropske politike? 

Čini se važnim ukazati na odnos između raseljenih osoba i izbjeglica koji 

pristižu u Evropu, kao i na vezu između rata u Siriji i velikih pomjeranja 

stanovništva. Očigledno je da nije dovoljna samo jednostrana eurocentrična 

perspektiva o uzrocima dolaska izbjeglica u Evropu.  Prvo, tokom 2015. godine, 

tri vodeće zemlje porijekla izbjeglica koji su azil potražili u zemljama Evropske 

unije su Sirija, Afganistan i Irak (Eurostat 2016). Sve tri ove zemlje su žrtve 

invazija i vojnih intervencija u kojima sudjeluje NATO. Iz Evrope u invaziji na 

Afganistan sudjelovale su Ujedinjeno kraljevstvo, Norveška i Njemačka, dok su 

18 evropskih zemalja (Poljska, Španija, Britanija, Albanija, Bugarska, Češka 

republika, Danska,  Estonija, Gruzija, Mađarska, Italija, Latvija, Litvanija, 

Makedonija, Holandija, Portugal, Rumunija i Slovakija) asistirale u američkoj 

invaziji i okupaciji Iraka, a najmanje druge tri zemlje (Velika Britanija, 

Francuska i Njemačka) podržavaju antivladine naoružane skupine u Siriji.  

U 2015. godini, jedan od tri azilanta u Evropi dolazi iz Sirije (Eurostat 2016). 

Međutim, radi se o malom djeliću dislociranih Sirijaca. Tabela 3 ukazuje na to 

da su azilanti iz Afganistana, Iraka i Sirije, u 2015. godini činili između 3.3 i 5 

posto ukupnog broja raseljenih osoba (IDPs + izbjeglice). To znači da je, odraz 

pomjeranja stanovništva na Evropu iz ratom ugroženih zemalja u čijim su 

sukobima uključene evropske zemlje relativno mali.  

Raseljeni narodi iz Afganistana, Iraka i Sirije  

Podaci zaključno sa 31. 

decembrom 2015. godine 

Afganistan Irak Sirija 

Populacija 31.3 million 36.4 

million 

18.5 million 

Interno raseljeni 1.17 million 4.40 

million 

6.6 million 

Izbjeglice 2.69 million 277,000 4.18 million 

Oni koji traže azil u Evropi, 

2015 * 

178,230 121,535 362,775 

Azilanti (Euro) % of IDPs + 

refugees, 2015 

5.03 % 3.32 % 3.36 % 

izvor: UNHCR 2016, UNHCR 2016a, UNHCR 2016b, IDMC 2016, 

*Eurostat 2016  

 

Nakon američke invazije na Irak, Sirija je prihvatila oko dva miliona izbjeglica. 

Anketa UNHCR-a provedena krajem 2010. godine pokazala je da  mnoge 

izbjeglice iz Iraka u Siriju nemaju želju da se vrate u Irak. (Wilkes i Dobbs 

2010), a Sirijski arapski crveni polumjesec procjenjuje da je prije marta 2011. 

godine u Siriji bilo još 1.2 miliona iračkih izbjeglica, čija većina uopće nije bila 

regsitrirana kod UNHCR-a (al-Saadi 2014). Prema podacima UNHCR-a 28, 919 

iračkih izbjeglica nalazilo se u Siriji polovinom 2014. godine, dvije godine 

nakon početka rata, međutim prema podacima Sirijskog arapskog crvenog 

polumjeseca taj broj je 450,000, a pomoć primaju od lokalnih agencija. (Al-

Saadi 2014). Čak pet godina nakon početka rata u Siriji, hiljade iračkih 

izbjeglica još uvijek povremeno bježe u ‘relativnu sigurnost’ Sirije, kao što je 

provincija Hasakah, gdje se također nalazi veliki broj interno raseljenih osoba iz 

Sirije (Hasan i Alazroni 2016).  

U slučaju Afganistana, većina izbjeglica iz te zemlje prebjegla je u susjedni 

Pakistan ali se većina vratila svojim kućama.  Od 2002. godine, 4.7 miliona njih 

se vratilo. (UNHCR 2016c). Kako se sirijski sukob razvijao iz godine u godinu, 

ogromna većina izbjeglica, četiri milona, smještena je u izbjegličkim 

kampovima u Jordanu, Libanu i Turskoj, često u nepovoljnim uvjetima. Ostalih 

6.6 miliona interno raseljenih zbrinuti su unutar Sirije. Krajem 2015. godine 

hiljade njih vratilo se u ratom razoreni Daraa, na jugu Sirije, ali zbog nedostatka 

namirnica u kampovima kao što je jordanski izbjeglički kamp al Zaatari ‘broj 

onih koji ga napuštaju daleko je veći od broja novopridošlih’ (AP 2015). Sve 

ovo ukazuje na činjenicu da je odraz interno raseljenih osoba u regionu puno 

pogubniji, čak 20 puta više, nego što dolazak izbjeglica preko Mediterana 

predstavlja za Evropu. 

Priliv sirijskih izbjeglica u Evropu u 2015. godini (oko jedna trećina od ukupno 

milion azilanata) potaknut je kombinacijom sirijskog sukoba i dešavanjima u 

Turskoj. (Oko 80 posto izbjeglica pristiglih u zemlje EU-a u 2015. godini došli 

su iz Turske). Invazija ‘Armije osvajača’ (Jaysh al Fatah), i alijanse Jabhat al 

Nusre i različitih grupa koje djeluju u sastavu ‘FSA-a’ a koje finansiraju Turska, 

Katar i Saudijska Arabija, izvedena je sa turske teritorije na sjever Sirije tokom 

marta i aprila 2015. godine. Pomenute su milicije potom zauzele veći dio Idliba i 

Hame, protjerujući na taj način veliki broj ljudi na jug prema Homsu i Damasku, 

zatim zapadno prema sirijskoj obali Mediterana ili pak sjeverno ka Turskoj.  U 

maju 2015. godine ISIL je zauzeo Palmiru a u periodu od jula do septembra 

turske su snage izvele niz napada na Kurde, u pograničnom području sa Sirijom. 

Ove ratne aktivnosti svakako mora da su doprinijele raseljavanju stanovništva i 

prilivu izbjeglica u Tursku.   

Međutim, vrijeme transformacije ovog broja ljudi iz Turske u obalni egzodus 

potrebno je podrobno ispitati. Značajan pokazatelj moguće manipulacije 

kretanjem izbjeglica je činjenica da je turski predsjednik Erdogan to kasnije 

uspio zaustaviti, nakon potpisivanja sporazuma o izbjeglicama sa liderima EU u 

oktobru 2015. godine.  Prema tom dogovoru EU je Turskoj trebala platiti šest 

milijardi eura uz još neke dodatne povlastice kojim se dozvoljava dolazak 

izbjeglica iz drugih zemalja, iako je njihov najveći broj iz Sirije.  (Alkousaa et al 

2016). Turska je u tom momentu već imala ‘rezervoar’ od 2.2 miliona izbjeglica 

(Bajekal 2015). 

Dogovor sa Turskom na početku je i imao neke rezultate budući je Erdogan bio 

kadar zavrnuti ‘slavinu’ koju je vjerovatno prethodno odvrnuo. Međutim, kasniji 

pokušaji Evrope da izbjegne odgovornost koje ima po konvenciji o 

izbjeglicama, uzrokovala je niz problema. Turska se ne može smatrati sigurnom 

za repatrijaciju izbjeglica, obećanje da će prihvatiti dogovoreni broj izbjeglica 

nije izvršeno, a Evropa je također bila nezadovoljna procesom selekcije 

izbjeglica koje je dovelo do prihvata ‘teških medicinskih slučajeva kod 

izbjeglica sa niskim stupnjem obrazovanja’ (Alkousaa et al 2016). 

 

Prioriteti: okonļati rat ili zaustaviti izbjeglice? 

Uključivanje Rusije putem zračnih udara i veća podrška Irana kopnenim 

snagama, dovelo je do preokreta na frontu u korist snaga Sirijske Vlade u toku 

2015–2016. godine. Istovremeno, objavljeno je mnogo izvještaja o povratku 

sirijskih građana svojim kućama. Upravo ti povratci daju težinu argumentu da 

zaustavljanje rata preko posrednika (proxy war) protiv Sirije je ključna stvar za 

rješavanje problema izbjeglih i raseljenih osoba i pitanja izbjeglica.   

Kao što je slučaj sa interno raseljenim licima, logično je da izbjeglice bježe od 

rata i od džihadista, posebno nakon višegodišnjeg dobro publikovanog 

teatralnog činjenja zločina protiv civila. Osnovni cilj javnih odsjecanja udova i 

dekapitacija, očigledno je bila unaprijed smišljena strategija sa ciljem 

zastrašivanja. Ipak, postoji ogroman broj anegdotalnih dokaza koji nam govore 

da izbjeglice žele da se vrate svojim kućama. Video intervjui sa pojedinačnim 

izbjeglicama govore o ljudskoj, nepolitiziranoj stvarnosti i osjećanjima ljudi. 

Izjave poput onih: ‘Sve mi nedostaje’, ‘Želim da se vratim u Siriju, tamo gdje su 

mi porodica i prijatelji’, ‘Kad se rat završi, želim se vratiti u moju dragu 

domovinu’, ili ‘zaustavite rat … mi ne želimo da idemo u Evropu’. Čak i 

neadekvatno provedene ankete, koje smo ranije spominjali, vezano za izbjeglice 

u Njemačkoj, govore o tome da ogromna većina njih želi da se vrati kući. Uslov 

njihovog povratka, naravno nimalo iznenađujući je da ‘rat prvo mora da se 

zaustavi’ (TSC 2016). Najlogičniji zaključak je da ‘povratak kući’ znači 

povratak u Siriju kakvu su poznavali proteklih decenija, prije sukoba.  

Prošle godine pojavili su se podrobniji dokazi o izbjeglicama i interno 

raseljenim, nakon što su snage sirijske alijanse oslobodile na stotine naselja i 

sela koji su prethodno džihadisti bili okupirali. Neki od razloga su i loši životni 

uvjeti u izbjegličkim kampovima.  U oktobru 2015. godine desetine izbjeglica 

dnevno vraćalo se iz Jordana u grad Daraa. Oni su bili  radije spremni suočiti se 

sa ratnim posljedicama kod svoje kuće nego biti izloženi gladi u jordanskom 

kampu Zaatari. Istovremeno, iz Turske se vratilo 94,000 izbjeglica, pola ih se 

vratilo u Kobani nakon poraza ISIL-a; dok ih je 140,000 napustilo Liban, neki 

su otišli u Tursku a neki su se vratili u Siriju (AP 2015). Tokom januara 2016. 

godine stotine porodica vratile su se kući u predgrađa Damaska, nakon što je 

došlo do sklapanja primirja (AP 2016). Šest mjeseci nakon ruske zračne podrške 

sirijskim snagama, potpisano je na desetine ‘pomirenja’ (prekida vatre ili 

predaja), i zahvaljujući relativnom miru, broj povrataka interno raseljenih se 

povećao. Desetine porodica se u martu vratilo u Hamu, nakon što su 

džihadističke grupe potisnute iz tog grada zahvaljujući programu ‘pomirenja’ 

koji je ponudila Vlada Sirije. (Syrian Observer 2016). Navodi se da se više od 

1,000 raseljenih svakodnevno vraća svojim kućama (Valiente 2016). Sirijski 

vice premijer Omar Ghalawanji izjavio je za IOM u Damasku u aprilu da se 1.7 

miliona raseljenih već vratilo na svoja ognjišta, te da njegova vlada gradi više od 

500 privremenih smještajnih kapaciteta i 2000 kuća u Damasku i Homsu 

(SANA 2016a). U maju je sirijski ministar za pomirenje, Ali Haidar izvjestio da 

se očekuje povratak 35,000 porodica, nakon što se sigurnosna situacija 

poboljšala. (SANA (2016b). Svi ovi izvještaji pokazatelj su da je u pitanju 

pozitivan trend povratka raseljenih i izbjeglica nakon što su uvjereni da je sukob 

jenjao. To bi moralo podstaknuti pozive na obustavljanje sukoba, kao jedinog 

stvarnog rješenja za zaustavljanje egzodusa stanovništva.  

Vođenje prljavog rata protiv Sirije prouzrokovalo je konfuziju kod raseljenih 

osoba i pogoršalo izbjegličku krizu na nekoliko načina. Prvo, terorizam koji 

podgrijavaju sponzori džihadističkih grupa vratio se kao bumerang Evropi i 

Turskoj, potaknuvši dodatnu evropsku intervenciju uz generisanje straha od 

terorista koji bi se mogli pridružiti redovima izbjeglica. Drugo, kampanja širenja 

dezinformacija u vezi odgovornosti za sirijski sukob također je doprinijela 

kreiranju rasističkog odnosa prema izbjeglicama i azilantima. Treće, 

militarizirani odgovori na izbjeglički fenomen (multinacionalni pomorski 

angažman u teritorijalnim vodama Grčke i Turske) podstrekava još veći strah 

Evrope od imigrantske ‘prijetnje’, što dodatno ide u prilog neprijateljstvu 

zemalja NATO saveza prema Siriji.  

Napuġtanje odgovornosti   

Primijetili smo iz navedenog pogoršanje standardnog fenomena koji postulira da 

rat potiče na imigraciju ljudi, zbog konzistentne kampanje širenja 

dezinformacija u vezi sirijskog rata preko posrednika i njegove povezanosti sa 

evropskom izbjegličkom krizom tokom 2015. godine. Terorizam podgrijavan od 

strane NATO-a i arapskih zaljevskih monarhija, a koji je uperen protiv Sirije, 

imao je poguban efekat ‘bumeranga’, izazivajući time dalju evropsku 

intervenciju i dodatno pomjeranje ljudi sa njihovih ognjišta. Dezinformacije u 

vezi suštine ratova na Bliskom istoku pospješile su stvaranje konfuzije i straha 

od izbjeglica. Dezinformacije u pogledu rata u Siriji, napose, utemeljene su na 

kontinuiranom ponavljanju mita o tome kako su ‘mirni prosvjednici’ bili 

primorani uzeti oružje u borbi protiv Vlade, jer Vlada Sirije navodno nastoji 

eliminirati vlastite građane, ubijajući ih čak i bojnim otrovima, te da su zapadne 

sile obavezne ponovo se vojno angažirati u regionu kako bi zaštitile sebe i svijet 

od ekstremista i terorizma. Zapravo, kao što to jasno govore nezavisni dokazi, 

upravo te iste zapadne zemlje, uz pomoć njihovih bliskoistočnih saveznika 

(posebice Saudijske Arabije, Katara i Turske) još uvijek su glavni podupirači 

svake moguće antivladine oružane grupe kako u Siriji tako i u Iraku. Ako 

bacimo pogled na pitanje dislociranja stanovništva u širem smislu, primjetit 

ćemo da je teret za njihovo zbrinjavanje daleko veći na vladama zemalja čiji su 

oni građani ili na vladama susjednih zemalja. Samo je mali procenat, od 3 do 5 

posto izbjeglica iz Afganistana, Iraka i Sirije dospio preko Mediterana u Evropu 

u jeku migrantske krize tokom 2015. godine. Dolazak nekih od njih može se 

povezati sa ratnim prilikama u Siriji i nestabilnim prilikama u Turskoj. 

Međutim, budući da je 80 posto izbjeglica koje su pristigle morskim putem iz 

Turske, to ukazuje na problem menadžmenta izbjeglica u samoj Turskoj. 

Tursko-evropski sporazum u vezi izbjeglica doprinio je znatnom smanjenju 

priliva izbjeglica morskim putem. Očito je da turske vlasti imaju mehanizme i 

znaju kako smanjiti ili povećati broj izbjeglica. Što se tiče uključivanja Rusije u 

rat u Siriji možemo reći da ne postoji korelacija između toga i priliva izbjeglica. 

Štaviše u tom pogledu postoji negativna korelacija. Na raspolaganju su nam 

pokazatelji koji govore da je otada došlo do povećanja trenda povratka interno 

raseljenih u Siriji, obzirom na napredovanje sirijske vojske u oslobađanju 

teritorija koje su dotada bile pod kontrolom džihadista koje podržava zapad, kao 

i usljed prekida vatre i procesa pomirenja.  

Zapadni liberali često vjeruju da asimilacija izbjeglica iz drugih kultura 

predstavlja čin velikodušnosti, to pak nije istina kada vlade njihovih zemalja 

zapravo direktno doprinose rasplamsavanju ratnih sukoba  koji od normalnih 

građana proizvode izbjeglice. Arhiepiskop Jean-Clément Jeanbart, nadbiskup 

Melikitske crkve u Halebu navodi kako on ‘nije sretan’ gledati kako se Sirijci 

protjeruju iz njihove domovine. On bi radije želio da zapadne zemlje učine više 

napora kako bi sirijskom stanovništvu pomogle da ostane u svojoj zemlji’ (u 

Vaillancourt 2016). SAD i nekoliko evropskih zemalja  su velikim dijelom 

odgovorne za egzodus stanovništva i pogoršanje izbjegličke krize na Bliskom 

istoku, koje je zatim proizvelo evropsku migrantsku krizu kojom su zahvaćeni 

milioni ljudi. Nemoguće je govoriti o izvodljivim praktičnim rješenjima te krize 

bez rješavanja temeljnih izvora te krize. Prije svega je potrebno ispravno 

razumjeti suštinu nekolicine ratova koji se vode na Bliskom istoku, posebno 

faktora koji doprinose njihovom rasplamsavanju i širenju. Rješenje problema bit 

će moguće jedino onda kada evropske zemlje i druge članice NATO saveza 

prihvate vlastitu odgovornost i dio krivice, kako u ratovima tako i u generisanju 

izbjegličke krize.  

Sažetak 

Dupla priča o sirijskom sukobu počela je na početku oružane pobune koja 

je počela 2011. godine, u najjužnijem pograničnom gradiću Daraai. Prvo 

svjedočanstvo nam dolazi od nezavisnih svjedoka u Siriji, kao što su pokojni 

otac Frans Van der Lugt iz Homsa. Oni tvrde da su se naoružane osobe 

infiltrirale u redove ranih političkih reformskih prosvjednika koji su zahtijevali 

političke reforme, kako bi pucali na policiju i civilno stanovništvo. Ovo nasilje 

došlo je iz redova sektaških islamista. Drugi val nasilja otpočele su islamističke 

grupe (‘pobunjenici’) i njihovi zapadni pomagači. Oni tvrde da nije bilo 

‘neopravdanog’ nasilja od strane sirijskih snaga sigurnosti u cilju represivnog 

djelovanja protiv političkih protesta koje je pokrenuo sekularno orijentirani 

pokret za političke reforme.  

“Protesti protiv vlade u Siriji sve do septembra 2011. godine bili su 

uglavnom mirnog karaktera” - Human Rights Watch, March 2012, Washington  

“Otpočetka sam vidio naoružane prosvjednike na demonstracijama… oni su prvi 

koji su počeli pucati na policiju. Vrlo često, nasilje snaga sigurnosti javlja se kao 

odgovor na brutalno nasilje naoružanih pobunjenika” – pokojni Fra. Frans Van 

der Lugt,  januar 2012, godine, Homs Syria 

“Tvrdnje da je oružana pobuna protiv Sirijske Vlade počela nedavno je potpuna 

laž. Ubijanje vojnika, policijaca i civila, često na veoma brutalan način, dešava 

se gotovo od samog početka.” - Profesor Jeremy Salt, oktobar, 2011. godine, 

Ankara Turkey 

Dupla priča o sirijskom sukobu počela je na početku oružane pobune koja je 

počela 2011. godine, u najjužnijem pograničnom gradiću Daraai. Prvo 

svjedočanstvo nam dolazi od nezavisnih svjedoka u Siriji, kao što su pokojni 

otac Frans Van der Lugt iz Homsa. Oni tvrde da su se naoružane osobe 

infiltrirale u redove ranih političkih reformskih prosvjednika koji su zahtijevali 

političke reforme, kako bi pucali na policiju i civilno stanovništvo. Ovo nasilje 

došlo je iz redova sektaških islamista. Drugi val nasilja otpočele su islamističke 

grupe (‘pobunjenici’) i njihovi zapadni pomagači. Oni tvrde da nije bilo 

‘neopravdanog’ nasilja od strane sirijskih snaga sigurnosti u cilju represivnog 

djelovanja protiv političkih protesta koje je pokrenuo sekularno orijentirani 

pokret za političke reforme.  

Pažljivo izučavanje nezavisnih dokaza, pak, pokazuje da je priča o 

‘pobunjenicima’ koju podupire Washington, iako široko raširena, zapravo dio 

strategije da se delegitimizira Vlada Sirije, u cilju izazivanja ‘promjene režima’. 

Da bismo to razumjeli neophodno je primijetiti da je, prije nego što je počela 

oružana pobuna, u martu 2011. godine, došlo do slanja pošiljki sa naoružanjem 

iz Saudijske Arabije islamistima u džamiji Al Omari. Također je korisno 

podsjetiti na raniju oružanu pobunu koju su povela Muslimanska braća u gradu 

Hama, 1982. godine, obzirom na paralelni mit koji je izgrađen na temelju ovih 

pobuna.  

Američki obavještajni podaci (DIA 1982.) i britanski autor pokojni Patrick Seale 

(1988.) nude nezavisne dokaze o onom što se desilo u gradu Hama. Nakon 

dugogodišnjih nasilnih oružanih napada sektaške prirode koje su izveli ogranci 

Sirijske Muslimanske braće, do sredine 1980. godine predsjednik Hafez al 

Assad  uspio je ‘slomiti kičmu’ sektaške pobune, koja je imala za cilj nametnuti 

selefistički model islamske države u Siriji. Posljednji pokušaj državnog udara 

otkriven je, što je ‘primoralo Muslimansku braću da povedu’ ustanak u 

njihovom uporištu Hami. Seale opisuje početak tog nasilja na slijedeći način:  

“U dva ujutro, u noći drugog na treći februar 1982. godine jedan odred sirijske 

vojske koji je pročešljavao staru gradsku četvrt upao je u zasjedu. Snajperisti 

koji su bili locirani na krovovima obližnjih zgrada ispalili su hice koji su 

usmrtili nekoliko vojnika… [Vođa Muslimanske braće] Abu Bakr [Umar 

Jawwad] naredio je opću pobunu… podiglo se na stotine islamističkih boraca… 

do jutarnjih sati oko sedamdeset vodećih ba’sista je masakrirano a pobunjenička 

gerila je trijumfalno grad proglasila ‘oslobođenim’” (Seale 1988: 332). 

Armija je uzvratila snažnom upotrebom sile angažiravši 12,000 vojnika, a borbe 

su trajale tri sedmice. Bio je to građanski rat podržan izvana, uz neke prebjege iz 

sirijske vojske. Seale dalje navodi:  

“Kako se borba polahko pretvarala u korist vlade, gerilci su se povukli u staro 

jezgro grada… nakon žestokog granatiranja, komandosi i partijski dobrovoljci 

podržani tenkovima, ušli su u grad… u nastavljenim operacijama čišćenja 

poginuo je veliki broj civila, dok su čitava predgrađa sravnjena sa zemljom.” 

(Seale 1988: 333). 

Dva mjeseca kasnije izvještaj američke obavještajne službe je glasio: “Ukupni 

broj žrtava incidenta u Hami vjerovatno je oko 2,000. To uključuje otprilike 300 

do 400 pripadnika tajnog aparata elite Muslimanske Braće (DIA 1982: 7). Seale 

prepoznaje da je i Sirijska vojska imala velike gubitke: “U isto vrijeme, veliki 

broj ih je poginuo u lovu na naoružane napadače … simpatizeri Vlade 

procjenjuju da je bilo tek 3,000 poginulih, a kritičari tvrde da je broj ubijenih 

čak 20,000… međutim, brojka od 5,000 do 10,000 mogla bi otprilike biti bliža 

stvarnom broju poginulih. Gerilci su predstavljali ozbiljne protivnike, koji su 

raspolagali velikim količinama deviznog novca… [i] ne manje od 15,000 cijevi 

automatskog oružja.” (Seale 1988: 335). Naknadne procjene koje su izvršili 

pripadnici Muslimanske Braće namjerno su broj poginulih uvećavali, tako da je 

taj broj čak nekada bio ‘40,000 civila’, čime su pokušali prekriti da se radilo o 

oružanoj pobuni i sektaškom masakru, tvrdeći da je Hafez al Assad počinio 

masakre nad ‘nevinim civilima’ (npr. Nassar 2014). Tadašnji predsjednik Sirije 

za masakr u Hami optužio je strane sile. Seale vjeruje da Hafez ‘nije bio 

paranoičan’, u tim svojim ocjenama, budući da je zaplijenjena velika količina 

oružja proizvedenog u SAD-u, a od nekoliko američkih kolaboracionista: 

Jordanskog Kralja Huseina, Libanskih kršćanskih milicija (‘Čuvara Cedrovine – 

organizacija bliska Izraelu’) kao i iračkog predsjednika Saddama Husseina 

(Seale 1988: 336-337).  

Oružana pobuna u Hami nam pomaže da razumijemo nasilje koje se desilo jer, 

smo u toku 2011 godine, vidjeli naoružane islamiste koji su gađali snajperima sa 

obližnjih krovova protiv policije i državnih zvaničnika, i time izazvali oružane 

snage, da bi potom tvrdili da se radilo o ‘masakru običnih civila’, čim su se 

pobunjenici i njihovi kolaboracionisti našli na udaru sirijske armije. Iako su 

Sjedinjene američke države, preko svojih saveznika, igrale značajnu ulogu u 

neuspjeloj oružanoj pobuni u Hami, kada je ona bila ugušena američka 

obavještajna mašinerija je zaključila kako su ‘Sirijci pragmatičan narod koji ne 

želi vlast Muslimanske Braće’ (DIA 1982: vii).  

U slučaju pobune u gradiću Daraa, i napada koji su se kasnije, u aprilu 2011. 

godine proširili i na okolna područja, jasno izrečen cilj te pobune ponovo je bio 

svrgavanje sekularnog ili ‘nevjerničkog-alevitskog’ režima. Američki saučesnici 

u ovoj pobuni koji se se pojavili kao igrači na frontu su Saudijska Arabija i 

Katar, kao i Turska. Lider sirijske Muslimanske braće, Muhammad Riyad Al-

Shaqfa, u izjavi koju je obznanio 20. marta, nije ostavio nimalo sumnje da je cilj 

ove organizacije bio ‘sekularni režim’ a članovi Muslimanske braće ‘se moraju 

postarati da revolucija koju su odlučili provesti mora da bude isključivo 

islamska, a to podrazumijeva da niti jednoj drugoj sekti ili grupaciji ne smije 

pripasti dio zasluga nakon što revolucija uspije’ (Al-Shaqfa 2011). Iako 

pokušava umanjiti početnu ulogu Muslimanske braće Sheikho tvrdi da su 

Muslimanska braća ‘zagrizla puno veći zalogaj koji mogu progutati, kada je u 

pitanju odnos snaga na terenu… [zbog]  Tursko-Katarske podrške’, ali i obzirom 

na njihove organizacijske kapacitete općenito (Sheikho 2013). Do momenta 

formiranja ‘Vrhovnog vijeća Slobodne Sirije’, 2012. godine (koja je ustvari više 

kanal za dotok naoružanja nego stvarna vojna komanda, rečeno je da će Vijeće 

biti konstituirano na način da dvije trećine njegovih članova čine Muslimanska 

braća (Draitser 2012). Kasnije su se i druge selefističke islamističke grupacije 

pridružile ovoj, kako je nazvana, ‘Sirijskoj revoluciji’. Obavještajni izvještaj 

Sjedinjenih američkih država, objavljen u augustu 2012. godine, suprotno 

izjavama za javnost koje je lancirao službeni Washington u vezi ‘umjerenih 

pobunjenika’, sadrži slijedeće: ‘Selefisti, Muslimanska braća i AQI [Al Qaeda u 

Iraku, kasnije ISIL] glavne su snage koje rukovode oružanom pobunom u 

Siriji... AQI je od samog početka pobune podržavao Sirijsku opoziciju, kako 

ideološki tako i putem medija’ (DIA 2012). 

U februaru 2011. godine  u Siriji je došlo do narodne pobune, koja je u 

određenoj mjeri, bila potaknuta događajima koji su se desili u Egiptu i Tunisu. 

Zapravo u Siriji je uporedo došlo do provladinih i antivladinih demonstracija, i 

do pojave stvarnog pokreta za političke reforme koji se nekoliko godina borio za 

eliminaciju korupcije i monopola vlasti Ba’ath partije. Jedan izvještaj iz 2005. 

godine  spominje ‘čitavu lepezu reformskih pokreta koji su se nečujno i 

postepeno organizirali ispod površine’ (Ghadry 2005), a radi se zaista o ‘više 

lica’ sirijske opozicije, čija većina su bili ne-islamisti, a koji su se zalagali za 

promjene još od 2005. godine (Sayyid Rasas 2013). Ove političke opozicione 

grupe zaslužuju punu pažnju da se o njima nešto kaže, a o kojima će biti riječi u 

našoj diskusiji. 

Međutim, samo jedan dio te opozicije, Muslimanska braća i drugi Selefisti, 

povezuju se sa oružanim nasiljem koje je izbilo u gradiću Daraa. Velike 

antivladine demonstracije dočekane su isto toliko velikim provladinim 

demonstracijama. Početkom marta nekolicina tinejdžera u Darrau uhapšena je 

zbog grafita kojim su ovi dječaci oponašali one iz Sjeverne Afrike a koji su 

glasili ‘narod želi smjenu režima’. Mediji su prenijeli da je lokalna policija 

upotrijebila silu protiv ovih dječaka, predsjednik Bashar al Assad se lično 

umiješao, i lokalni guverner je odmah bio smjenjen a tinejdžeri su bili 

oslobođeni. (Abouzeid 2011).  

Uprkos tome, islamistička oružana pobuna se spremala, skrivajući se iza javnih 

protestnih skupova. 11. marta, prije nego je došlo do izbijanja nasilja u Daraa-i, 

pojavili su se medijski natpisi da su sirijske snage zaplijenile ‘veliku pošiljku 

naoružanja i eksplozivnih sredstava i optičkih instrumenata za noćno 

posmatranje… koji su bili prevoženi u jednom kamionu koji je došao iz Iraka’. 

Taj kamion zaustavljen je na južnom graničnom prelazu Tanaf, u blizini 

Jordana. Sirijska državna novinska agencija SANA je objavila da je zaplijenjeno 

oružje bilo namijenjeno ‘za upotrebu u akcijama protiv snaga sigurnosti radi 

poticanja nereda i haosa.’ Na fotografijama zaplijenjenog naoružanja vidi se 

‘preko dvadeset granata i pištolja kao i nekolicina pušaka sa redenicima za 

municiju’. Vozač kamiona izjavio je da je oružje natovareno u Bagdadu i da je 

za njegovu dostavu u Siriju plaćeno $5,000 dolara. (Reuters 2011). Bez obzira 

na presretanje ove pošiljke, oružje je ipak stiglo do pograničnog grada Daraa, u 

kojem živi oko 150, 000 stanovnika. Upravo ovdje se razilaze verzije priča 

‘zapadnih pobunjenika’ i nezavisnih, i to veoma dramatično. Zapadni mediji 

suglasni su u tome da su prosvjednici spalili i polupali vladine kancelarije, te da 

su kasnije, lokalne snage sigurnosti otvorile vatru na njih, ubivši nekoliko 

prosvjednika’ (Abouzeid 2011). Nakon toga, ‘prosvjednici’ su počeli 

demonstrirati ispred džamije al-Omari, ali su tada napadnuti.  

S druge strane, Sirijska vlada je izjavila da su se desili neisprovocirani napadi na 

snage sigurnosti, u kojima su, pored spaljivanja prostorija državnih institucija 

poginuli pripadnici policije i civili. Strani izvori potvrdili su ovu verziju 

događaja.  

Iako je naslov britanskog Daily Maila (2011), za smrt ‘prosvjednika’, optužio 

Vladine snage sigurnosti, ovaj list je objavio i fotografije pušaka AK47 i ručnih 

granata koje su sirijske snage sigurnosti zaplijenile nakon upada u džamiju Al-

Omari. Ovaj list je naveo izvještaje o tome da su ‘naoružane skupine’ otvorile 

vatru na bolnička vozila, pri čemu su ubijeni ‘jedan doktor, član medicinskog 

osoblja i policajac’. Televizijske mreže u susjednim zemljama objavili su 

izvještaj o ubistvu sirijskog policajca, na dan između 17 i 18 marta. Jedan 

libanski medijski izvještaj od 21. marta navodi da je ‘za vrijeme protestnih 

skupova ubijeno sedam policajaca’ (YaLibnan 2011), dok jedan izraelski 

novinski izvještaj tvrdi da je u protestima poginulo ‘sedam policajaca i najmanje 

četvoro prosvjednika… a da su sjedište vladajuće Baath partije i sudnica 

spaljeni’ (Queenan 2011). Pomenute policajce pogodili su snajperisti koji su se 

nalazili na krovovima obližnjih zgrada.  

Čak i u ovakvim okolnostima Vlada je pozivala na suzdržanost od upotrebe sile, 

pokušavajući udovoljiti zahtjevima pokreta za reforme. Savjetnik predsjednika 

Asada, dr. Bouthaina Shaaban, izjavila je na konferenciji za štampu, da je 

predsjednik naredio ‘da se ne koristi bojeva municija, čak i u slučaju da 

pripadnici policije, snaga sigurnosti ili državni službenici budu ubijeni’. Asad je 

obećao da će udovoljiti političkim zahtjevima prosvjednika, kao što su pravo na 

osnivanje i registraciju političkih stranaka, ukidanje mjera vanrednog stanja, i 

veću slobodu medija. (Al-Khalidi 2011). Izgledalo je da ništa od toga nije niti 

interesiralo niti pak spriječilo islamiste od njhovih nakana.   

Nekoliko izvještaja, uključujući i video izvještaj, naveli su da je paljba na 

prosvjednike i policiju došla od snajperista na krovima zgrada, za vrijeme 

sahrane ranije poginulih osoba. U izvještajima je rečeno da je ‘nejasno ko je na 

koga pucao’ (Al Jazeera 2011a), kao ‘nepoznata naoružana grupa na krovovima 

zgrada pucala je na prosvjednike i snage sigurnosti.’ (Maktabi 2011). I pored 

toga, Al Jazeera (2011b) čiji je vlasnik katarska monarhija, nedugo nakon toga 

objavila je da su snajperisti bile provladine snage.  

‘Predsjednik Bashar al Assad u Derra je poslao hiljade sirijskih vojnika sa 

teškim naoružanjem radi izvođenja operacije koju je režim pokušao sakriti od 

očiju javnosti’, izjavila je ova katarska televizijska mreža. Međutim, navodi Al 

Jazeere o tome da su prikriveni provladini snajperisti ubijali ‘i vojnike i 

prosvjednike’ nelogična je i protivi se slijedu događaja. Pripadnici oružanih 

snaga poslati su u Daraa upravo iz razloga što su tamo pobijeni pripadnici 

policije. Saudijska Arabija, vodeći regionalni saveznik SAD-a, naoružala je i 

finasirala ekstremističke selefističke sunitske sekte sa ciljem oružane pobune 

protiv sekularne države. Saudijski dužnosnik Anwar Al-Eshki je kasnije 

potvrdio za BBC televiziju da je njegova zemlja uputila naoružanje Daraa-i kao i 

u džamiju Al-Omari (Truth Syria 2012). Selefijski šejh Adnan Arour, iz 

Saudijske Arabije, gdje se nalazi u egzilu, pozvao je na sveti rat protiv liberalnih 

alevitskih muslimana, za koje se tvrdi da dominiraju Sirijskom Vladom.  ‘Tako 

mi Allaha samljet ćemo Alevije u mašinama za mljevenje mesa, i njihovim 

mesom nahraniti pse’ (MEMRITV 2011). Cilj Selefista je stvaranje teokratske 

države ili kalifata. Genocidni slogan, ‘Kršćane u Bejrut, Alevite u grob’ postao 

je široko rasprostranjen, činjenica koju su sjevernoamerički mediji objavili još u 

maju 2011. godine (npr. Blanford 2011). Na ove prijeteće pozive uskoro će 

odgovoriti Islamisti iz brigade Al  Farouq  koji su djelovale u okviru Slobodne 

Sirijske vojske FSA. (Crimi 2012). Kanadski analitičar Michel Chossudovsky 

(2011) je primijetio da: ‘Upotreba oružanih snaga uključujući i tenkove u 

Daraau bila je usmjerena protiv organizirane oružane pobune, koja je bila na 

djelu u ovom pograničnom gradiću još od 17-18 marta.’ 

Nakon onih prvih nekoliko dana u Daraau, ubijanje pripadnika sirijskih snaga 

sigurnosti se nastavilo, ali o tome nije bilo ni traga ni glasa u medijskim 

izvješćima izvan Sirije. Bez obzira na to, nezavisna analitičarka Sharmine 

Narwani, o stupnju ubistava prvi put je pisala 2012., i ponovo polovinom 2014. 

godine.  Zasjeda i masakr vojnika u blizini Darraa dogodili su se krajem marta 

ili početkom Aprila. Jedan vojni kamion zaustavljen je proljevanjem nafte na 

putu u dolini između Daraa al-Mahatae i Daraa al-Balada a na kamione je zatim 

otvorena varta iz automatskog oružja. Prema izvorima vlade i napadača broj 

ubijenih vojnika u ovom masakru procjenjen je na 18 do 60. Jedan stanovnik 

Daraae je izjavio da o ovom incidentu uopće nije bilo nikakvih vijesti jer ‘U to 

vrijeme, Vlada nije željela pokazati da je ranjiva i slaba, dok je oružana 

opozicija željela prikriti činjenicu da je dobro naoružana’. Prema opozicionom 

blogeru Nizaru Nayoufu, ovaj masakr se dogodio posljednje sedmice u martu. 

Još jedan opozicioni antivladin novinar, Rami Abdul Rahman, (koji živi u 

Engleskoj a koji se naziva ‘Sirijskom obzervatorijom za ljudska prava SOHR’) 

tvrdi: ‘Napad se dogodio 1. Aprila, a 18 ili 19 pripadnika snaga sigurnosti je 

ubijeno...’ (Narwani 2014). Zamjenik ministra vanjskih poslova Sirije Faisal 

Mikdad, koji je i sam rođen u Daraau, potvrdio je da: ‘je ovaj incident Vlada 

namjerno prikrila… u namjeri da ne antagonizira situaciju, da suzbije emocije, 

ali i da stvari pokuša primiriti – kako ne bi došlo do jačanja emotivnih osjećanja 

koja bi mogla dovesti do nekontrolirane eskalacije nasilja’ (Narwani 2014). 

Ali, efekat koji je postignut ovim negiranjem da je došlo do pogibije vojnika, u 

zapadnim medijima proizveo je uvjerenje da su ubijeni zapravo predstavljeni 

kao (a) žrtve sirijske vojske i (b) kao civili. Više od šest mjeseci, kadgod bi se u 

zapadnim medijima spominjao broj poginulih, obično se smatralo prihvatljivim 

govoriti o tome kako su svi ubijeni bili ‘prosvjednici’ koje je pobila Sirijska 

vojska. Naprimjer, jedan Reuterov izvještaj objavljen 24. marta da su u 

centralnu bolnicu u Darrau dopremljena ‘tijela najmanje 37 prosvjednika 

ubijenih u srijedu’ (Khalidi 2011).  

Primjetit ćete da su svi oni koji su ubijeni predstavljeni kao ‘prosvjednici’, bez 

obzira na ranije izvještaje o ubistvima policajaca i zdravstvenih radnika. Još 19 

vojnika pobijeno je 25. aprila, također u blizini Darraa. Narwani je uspjela doći 

do njihovih imena kao i do podataka koje je dobila od Sirijskog Ministarstva 

odbrane, a ove informacije je potvrdio i drugi dokument iz nevladinih izvora. 

Ona je izračunala da je tokom aprila 2011. godine ubijeno 88 sirijskih vojnika 

‘koji su poginuli metkom nepoznatih napadača u različitim djelovima Sirije’ 

(Narwani 2014). Ona opovrgava tvrdnje da su ubijeni vojnici zapravo ‘prebjezi’, 

koje je ubila sirijska vojska jer su odbijali da pucaju na civile. Human Rights 

Watch, referirajući se na intervjue koje je proveo sa oko 50 neimenovanih 

‘aktivista’, tvrdi da su vojnici koji su ubijeni ovom prilikom, svi bili ‘prebjezi’, 

koje je pobila sirijska vojska (HRW 2011b). Međutim, sahrana lojalnih 

armijskih oficira koja je u to vrijeme objavljena na internetu, bila je sasvim 

očita. Čak i Rami Abdul Rahman (SOHR), koji je inače sklon svaljivanju 

krivnje na sirijsku armiju zbog ubistva civila, izjavio je da ‘ova igra oko armija 

ubija prebjege jer su odlučili preći na stranu oružane opozicije, - ja to uopće 

nikada neću prihvatiti’ (Narwani 2014). Bez obzira na to, suprotstavljena i 

visoko emocionalna izvješća postala su jako zbunjujuća.   

Nasilje se proširilo ka sjeveru, zahvaljujući pomoći islamističkih ratnika iz 

Libana, koji su došli u mjesta Baniyas i predgrađe Homsa. 10. aprila ubijeno je 

devet vojnika u napadu na autobus u Baniyasu. U Homsu je 17. aprila ubijen 

general Abdo Khodr al-Tallawi, zajedno sa njegovom dvojicom sinova, i 

nećakom, a sirijski komandir Iyad Kamel Harfoush ubijen je nedaleko od svoje 

kuće. Dva dana kasnije pukovnik Mohammad Abdo Khadour, koji nije bio na 

dužnosti, ubijen je dok se vozio u privatnom automobilu (Narwani 2014). 

Komentator iz Sjeverne Amerike Joshua Landis (2011a) objavio je da je ubijen 

rođak njegove supruge, koji je bio jedan od vojnika u Baniyasu. Ovo nisu bili 

jedini ubijeni, ali ih ja ovdje spominjem zbog toga što svi zapadni medijski 

kanali, sve do danas, pokušavaju održati fikciju o tome kako se nije radilo o 

islamističkoj oružanoj pobuni, te da ‘mirni prosvjednici’ nisu posegnuli za 

oružjem sve do septembra 2011. godine.  

Al Jazeera, glavni bliskoistočni medijski kanal koji podržava Muslimansku 

braću, ove napade namjerno nije objavio, kao ni pojačanje koje je došlo od 

naoružanih grupacija izvana. Bivši novinar Al Jazeere Ali Hashem jedan je od 

mnogobrojnih novinara koji su podnijeli ostavke na pozicije u ovoj katarskoj TV 

mreži (RT 2012), u znak protesta zbog njene pristrasnosti kada je riječ o 

izvještavanju o oružanom nasilju u Siriji. Hashem je imao snimak naoružanih 

pripadnika koji su došli iz Libana, ali su to njegovi katarski urednici sakrili. ‘U 

pismu ostavke napisao sam mome šefu… kao da se u Siriji ništa nije dešavalo.’ 

On smatra da je ‘Libijska revolucija’ za Al Jazeeru, značila početak ugleda ove 

medijske mreže kao kredibilne medijske grupacije (Hashem 2012).  

Provokatori su  igrali važnu ulogu. Tunižanski džihadista ‘Abu Qusay’ kasnije je 

priznao da je on bio istaknuti ‘sirijski pobunjenik’ koji je imao zadatak da vrši 

‘miniranje desekraciju sunitskih džamija’, uključujući i ostavljanje uvredljivih 

grafita poput onih ‘Nema Boga osim Bashara’, koji predstavljaju tešku uvredu 

za muslimane. Ovakve poruke kasnije su, naravno, pripisivane Sirijskoj vojsci, 

sa ciljem da podstaknu dezertiranje Sunitskih oficira i vojnika na stranu 

opozicije. ‘Abu Qusaya’ su intervjuirali strani novinari koji ni na osnovu 

njegovog akcenta nisu primijetili da on nije državljanin Sirije. (Eretz Zen 2014).  

Američki novinar Nir Rosen, čiji su izvještaji uglavnom kritični prema Vladi 

Sirije, također je napao zapadni konsenzus kada je u pitanju početak nasilja u 

Siriji.  

 ‘Pitanje dezertera je pokušaj da se preusmjeri pažnja. Oružana pobuna je počela 

mnogo ranije nego je došlo do dezerterstva iz redova Sirijske vojske… Svakoga 

dana opozicija objavljuje spisak ubijenih, obično bez ikakvog objašnjenja… 

Mnogi od ubijenih su ustvari opozicioni borci opisani kao nevini civili koje su 

ubili pripadnici sirijske vojske, sigurnosnih agencija… koje su ubili anti-

režimski ratnici.’ (Rosen 2012). 

Igra jezika i brojki korištena je sa ciljem deligitimiziranja Sirijske Vlade 

(Režima) i Sirijske armije (Asadovi lojalisti), čime se sugerirala njihova 

odgovornost za ukupno nasilje. Baš kao što su snage NATO-a bombardirale 

Libiju sa ciljem svrgavanja Libijske Vlade, Dužnosnici američke Vlade počeli 

su zahtijevati da predsjednik Asad mora da ode sa vlasti.  Brookings Institution 

(Shaikh 2011) je tvrdio da je predsjednik Asad ‘izgubio legimitet za ostanak na 

vlasti u Siriji’. Američki senatori John McCain, Lindsay Graham i Joe 

Lieberman su rekli da je vrijeme da se ‘svrstamo na stranu sirijskoga naroda u 

njihovim mirnim zahtjevima za demokratsku vlast’ (FOX News 2011). Bio je to 

početak objave još jedne kampanje za ‘promjenu režima’. 

Američki Državni sekretar Hilary Clinton odbacila je kao neistinitu pomisao da 

su ‘strani podstrekači’ uključeni u dizanje oružane pobune, tvrdeći da ‘su 

ogromna većina žrtava nenaoružani civili’ (Clinton 2011). Ustvari, Clintonova 

je odlično znala da su, od samog početka, njeni Saudijski saveznici naoružali 

ekstremiste. Njena tvrdnja o žrtvama također je neistinita. Ujedinjeni narodi  

(koji će kasnije prestati brojati žrtve) na osnovu nekoliko izvora procijenili su da 

je, do početka 2012. godine bilo više od 5,000 žrtava, i da je broj mrtvih u prvoj 

godini sukoba, uključujući i 478 policajaca i 2,091 pripadnika vojnih i 

sigurnosnih snaga (OHCHR 2012: 2; Narwani 2014). To znači da su više od 

pola žrtava koje su pale u prvoj godini zapravo pripadnici sirijskih snaga 

sigurnosti. Ova nezavisna procjena izostajala je u zapadnim izvještajima o ratu u 

Siriji. Zapadne organizacije poput Human Rights Watcha, zajedno sa američkim 

kolumnistima, (e.g. Allaf 2012) i dalje nastavljaju sa tvrdnjama, čak i nakon 

poraza sektaških formacija al-Farouq (FSA-a) u Homsu, početkom 2012. godine 

da su sirijske snage sigurnosti masakrirale ‘nenaoružane prosvjednike’, da 

sirijski narod ‘nije imao izbora ’ već da se lati oružja, i da je ‘prosvjednički 

pokret’ otpočetka bio, ‘prije svega miran sve do Septembra 2011.’ (HRW 2011a, 

HRW 2012). Dokazi koje smo predočili gore potvrđuju da to nije bio slučaj i da 

je ta priča potpuno netačna. 

Ustvari, pokret za političke reforme nasilno su sa ulica otjerali naoružani 

selefistički Islamisti, u toku marta i aprila. Sirijske opozicione grupe godinama 

su se zalagale, i javno agitirale, protiv korupcije i monopola vlasti Ba’ath partije. 

Međutim, većina njih nije željela destrukciju društveno inkluzivne države, pa 

čak i ako je ona autoritarna. Većina njih suprotstavlja se, kako sektaškom nasilju 

tako i uplitanju stranih sila. Podržali su zaštitu koju Sirija pruža vjerskim i 

etničkim manjinama, relativno povoljan položaj žena  i pravo na besplatno 

školovanje i liječenje koje garantira sirijska država, pritom se protiveći 

korupcijskim mrežama i političkoj policiji koja ulijeva strah. (Wikstrom 2011; 

Otrakji 2012).  

Reporterka Hala Jaber (2011) u junu je primjetila da se oko 5000 osoba pojavilo 

na demonstracijama u gradiću Ma’arrat al-Numan, na sjeverozapadu Sirije, 

između Haleba (Aleppo) i Hama. Ona navodi da je nekoliko ‘prosvjednika’ 

ubijeno prije sedam dana, dok su pokušavali postaviti barikade na putu između 

Damaska i Haleba. Aleppo. Nakon pregovora sa vladom koja je reducirala 

prisustvo sigurnosnih snaga u gradu,  ‘bradati muškarci u autombilima i pikap 

kamionetima bez registarskih oznaka, naoružani automatskim puškama i  ručnim 

bacačima granata’ počeli su pucati na mali broj pripadnika snaga sigurnosti koje 

su ostale u gradu. Kao pomoć sirijskim vojnicima poslan je helikopter. Kao 

rezultat ovog okršaja ‘četiri policajca i dvanaest napadača su poginuli. i još 20 

policajaca je ranjeno’. Oficire koji su uspjeli izbjeći sukob sakrili su pripadnici 

plemenskih zajednica koji su sami učestvovali u protestnim skupovima na 

samom početku. Kada su održane slijedeće ‘demonstracije za uvođenje 

demokracije’, narednog petka ‘na njima se pojavilo samo 350 osoba’, uglavnom 

mladih ljudi i nekolicina bradatih militanata (Jaber 2011). Nakon otvorenog 

selefističkog napada, pet hiljada prosvjednika spalo je na samo njih 350.  

 

Nakon višemjesečnih medijskih manipulacija, kojima su nastojali prikriti 

islamističku oružanu pobunu, Sirijci kao što je Samer al Akhras, mladić iz 

sunitske porodice, koji je ranije gledao Al Jazeeru, jer ju je preferirao u odnosu 

na državnu televiziju, prestao ju je gledati. On se lično uvjerio u medijsku 

manipulaciju izvještaja koje je emitovala Al Jazeera, krajem juna 2011. godine i 

napisao je slijedeće:  



 

78  

 

PIS-Journal of  politics and international studies . Ljeto 2016. Broj 3 

 

‘Ja sam građanin Sirije i humanista. Nakon četiri mjeseca lažne slobode… …Vi 

govorite o mirnim demonstracijama a ubijate naše građane. Od danas … ja sam 

[sada] narednik u rezervnim oružanim snagama Sirijske armije. Ako uhvatim 

bilo koga… u bilo kojoj terorističkoj organizaciji koja djeluje  na terenu u Siriji, 

pucat ću na njega kao što on puca ne mene.. Ovo je naša zemlja, a ne vaša, 

robovi lažne američke slobode.’ (al Akhras 2011). 

Sažetak  

Nije nimalo teško govoriti o DAIŠ-u ( ISIL) imajući u vidu strahovite 

zločine koje su počinili u Iraku, Siriji i Sjevernoj Africi. Teško je ne govoriti 

ništa o DAIŠ-u i ostalim ekstremističkim islamskim grupama. Umijeće 

negovorenja ima raznovrsne oblike. Nekad, kao Al-Jazeera treba biti toliko 

drzak i pred očima milijonskog auditorijuma  za ekstremističke zločince kazati 

da su to „borbene grupe“ i uopće se ne osvrnuti na zločine koje čine. Ili poput 

neki magazina  i ostalih ekstremnih sajtova ubistva opravdavati „pravom na 

odbranu i osvetu“. Posljednjih godina zapadne zemlje su podržavale sve 

pobunjeničke skupine suprotstavljene Basharu al-Assadu te su (ne)izravno 

odgovorne za situaciju sa kojom se sada suočavamo.  

Ključne riječi: DAIŠ, Irak, Sirija, Sjeverna Afrika, ekstremisti  

Philippe - Joseph Salazar je napisao: „Ko su oni? Neprijatelji oko čijeg niti 

imena se ne možemo usaglasiti. A ovo je samo vrh ledenog brijega našeg 

problema. Evropski demokrati još uvijek tragaju za adekvatnim nazivom i to je 

pokazatelj političke nemoći spram neprijatelja na kojeg motrimo kao na 

avetinjsko otjelovljenje; kao na čudovište sa hiljadu različitih oblika koje je 

toliko užasno da čak ne želimo ni razmišljati o njemu a kamoli da ga definiramo 

i detektiramo. Naravno, dokle god budemo zarivali glavu u pijesak kao noj i 

dokle god ne budemo željeli detektirati ovog novog neprijatelja nećemo ni moći 

ozbiljno mu se suprotstaviti.“  

Nije nimalo teško govoriti o DAIŠ-u ( ISIL) imajući u vidu strahovite 

zločine koje su počinili u Iraku, Siriji i Sjevernoj Africi. Teško je ne govoriti 

ništa o DAIŠ-u i ostalim ekstremističkim islamskim grupama. Umijeće 

negovorenja ima raznovrsne oblike. Nekad, kao Al-Jazeera treba biti toliko 

drzak i pred očima milijonskog auditorijuma  za ekstremističke zločince kazati 

da su to „borbene grupe“ i uopće se ne osvrnuti na zločine koje čine. Ili poput 

neki magazina  i ostalih ekstremnih sajtova ubistva opravdavati „pravom na 

odbranu i osvetu“. Posljednjih godina zapadne zemlje su podržavale sve 

pobunjeničke skupine suprotstavljene Basharu al-Assadu te su (ne)izravno 

odgovorne za situaciju sa kojom se sada suočavamo.  Koalicija Saudijske 

Arabije, Katara, Turske i zapadnih zemalja s ciljem svrgavanja Assadove vlade 

rezultirala je formiranjem novih paravojnih skupina, scenario sličan libijskom. 

Ovo opasno kockanje Zapada sa muslimanima izazvalo je podivljalost kojoj se 

ne nazire kraj. DAIŠ i Boko Haram su ponikli iz vojnih skupina kao što su Al-

Qaeda, Talibani i na desetine drugih vehabijskih i selefijskih grupa i sa idejno-

političkog gledišta korijeni radikalno-ekstremne muslimanske vojne misli sežu 

do Muslimanske braće i vehabizma. 

Najveću izdaju kada se radi o podršci vojnim i vehabijskim proselefijskim 

skupinama počinili su intelektualci. Oni su istražuju i pišu o ovome bez 

poznavanja suštine vehabizma i selefizma povodeći se za destruktivnim 

strujama koje imaju za cilj uništenje sunitskoga islama, krvoprolića, etičko, 

mezhepsko i religijsko čišćenje a sve pod izlikom uspostave demokracije. 

Rušenje sunitskih sistema na Bliskom istoku i u Sjevernoj Africi s ciljem 

uspostave demokracije i sloboda prouzročilo je ubistva i protjerivanje miliona 

ljudi te ovladavanje naftnim i energetskim izvorima posredstvom zapadnih 

konzorcija. Kvaziintelektualci našeg doba u ekstremnim skupinama  nastoje 

pronaći povratak autentičnoj tradiciji, elemente suprotstavljanja Zapadu, 

oponiranje modernizmu ili suprotstavljanje šiijama, dervišima i kršćanima.  

Dovoljno je samo spomenuti šiije da grupa svršenika saudijskih univerziteta izda 

fetvu o ubijanju sljedbenika ovog islamskog pravca ili u najmanju ruku da ih se 

proglasi otpadnicima od vjere. Na taj način saudijski svršenici u regiji Balkana, 

kopirajući svoje duhovne oce, posežu za izdavanjem čudnih fetvi. 

Odbrana vehabijsko-selefijske misli se promovira pod krinkom „odbrane 

tradicije“.  Tradicija prema mišljenju ove skupine predstavlja rušenje i 

neprijateljstvo sa svim onim što ne korespondira sa njihovim stiješnjenim 

stajalištem. Ovakva tradicija predstavlja jednu okoštalu, splasnutu lešinu. Oni 

veoma dobro znaju kako tinejdžerima, posebno konvertitima u islam „utuviti“ 

ovaj način poimanja tradicije i suština opasnosti je u tome da službeni branitelji 

islama nisu učinili ništa u idejnom suprotstavljanju sa ovom skupinom. 

Godinama ranije kada se ukazivalo na opasnost vehabizma i selefizma u regionu 

Balkana duhovni čelnici i intelektualci muslimana su se iščuđavali i govorili da 

u Bosni i Hercegovini ne postoji ništa što bi se moglo nazvati vehabizmom. 

„Vehabijska tradicija“  i saudijska vlast utemeljena na ovoj ideologiji prevazilazi 

okvire tradicije o kojoj se govori u političko-religijskom diskursu Bošnjaka. 

Ovdje se radi o neprimjerenoj, okoštaloj i zaostaloj tradiciji naspram tradicije 

utemeljene na suživotu koji počiva na toleranciji, ljubavi i susretljivosti. 

„Branitelji tradicije“ obrću saudijske dolare uz podršku zapadnih zemalja. 

Nedavno je Independent objavio izvještaj bivšeg direktora Britanske 

obavještajne slušbe (MI6) u kojem otkriva neke činjenice o formiranju DAIŠ-a 

te o podršci koju im daju Saudijska Arabija i Katar: „Bandar ibn Sultan, bivši 

direktor saudijske obavještajne službe je izjavio da će se patnje koje su nacisti 

pričinili Jevrejima sručiti na glavu šiij a i alevija.“ Saudijska Arabija je pomogla 

DAIŠ-u da zauzme sjever Iraka jer Rijad ovo smatra „dijelom opsežnih 

operacija masakra nad šiijama i uspostavu života kakav su Jevreji imali pod 

nacistima“. 

Isti izvor navodi: „Bandar ibn Sultan mi je prije događaja 11. septembra 

2001. u Njujorku u razgovoru rekao: 'Nije daleko dan kada će na Bliskom istoku 

milijarda sunita zagospodariti nad šiijama.'“  Bandar ibn Sultan je pod ovim 

podrazumijevao masakr nad šiijama. Onaj smrtni čas koji je šiijama nagovijestio 

Bandar ibn Sultan je došao. Samoubilačke akcije izvedene od 2003. pa do danas 

prouzročile su masovna ubistva šiija. Saudijska Arabija je pomogla DAIŠ-u u 

zauzimanju sjevera Iraka, tj. povijesnih gradova Ninive i Mosula pri čemu su 

ubijane šiijske žene i djeca i izvršen masakr nad studentima u kampu Speicher 

da bi ih se potom pokopalo u masovnu grobnicu. 

Bivši direktor MI6, Richard Billing Dearlove dalje navodi: „Podignute su u 

zrak šiijske grobnice i njihova džamija u Mosulu i u jednom šiijskom gradiću u 

blizini Tel Afara a DAIŠ je zaposjeo četiri hiljade kuća kao „ratni plijen“. Tako 

je život šiija u Iraku i alevija koji predstavljaju sirijski šiijski ogranak, kao i 

život kršćana i pripadnika drugih manjina postao gori negoli život Jevreja u 

regionima pod kontrolom nacista 40-tih godina  minulog stoljeća. Basnoslovna i 

kontinuirana materijalna potpora Saudijske Arabije i Katara DAIŠ-u imala je  

temeljnu i važnu ulogu u njihovu zauzimanju regiona sa sunitskim 

stanovništvom u Iraku jer se to ne bi moglo izvesti s takvom lakoćom, a bez 

saudijske saglasnosti i materijalne potpore ne bi bila izvodljiva ni saradnja 

između sunitske većine u Iraku i DAIŠ-a.“ U svemu tome DAIŠ predstavlja 

veliku prijetnju za Zapad. Do sada je DAIŠ izveo nekoliko terorističkih akcija i 

na tlu Evrope, kao teroristički akt u Parizu, ali je 99 % operacija DAIŠ-a 

usmjereno protiv muslimana. 

Namjera Bandar ibn Soltana je masakr nad šiijama, alevijama i ostalim 

manjinama s ciljem širenja vehabizma. Vlade Saudijske Arabije i Katara svojom 

liderskom strategijom predstavljaju najvažniji faktor u širenju talibana, Boko 

Harama, Al-Qaede i DAIŠ-a. Godine 2009. Wikileaks je objavio dokumente sa 

izjavom Hillary Clinton, bivšom američkom državnom sekretarkom, u kojoj 

stoji: „Saudijska Arabija je glavna i nesporna baza Al-Qaede, talibana, i ostalih 

terorističkih grupacija.“ I Turska koja podržava Al-Asadovo svrgavanje ima 

logističku ulogu za DAIŠ. 

Fagh Monif, jedan saudijski analitičar u novinama Asharq Al-Awsat 

podsjeća da se za upoznavanje sa DAIŠ-om treba osvrnuti unazad i pogledati 

„Muslimansku braću“. Hassan al-Banna, bivši lider ove grupe je 1936. 

uspostavio jedan tajni specijalni servis koji je imao zadatak suprotstavljati se 

neprijateljima Egipta i islama. Međutim, ovaj je servis izmakao kontroli i nije se 

povinovao naredbama svojih osnivača. To je išlo dotle da je  šejh  Mohammad 

Motawalli al-Shoarawi, egipatski mufessir, kazao kako je Abdorahman al-

Sanadi, direktor tajnog servisa grupe „Muslimanska braća“ odgurnuo Banna-a te 

da je ovaj lider samo zahvaljujući svojim suradnicima mogao sačuvati 

„ravnotežu“ i ne pasti. Moć ovog tajnog servisa je jačala te mu se u periodu 

liderstva Mohammada al-Banna niko nije mogao suprotstaviti sve dok kadija 

Hasan Ismail al-Hadibi nije smijenio Abdorahman al-Sanadija i na koncu 

razformirao ovaj tajni servis. 

 

Antiislamizam DAIĠ-a 

Grupa DAIŠ poznata kao Islamska država Iraka i Sirije je trenutno 

najaktivnija i najradikalnija tekfirijska grupa koja djeluje u regionu Sirije i Iraka. 

Ova teroristička organizacija sastavljena od selefijskih, vehabijskih i ba'askih 

snaga uživa otvorenu i prikrivenu podršku nekih zemalja (Saudijske Arabije, 

Katara, Turske). Tekfirijska grupa DAIŠ u početku je pod sloganom zaštite 

prava sirijskih sunita ušla u rat sa vladom ove zemlje ali je usljed uzastopnih 

poraza od strane sirijske vojske, gubitka gradova i strateških tačaka te rezultata 

demokratskih izbora u Iraku i Afganistanu započela široku invaziju na Irak 

potpomognuta vojno i obavještajno od strane nekih zemalja te ovladala nekim 

gradovima i važnim regionima ove zemlje. 

 

Kako se pojavio DAIĠ 

U suton 9. juna 2014. paravojne formacije (DAIŠ) stavile su pod svoju 

kontrolu veći dio šireg regiona grada Mosula, poput vojnih kasarni i aerodroma. 

U regionu Ninive stacioniralo se  oko 1300 naoružanih paravojnih formacija a 

usljed ovog napada oko 500 000 stanovnika Mosula napustilo je svoje domove. 

Nouri al-Maliki, irački premijer, tražio je čvrstu riješenost naroda u 

suprotstavljanju DAIŠ-u te dodao kako je napad na Mosul rezultat jedne velike 

zavjere: „Teroristi su uz pomoć zavjere iznutra uspjeli zauzeti Mosul i vojska će 

ovo pitanje riješiti snagom oružja“. 

DAIŠ je najstarija od svih naoružanih formacija koje operiraju u Siriji i 

regionu. Njeno osnivanje datira od 2004., od vremena kada je Abu Mus'ab al-

Zarkavi čije je pravo ime Ahmad Fazel al-Nazal al-Halaile, terorist porijeklom 

iz Jordana, koji je došao u Afganistan kako bi obučavao gerilce i 2006. otišao u 

Irak gdje je kao vođa Al-Qaede formirao skupinu pod nazivom „Džema'at-e 

touhid ve džihad“. Zarkavi koji je rukovodio ovom grupom dao je prisegu 

ogranku Al-Qaede pod vođstvom Osame bin Ladena i postao predstavnik Al-

Qaede u ovom regionu. 2006. mediji su objavili vijest o formiranju vojne grupe 

pod imenom Islamska država Iraka pod vođstvom Abu Omera al-Bagdadija koja 

je objedinila sve fundamentalističke formacije i skupine koje su djelovale u 

Iraku. Al-Qaeda koja je u vrijeme američke okupacije Iraka slovila kao jedna 

antiamerička grupa uspjela je privući veliki broj mladih Iračana koji su se 

protivili američkom prisustvu u svojoj zemlji te je formirala najjaču paravojnu 

formaciju u Iraku. Zarkavi je ubijen 2006. od strane američke vojske, a na 

njegovo mjesto je došao Abu Hamza al-Mohajir. Abu Hamza koji je bio član 

partije „Ihvan al-moslemin“ 1982. pridružio se islamskom ratu u Egiptu da bi 

1999. otišao u Afganistan gdje je od strane Al-Qaede obučavan za proizvodnju 

eksplozivnih sredstava. Al-Mohajir je uložio ogroman napor u ekspanziji DAIŠ-

a. On je idejni tvorac različitih antiameričkih operacija.  Ubijen je zajedno sa 

Abu Omerom Bagdadijem i nekolicinom visokih zapovjednika ove skupine 

2010. prilikom zajedničkog američko-iračkog napada. 

Savjetodavno vijeće tzv. Islamske države Iraka 10 dana nakon ovih 

događanja je sazvalo sastanak na kojem je za vođu izabran Abu Bakr al-

Bagdadi. Njegovo pravo ime je Ibrahim ibn Avad ibn Ibrahim al-Badri. Rođen 

je 1971. u jednoj religioznoj selefijsko-tekfirijskoj porodici u gradu Samari. 

Završio je islamski fakultet u Bagdadu na kojem je i magistrirao i doktorirao te 

je stekao potpuno obrazovanje iz povijesnih, fikhskih i šerijatskih znanosti kao i 

islamske kulture. Svoje djelovanje Bagdadi je započeo podukom i parolama a 

potom se okrenuo i vojnom djelovanju. Danas slovi za najpozvanijeg selefijskog 

teoretičara u iračkim regijama Dejale i Samara. Svoju aktivnost je započeo u 

džamiji Imam Ahmad ibn Hanbal i formirao malu skupinu nazvanu „Vojska ehli 

sunneta ve-l-džema'ata“. 

Nakon što je izveo nekoliko terorističkih akcija i učestvovao u uličnim 

sukobima u suradnji sa nekolicinom svojih fundamentalnih istomišljenika 

Bagdadi je formirao prvu tekfirijsku džihadsku skupinu s kojom je operirao u 

Bagdadu, Samari i Dejalei. Bagdadi je iskoristio krizu i haos u Siriji i pod 

izlikom pružanja pomoći sirijskim sunitima ušao je na sirijsku teritoriju, zauzeo 

znatan dio njezine teritorije na istoku i u saradnji sa ostalim tekfirijskim 

skupinama kao što su Jabhat al-Nusra i „Slobodna vojska“ te uz potporu nekih 

zapadnih zemalja, Amerike, Izraela, Turske i Saudijske Arabije stupio u rat sa 

sirijskom vladom i narodom.  

Preduvjeti i uzroci napada DAIĠ-a na Irak 

Brojni su uzroci posljednjih napada naoružanih terorista DAIŠ-a na Irak. 

Korijene napada tekfirijske skupine DAIŠ treba tražiti u uzastopnim porazima 

njenih idejnih vođa u Afganistanu, Siriji i Iraku, kao i u sljedećim razlozima: 

Neuspjeh Talibana u Afganistanu. Talibani su namjeravali uzeti vlast u 

svoje ruke istovremeno sa ulaskom američkih snaga u ovu zemlju ali su rezultati 

predsjedničkih izbora pomrsili njihove račune; 

Uzastopni porazi na frontu sa jedne strane te rezultati predsjedničkih izbora 

u Siriji koji su naišli na veliki odziv naroda i izbor Bashara al-Assada 

prouzročili su da skupina DAIŠ poprište bitke premjesti iz Sirije u Irak; 

Neslaganje iračke vlade i parlamenta oko izbora premijera ove zemlje i 

formiranje centralne vlade koja je ignorirala sigurnosna pitanja osiguralo je 

preduvjete za napad oružanih grupa na ovu zemlju; 

Velika zabrinutost zemalja koje podržavaju terorističke skupine od 

povratka plaćenih ubica kao što je skupina Black Water te korištenje surovih 

ekstremista za djelovanje po američkom nalogu protivno zahtjevima iračkog i 

sirijskog naroda koje stvara jednu neljudsku i surovu sliku islama; 

Potpora  saudijskom prednacrtu koji ima za cilj rasparčavanje Iraka, 

slabljenje šiija i iračke vlasti te opadanje iračkog utjecaja u regionu; 

Smanjenje utjecaja i uloge Irana u Iraku i na prostoru Bliskog istoka; 

Informatička i oružana potpora DAIŠ-u od strane Izraela s ciljem 

izazivanja etničko-mezhepskih sukobâ, uništavanja ekonomske infrastrukture te 

uklanjanje Iraka iz skupine zemalja koje predstavljaju potencijalnu opasnost za 

Izrael; 

Američka politika u kontekstu formiranja velikog Bliskog istoka, 

rasparčavanja Iraka sa tri razine vlasti: Kurdistanska autonomija, sunitska vlast, 

šiijska vlast; 

Zauzdavanje i spriječavanje jačanja iranskog utjecaja u regionu Bliskog 

istoka pod američkim patronatom; 

Zloļini DAIĠ-a 

Mohammad Javad Zarif, iranski ministar vanjskih poslova je izjavio: 

„Zločini koji su do sada počinjeni od strane ekstremista i njihovi nasilnički 

napori u podrivanju i etničkom čišćenju u Siriji i Iraku uzdrmali su svijet. 

Teroristički napadi u Evropi posredstvom skupina povezanih sa Al-Qaedom, 

masakr u Bagi 2015. koji su izvršili pripadnici Boko Haram-a, teroristički napad 

na nacionalni muzej Tunisa, samoubilački akt na civile u Jalalabadu u 

Afganistanu, odsjecanje glava 21-om egipatskom koptskom kršćaninu u Libiji te 

ubistvo 147 studenata u Keniji u svega nekoliko mjeseci jasno su ukazali na sve 

veću prijetnju koja dolazi od strane ekstremističkih skupina.“ 

Opsežni zločini kao ubistva, silovanja, prisiljavanje na promjenu religije, 

mučenja i tretiranja ljudi kao roblje koja besramno sprovodi DAIŠ, a koja se 

promoviraju na društvenim mrežama pokazuje koliku prijetnju predstavlja ova 

skupina.  Članstvo DAIŠ-a koje se proteže na 90 zemalja svijeta u koje spadaju i 

„zapadne industrijske demokracije“ predstavlja prijeteći pokazatelj koji govori o 

zlu organiziranih društvenih strujanja. 

Tekfirska tendencija ove terorističke skupine dopušta da sasvim 

jednostavno opravdavaju napade i pljačke  koji su iz dana u dan sve učestaliji na 

različite društvene slojeve i uzimaju ih kao roblje. 

Njihovi zločini idu tako daleko da sežu i do konkurentskih pripadnika 

drugih tekfirijskih skupina, kakav su primjer skupine DAIŠ i Jabhat al-Nusra 

koje su u nekoliko navrata odsijecale glave pripadnicima suprotne strane. Tako 

je u sukobima između ove dvije skupine marta 2014. na sjeveru Sirije ubijeno 

više od hiljadu osoba. 

U regionima pod svojom kontrolom članovi DAIŠ-a primoravaju žene na 

brak sa njima. Većina žena regije Al-Rakka zbog ponašanja DAIŠ-a napuštaju 

svoje domove. Jedna od žena iz ove regije izjavila je kako DAIŠ postupa sa 

njima kao sa životinjama te kako je ženama i djevojkama Rekke odvratno 

ovakvo postupanje pripadnika terorističke i tekfirske skupine DAIŠ prema 

njima. Jedna od žena je prisilni brak djevojaka sa članovima DAIŠ-a izjednačila 

sa silovanjem rekavši kako DAIŠ primjenom sile ili na prevaru novcem i 

bogatstvom udaje djevojke za svoje članove. Druga je kazala kako pripadnici  

DAIŠ-a na taj način zadovoljavaju svoje seksualne prohtjeve. 

Sistematsko rušenje povijesnih džamija, svetišta, crkava, drevnih grobnica 

i bogomolja i njihovo skrnavljenje te bezobzirno uništavanje antičkih spomenika 

koji predstavljaju dio svjetske kulturne baštine pokazuje kakvu budućnost ovi 

ekstremisti planiraju u regionu. Tome u prilog govori i njihovo uništavanje 

božanstava i kakav scenario pripremaju za manjinsko stanovništvo regije. 

Masakr nad 1700 pitomaca vojnog zrakoplovnog Univerziteta u Iračkom gradu 

Tikritu, juna 2014., te korištenje društvenih mreža za propagiranje ovog strašnog 

zločina pokazuje kakva budućnost očekuje irački narod ukoliko se ne uspije 

oduprijeti ovim ekstremistima. Ovaj masakr je u sklopu sveobuhvatnih napada 

usmjerenih protiv društvene strukture regiona i njegova bogatog i raznovrsnog 

kulturnog naslijeđa. Nema riječi kojima bi se opisali akti koje poduzimaju 

pristaše DAIŠ-a a koji daju jednu iskrivljenu percepciju istinskog islama, poput 

masovnih ubijanja čije su slike obišle sve društvene mreže, seksualno ropstvo 

žena nazvano „džihad ženâ“, genocid (nad sljedbenicima politeističkih religija), 

pljačka javne imovine, javna ubistva novinara i plemenskih vođa i sl. 

DAIŠ, Boko Haram, Al-Qaeda, Talibani, Lashkar-e Taiba i na desetke 

drugih skupina djeluju na principima vehabijsko-selefijske ideologije. 

Vehabizam i njihov radikalni ogranak „Muslimanske braće“ duboko oponiraju 

suvremenom svijetu. Oni ne samo da Zapad i zapadnu civilizaciju smatraju 

varvarskom i satanskom nego i ostale muslimane-neistomišljenike, kao šiije, 

alevije, izedije, sufije i druge smatraju protivnicima povratka čistoj i autentičnoj 

tradiciji. Opasnost vreba iz suštine retrogradne religijske misli. Samo sa 

iskrenim i čistim pristupom može se suprotstaviti ekstremizmu i radikalizmu. 

Bliži se vrijeme kada će se prekinuti duhovno-dolarska veza sa ocima 

zaštitnicima terorizma - Saudijskom Arabijom, Katarom i napose Erdoganovom 

Turskom. 

Sažetak 

Od 80-tih godina prošlog stoljeća rat u Afganistanu pokrenuo je krvoproliće 

džihadista i postavio operacijske osnove iz kojih će kasnije nastati Al Qaeda. Još 

od tada ova ideologija je omogućila selefijskom pokretu da oživi nakon teških 

udaraca koje je pretrpio. Dalekosežna ideologija selefijskog džihada je prerasla 

u snažan društveni pokret koji je prožet pregrštom ideja, kultnih vođa, sa 

pristalicama diljem svijeta, mrežama smišljenima za vrbovanje boraca te 

teoretičarima i propovjednicima koji pružaju svojim pripadnicima ideološku i 

teološku potporu. Na taj način je privukla pažnju manjih sunitskih zajednica 

diljem svijeta. 

Ključne riječi: Al Qaeda, selefijski pokret, džihad, suniti 

ISIL ĺe nastaviti da postoji sve dok postoje faktori koji su pokrenuli njegov 

uspon u Iraku, Siriji i dalje. 

Iako kobni uspon ISIL-a treba biti kontekstualiziran unutar društvenih i 

političkih prilika u Iraku, Siriji i drugih država, svjetonazor i ideologija ove 

grupe moraju se shvatiti podjednako ozbiljno. Uostalom, ideologija jeste 

sastojak koji drži na okupu selefijske džihadiste, te ostale ekstremističke grupe, 

koji su poznati svijetu kao radikalni vjerski aktivisti. Selefijski pokret džihada 

nastao je iz saveza ultrakonzervativnog saudijskog selefizma (ili vehabizma) i 

revolucionarnog egipatskog islamizma, koji je bio inspiriran velikim egipatskim 

teoretičarem, Sayyidom Qutbom. Od 80-tih godina prošlog stoljeća rat u 

Afganistanu pokrenuo je krvoproliće džihadista i postavio operacijske osnove iz 

kojih će kasnije nastati Al Qaeda. Još od tada ova ideologija je omogućila 

selefijskom pokretu da oživi nakon teških udaraca koje je pretrpio. Dalekosežna 

ideologija selefijskog džihada je prerasla u snažan društveni pokret koji je prožet 

pregrštom ideja, kultnih vođa, sa pristalicama diljem svijeta, mrežama 

smišljenima za vrbovanje boraca te teoretičarima i propovjednicima koji pružaju 

svojim pripadnicima ideološku i teološku potporu. Na taj način je privukla 

pažnju manjih sunitskih zajednica diljem svijeta. 

Bez obzira na to šta će se desiti sa ISIL-om, koji je produžetak ovog 

globalnog selefijskog pokreta - mesijanska ideologija ove grupe je tu da ostane, 

te je vjerovatno da će steći još pristalica u politički i društveno polariziranom 

arapsko-muslimanskom svijetu. Pripadnici ISIL-a se hvale kako se tok historije 

preokrenuo u njihovu stranu, i da se nalaze na vrhuncu historijskog uspjeha.  

Historijski gledano, kohorte ISIL-a predstavljaju novi talas, generaciju post-Al 

Qaeda džihadista, koji su uspješno iskoristili postojeći sukob identiteta među 

sunitima i šiitima na Bliskom istoku. Američka invazija i okupacija Iraka 2003. 

godine je prouzrokovala rascjep u ionako podijeljenom iračkom društvu. Razdor 

unutar iračkih institucija, vojske i iračke vodeće partije su potaknuli žestoku 

borbu za moć, koja se većinom odvijala duž sektaških linija, stvarajući razdor u 

društvu. Takav razdor je omogućio pojavu nevladinih aktera i naoružanih 

pobunjeničkih snaga, poput Al Qaede, koja se nakon 2003. godine infil trirala u 

razorene političke institucije u Iraku. Za razliku od Al Qaede, čiji je fokus njen 

daleki neprijatelj Amerika i njeni evropski saveznici, ISIL i slične grupe 

insistiraju na svom sunitskom identitetu kojeg pokreće imanentna, pa čak i 

genocidna ideologija. Ideološka retorika ovakvih grupa nije vođena novim 

pogledima na svijet, kako to grupa tvrdi, već politikom identiteta čiji je bitan 

oslonac religija. Ona može poslužiti kao djelotvorna okosnica za društveni 

identitet, pogotovo u područjima zahvaćenim ratom gdje je osjećaj neizvjesnosti 

primjetan te kultivira lojalnost unutar grupe koja samu sebe predstavlja kao 

jedini ispravni put. 

Pružajući jasnu strukturu kroz strog set pravila i vjerovanja, te svjetonazor koji 

potencira život nakon smrti, ISIL pojedincu obećava vječno članstvo u grupi, što 

se može činiti jako primamljivim za ljude sklone egzistencijalnoj tjeskobi. 

Štaviše, učenjaci ističu da postoji nekoliko faktora koji doprinose ovoj 

(abrahamskoj) ideologiji, uključujući dualizam (apsolutnu kategorizaciju na 

dobro i zlo), neprikosnoveni autoritet (vjerske knjige ili vođe), selektivnost 

(biranje određenih vjerovanja i običaja) i milenarizam. Jedan aspekt se čini 

vitalnim među ovim faktorima: „protudjelovanje” koje poprima oblik odbojnosti 

prema sekularnoj savremenosti i koji nije samo usmjeren ka ljudima van 

fundamentalističkih grupa, već i ka pripadnicima tih istih grupa za koje se ne 

smatra da su „istinski vjernici“. 

Ova apsolutistička ideologija, koja istovremeno akcentira ekskluzivnost i 

projicira univerzalnu viziju, predstavlja dio fundamentalističke strategije kojom 

se pridobijaju novi pripadnici ISIL-a. Primjerice, raširena pojava regrutiranja 

bombaša samoubica ne predstavlja povratak korijenima islama za koji se ISIL 

navodno zalaže, već njihov veoma učinkovit modus operandi. 

Prema ISIL-u svijet je zamrznut u vremenu i prostoru, pravila i zakoni Arabije iz 

sedmog stoljeća su inkorporirani u 21. stoljeće. Samoproglašeni lider ISIL-a, 

Ebu Bekr al-Bagdadi, i njegovi saradnici prikazuju sebe u borbi sa Dedžalom, 

oslobađajući put za konačnu pobjedu Mehdija (prema predajama veliki islamski 

vladar koji će ujediniti cijeli svijet i osloboditi ga nepravde i zla) i islama. ISIL-

ov pogled na svijet je totalitaran, te isključuje politički pluralizam, konkurenciju 

i razlike u stavovima. Bagdadi i njegovi saradnici kažnjavaju i izopćavaju 

mogućnost slobodnog mišljenja i ideju da bi trebao postojati neki legitimni 

poredak – bilo da je on sa drugačijeg muslimanskog ili nemuslimanskog 

ideološkog stanovišta. Jedan od glavnih propagatora i službenih 

glasnogovornika ISIL-a, Abu Muhammed al-Adnani, čije je pravo ime  Taha 

Sobhi Falaha, je nakon uspostave Islamske Države zahtijevao da se sve 

džihadske frakcije obavežu na odanost novom kalifi Bagdadiju, a da je 

zakonitost svih ostalih emirata, država i organizacija nevažeća. Izjavio je 

sljedeće: „Vrijeme je da se okonča ovo gnusno partizanstvo, disperzija i podjele, 

jer ovo stanje nipošto nije od Allaha. Nećete nauditi Državi ako je napustite ili 

zaratite protiv nje, naudit ćete sami sebima.” Po njima, kalifat nije samo 

politički entitet već i kolektivna vjerska dužnost (wajib kifaԁi) koji je put ka 

spasenju, jer su muslimani bili u grijehu otkako su zaboravili na dužnost 

pripadnosti kalifatu, i sve od tada, ummet nije mogao živjeti časno i uživati u 

pobjedama. 

 

Politika i taktike  

Ipak, iza romantičarske ideje o kalifatu leži politika identiteta, a srž ISIL-

ove ideologije čini afirmaciju sunitskog identiteta i redefinisanje pravog islama. 

ISIL je koristio svoju mesijansku ideologiju da uguši islamističke i 

nacionalističke grupacije u područjima pod njihovom upravom. Njihov raison 

dô°tre je da sve preobrate u svoje vjerovanje, uključujući i protivnike koji dijele 

sličnu viziju. Ovaj tvrdokorni pogled ISIL-a je prouzrokovao pravo rasulo među 

globalnim pokretom džihada, čak je doveo do raskola između ISIL-a i Al-Nusre, 

koja je prvobitno sačinjena po Bagdadijevim naredbama. Jedan od ključnih 

razloga je bio taj što se vođa Džabhat al-Nusre, Abu Muhammed al-Džoulani, u 

aprilu 2013. godine oglušio na Bagdadijevo naređenje da aneksira svoj front 

ISIL-u. Bagdadi je ovaj čin shvatio kao izdaju, te je od tada proglasio sveopći rat 

Al-Nusri i njenim sirijskim nacionalističkim saveznicima. Unutarnji sukob 

između snaga džihadista je donio velike štete objema stranama, te su počinjena 

brojna zvjerstva poput silovanja, klanja i raspeća, tako da je rat unutar različitih 

frakcija postao jednako svirep kao i rat protiv ostatka svijeta.  

Sama ideja kulturološkog čišćenja islamskih zemalja od svih stranih i 

nevjerničkih utjecaja je duboko ukorijenjena u vjerovanja radikalnih religioznih 

aktivista, no ISIL je prvi društveni pokret koji je pokušao da provede ovu teoriju 

u praksu. Dok je ISIL harao Sirijom i Irakom, razrušio je, uništio i zaplijenio 

brojne kulturne spomenike i lokalitete, proglašavajući ih idolatrijama. Ovakva 

propaganda je proizvela i nekoliko filmova s ciljem vrbovanja novih pristalica, u 

kojima se slavila ideja kulturološkog čišćenja, i to ne samo da bi se ojačala 

strateška poruka o pobjedi i ekspanziji, već i da bi se skrenula pažnja sa 

poteškoća na poprištu.  

Ļisti kalifat 

Da bi nastala izvorna Islamska država, sunitski militanti smatraju da 

islamske države moraju biti pročišćene od otpadništva i heretika, bez obzira na 

ljudske i civilizacijske gubitke. Naime, ISIL-ovi borci su odlučni u svojoj 

ideološkoj revnosti i prikazivanju „čistoće“, nastojeći da nadmaše svoje 

islamističke suparnike poput Džabhat al-Nusre. U pokušaju da pročiste sunitsko 

društvo od drugih kulturnih utjecaja, ISIL nastoji da rastavi raznoliko društveno 

tkivo sačinjeno od sunita, šiita, Kurda, jezida, i kršćana, koje je sačuvano i 

postoji još od drevne Mezopotamije. Općenito, njihov bijes je usmjeren ka 

manjinama, koje oni smatraju nevjernicima bez ikakvih ljudskih prava. Jedan od 

slučaja koji ilustrira ISIL-ovu ideologiju etničkog čišćenja jeste surovo 

kažnjavanje jezida, sičušne vjerske manjine koja sačinjava manje od 1,5% 

totalne populacije Iraka (koja se procjenjuje na 35 miliona) i koju ISIL smatra 

nevjerničkom. Nakon zauzimanja Mosula i okolnih područja u ljeto 2014. 

godine, u Sindžaru, koji se nalazi blizu sirijske granice i dom je desetinama 

hiljada jezida, ISIL je počinio sistemsko etničko čišćenje, prisljavajući hiljade 

stanovnika iz njihovih domova, silujući jezidske djevojke i žene. ISIL je tog 

ljeta pobio sve muškarce koji su bili podobni za borbu, te je oteo ukupno 5 270 

jezidskih djevojčica i žena (za njih 3 144 se i danas ništa nije saznalo) koje su 

kasnije, prema ogranizacijama za ljudska prava i UN-ovim procjenama, bile 

prisiljene na seksualno ropstvo. Da bi se legitimiralo seksualno ropstvo, ISIL je 

osnovao odjel za „ratne plijenove“, te je razradio detaljnu birokraciju seksualnog 

ropstva, uključujući i ugovore o prodaji koji su ovjereni kod islamskih sudija. 

Sistemska silovanja su postala ustaljena i sve moćnija oruđa za vrbovanje 

muškaraca iz konzervativnih muslimanskih društava, gdje je sex prije braka 

zabranjen i sam po sebi tabu tema. 

Zainab Bangura, američka izaslanica za istraživanje seksualnog nasilja u 

sukobu, potvrdila je da ISIL-ovi pamfleti, koji nude cijene za žene, zaista 

postoje, te da se djevojke „preprodavaju kao da su bačve benzina“. Bangura 

bilježi da su cijene dječaka i djevojčica u dobi od 1 do 9 godina oko 165 dolara, 

adolescenti koštaju oko 124 dolara, dok su djevojke preko 20 nešto jeftinije. 

„Oni imaju mašineriju, imaju program.“ – izjavila je za Bloomberg News. 

„Imaju priručnik o tome kako se ophoditi prema ovim ženama.“ Prema ISIL-

ovoj ideologiji jezidi su politeisti ili još gore, štovaoci šejtana, te čak nemaju 

pravo da budu tretirani kao „narodi knjige“, kao što su kršćani i jevreji, koji se 

mogu iskupiti za svoje grijehe plaćanjem poreza zvanog dģizija. Za razliku od 

njih, jezidi se ili ubijaju ili se prisilno preobraćuju na islam, dok se njihove žene 

porobljavaju, što je, kako oni tvrde, propisana kazna od njihovih stručnjaka 

islamskog prava.  

Selektivnim citiranjem hadisa pripadnici ove grupe pronalaze opravdanja 

za njihove postupke, istovremeno se odnoseći prema svojim zarobljenicima i sa 

ljubaznošću i okrutnošću. Primjerice, jedno od njihovih pravila je ne odvajati 

majke od njihove djece, no isto pravilo dozvoljava borcima da spolno opće sa 

zarobljenicama. Pored toga, u svojim propagandnim video materijalima ISIL 

javno slavi porobljavanje jezidskih žena, što je popraćeno citiranjem odlomaka 

hadisa koji su izvađeni iz bilo kakvog konteksta. 

Sa kršćanima se ne postupa ništa bolje. Nakon zauzimanja Mosula, ISIL je 

tamošnjim kršćanima ostavio težak izbor: ili će preći na islam i plaćati džiziju ili 

će smjesta biti lišeni svega što posjeduju. Skoriji dokazi upućuju na to da, iako 

plaćaju specijalni porez, kršćanske djevojke i žene nastavljaju biti metama ISIL-

ovog sistemskog silovanja. Jačanje ISIL-a je sa sobom pokrenulo još jedan val 

egzodusa, koji je krenuo punim zamahom kada je Al Qaeda u Iraku između 

2003. i 2010. godine prisilila 1,5 milion kršćana da napuste zemlju. Stoga, 

postoji stvarna opasnost da će Bagdadi dovršiti posao svojih prethodnika – 

posao koji nalaže protjeravanje drevne asirske zajednice u Iraku, stare skoro 2 

hiljade godina.  

Povrh svega, ISIL-ova ideologija također otvoreno napada muslimane. Šiite 

smatraju otpadnicima od vjere, a ove sektaške podjele stvaraju povoljne uslove 

koji omogućavaju selefijskim organizacijama poput ISIL-a  da stvore popularnu 

bazu među sunitima i da na taj način ojačaju. Doista, ISIL je imao najviše koristi 

od separatističkih i destruktivnih politika vlada Iraka i Sirije i podjela u arapkom 

svijetu generalno.  

 

Teroristiļki osposobljavaļi ISIL-a 

Iako sam ISIL nema vlastitih učenjaka i teoretičara, postoji određeni 

repertoar ideja iz kojih selektivno posuđuju štagod bi odgovaralo njihovom 

jedinstvenom svjetonazoru. Organizacija je svojevremeno i optuživana za lažno 

prisvajanje radova ekstremističkih selefijskih teoretičara. Primjerice, istaknuti 

selefijski učenjak, Abu Muhammed al-Maqdisi, je ljutito napao Bagdadijeve 

kohorte zbog prisvajanja njegovih radova. Ipak, Al-Maqdisi nije bio glavna 

inspiracija ISIL-u, jer se organizacija poslužila i mnogo krvavijim i 

smrtonosnijim izvorima. Kako bi racionalizirali i opravdali svoje postupke, 

Bagdadi i njegove pristalice se posebice oslanjaju na tri selefijsko-džihadijska 

manifesta. Najpoznatiji od njih je Upravljanje divljaġtvom. Manifest koji je 

početkom 2000. godine kružio u pdf formatu pod pseudonimom Ebu Bekr al-

Nadži, pruža stateški plan stvaranja islamskog kalifata koji se umnogome 

razlikuje od sličnih pokušaja prethodnih teoretičara džihada. Druga knjiga, Uvod 

u praksu dģihada, poziva na upotrebu svih ciljeva radi uspostavljanja posve 

ujedinjene islamske države. Posljednju knjigu, Osnove pripremanja (za džihad), 

napisao je Sayyid Imam al-Šerif, poznatiji kao Abdel Qader Ibn Abdel-Aziz ili 

dr. Fadl. Ovo ogromno djelo je fokusirano na teološka i praktična značenja 

džihada u islamu, te je postalo jedan od centralnih radova za obuku džihadista. 

Dr. Fadl je priznao da je djelo nastalo između 1987. i 1988. godine kao priručnik 

za kampove obuke iz kojih je kasnije nastala Al Qaeda. Dok je služio doživotnu 

kaznu u egipatskom zatvoru, Fadl se naknadno odrekao svojih ideja, te je 

pozvao na demilitarizaciju i deradikalizaciju džihadskog pokreta. No, uprkos 

Fadlovim naknadnim prerađenim izdanjima i odbacivanjem ekstremističkih 

učenja, knjiga je nastavila da kruži, te je za mnoge postala vrijedna poput svete 

knjige.  

Ova tri manifesta predstavljaju najekstremnija učenja unutar pokreta i 

degeneraciju selefijske ideologije džihada u Fiqh al-Damma (jurisprudenciju 

krvi). Pored razlika među njima, određene konceptualne niti se provlače kroz 

sva tri teksta i služe kao teoretske smjernice za pripadnike ISIL-a. Prvo, sve tri 

knjige pozivaju na sveopći rat i zalažu se za napadački džihad i prolivanje krvi 

nevjernika i neprijatelja islama, za razliku od obrambenog džihada, koji se 

fokusira na vjernika i njegovu borbu sa samim sobom. U samom srcu 

racionalizacije širenja haosa i straha leži vjerovanje da se džihadisti moraju 

osloboditi iluzije da je uspostava Islamske Države moguća kroz postepeni 

izborni put ili politički proces. Autori ismijavaju one islamiste koji se zalažu za 

reformistički pristup. Drugo, iako bi ovaj sveopći rat trebao ciljati i „neprijatelja 

u blizini“ kao i „daleke neprijatelje“ (Ameriku i njene bliske evropske 

saveznike), prioritet je boriti se protiv tiranskih muslimanskih vladara koji ne 

primjenjuju šerijat. Posljednje, sva tri manifesta pozivaju vođe pokreta da 

ubijaju bez granica i prolaze nekažnjeno, te da prate stope  Poslanikovih ashaba, 

koji su, po njihovom mišljenju, brutalno kažnjavali disidente i protivnike. Oni 

citiraju odabrane dijelove rane historije islama kako bi dokazali svoju tvrdnju da 

prekomjerno nasilje dovodi do željenog efekta – potčinjenosti. 

Divljaġtvo kao sredstvo postizanja cilja 

Bilo da im je prioritet borba protiv dalekog neprijatelja ili onoga u blizini, 

svi navedeni autori smatraju da postojeći poredak kufra (nevjerništva) treba da 

bude zbačen i uništen, bez obzira na cijenu ili žrtve. Zapravo, jedan od ključnih 

argumenata ovih autora je da džihadisti moraju potaknuti društvenu i 

institucionalnu dezintegraciju državnog sistema i da moraju izazvati haos kako 

bi mogli upravljati stanjem nadolazeće kataklizme. Cilj je ubiti i vršiti teror, ali 

ne radi ubijanja i terorizma, već zbog više moralne svrhe: kulturološkog 

pročišćenja i provođenja Božijeg zakona. Tako primjerice u Upravljanju 

divljaġtvom, Nadži ističe kako je „najgore moguće stanje haosa daleko poželjnije 

od stabilnosti u sistemu nevjerništva“.  

Kada je riječ o metodama nasilja, navedeni pisci preferiraju odrubljivanje glave 

ili spaljivanje, što su također i korisne metode zatrašivanja i odvraćanja od 

otpora. Primjerice, u Uvodu u praksu dģihada čitavo poglavlje je posvećeno 

odrubljivanju glave, gdje se razmatra kako takvi prizori „oslikavaju krvoločnu 

sliku“ što „osnažuje srca muslimana i prestravljuje nevjernike“. U knjizi je 

također pruženo teološko opravdanje za nakazne načine kažnjavanja, poput 

paradiranja od države do države sa izrubljenim glavama nemuslimana koji su 

ginuli u bojevima, radi jačanja morala boraca. Jedno od poglavlja je posvećeno 

bombašima samoubicama, tvrdeći da je samoubistvo dopušteno jer je osmišljeno 

tako da ojača vjeru. Tačka polaska svih ovih autora jeste da Islamska Država 

može biti održana samo na krvi i podignuta na ljudskim ostacima, te da cijelo 

društvo treba da se preobrazi u ratno društvo, spremno da vodi dugu bitku koja 

će svijetu podariti povijesne vođe. Uprkos svim žrtvama, ove vođe su 

neophodne za izgradnju pokoljenja džihadista, Kur’anske generacije 

preporođene u krvi i vatri. Njihova je egzistencijalna borba između vjere i kufra, 

islama i nevjerništva, i samo sveopćim ratom protiv bližih i daljih neprijatelja će 

nastati islamistička utopija.  

 

Totalistiļka vjerska ideologija: maļ sa dvije oġtrice 

Poput Al Qaede, svijet ISIL-a je obilježen stalnim ratovima protiv stvarnih 

i zamišljenih neprijatelja. Društvo je zadešeno u neprekidnoj mobilizaciji, u 

stanju rata, kako bi se odbranilo od neprijatelja koji vreba sa svih strana i smišlja 

urote protiv Islamske Države. Zbog toga stabilnost je ostvariva samo ako se 

neprijatelj porazi ili prisili da prihvati svetu vladavinu ove grupe. Ova 

totalistička i apsolutistička ideologija je mač sa dvije oštrice, jer ih je učinila 

slijepim pred kompleksnom stvarnošću upravljanja državom. Postoje pouzdani 

izvještaji o otporu naroda u područjima pod ISIL-ovom kontrolom kao i 

dezerterstvu pojedinih boraca. Stanovnici također izvještavaju kako ISIL trpi 

ozbiljne finansijske poteškoće, te da angažira lokalno stanovništvo kako bi 

nadomjestili  gubitke i regrutovali mladiće. Hiljade dokumenata koji su procurili 

u javnost svjedoče o tome da je ISIL poduzeo niz mjera, poput militarizacije, jer 

postoji strah od izdajnika u centralnim redovima. Zbog sve veće paranoje ISIL 

je za dezertere omogućio pomilovanje, jer očigledno treba što više vojne snage. 

Iako strani plaćenici nastavljaju da pristižu u redove ISIL-a, ipak mnogo rjeđe 

nego inače, postoje pouzdane informacije o razočaranim borcima koji napuštaju 

redove. Zatvaranje turske granice sa Sirijom krajem 2015. godine je također 

doprinijelo sve manjem broju džihadista koji pristižu u zemlju.  

U ovom prijetećem okruženju ISIL stiče sve više neprijatelja, dok se broj 

njihovih saveznika znatno smanjuje. Islamska Država, koja je nastala na 

klimavim temeljima, mnogo je slabija nego što ISIL-ovi propagandisti žele od 

nas da vjerujemo. U historijskim usporedbama, ISIL je sličniji Talibanima u 

Afganistanu, nego velikim revolucionarnim pokretima poput Boljševičke 

revolucije ili Komunističke revolucije u Kini. Pojam ISIL-ove nepobjedivosti je 

mit. Na čelu sa američkom koalicijom, Kurdi u Siriji i Iraku nanose teške udarce 

ovoj organizaciji, oslobađajući glavne gradove i naselja, poput Tikrita, Badžija, 

Sindžara i Ramadija. Pobunjeničke grupe sirijskih Kurda i Arapa, poznatije kao 

Sirijske demokratske snage, krajem 2015. godine su načinili važne pomake 

prijeteći da onemoguće izravan pristup turskoj granici, što je ugrozilo 

mogućnosti za privlačenje stranih regruta. Pored toga, ruski zračni napadi su 

omogućili sirijskoj vojsci da povrati izgubljene teritorije. I pojačana 

angažiranost evropskih saveznika nakon napada u Francuskoj je pomogla u 

pružanju logističke i vojne podrške lokalnim snagama u Iraku i Siriji.  

Nekoliko dana prije nego što su iračke snage istjerale ISIL iz centra Ramadija, 

Bagdadi je objavio audio snimku, njegovo prvo javno obraćanje unazad sedam 

mjeseci, u kojem je priznao j da je njegova grupa suočena sa teškom situacijom, 

te je pozvao svoje vojnike na strpljenje i ustrajnost. Kako bi ojačao moral svojih 

pristalica, vojne neuspjehe je prikazao kao iskušenje kojim Allah testira njegove 

ljude. Ovo Bagdadijevo neočekivano priznanje ne govori samo o nedavnim 



 

104  

 

PIS-Journal of  politics and international studies . Ljeto 2016. Broj 3 

 

padovima organizacije, već i o rastućem nezadovoljstvu unutar ISIL-ovih 

redova. 

U međuvremenu, ova organizacija će nastaviti da postoji sve dok budu postojali 

uslovi i okolnosti koji su potaknuli njen uspon u Iraku i Siriji. Iako je 

nestabilnost unutar državnih struktura u ovim državama ključni uzrok  ISIL-

ovog strelovitog i kobnog uspona, regionalne i globalne netrpeljivosti održavaju 

i produžavaju njegovo postojanje. Sve dok ovi uslovi i rascjepi budu postojali, 

bit će teško istisnuti i pobijediti ISIL iz Iraka i Sirije. 

Sažetak 

Teško da je tajna da su neki od najglasnijih pobornika NATO ekspanzije u 

centralno-istočnu Evropu američki proizvođači oružja i njihovi lobisti. 

Naprimjer, jedan od osnivača Američkog komiteta za ekspanziju NATO-a, 

neprofitne organizacije javnog zagovaranja, bio je Bruce Jackson, 

potpredsjednik  Lockhead Martina (američka kompanija za proizvodnju u svrhu 

vojnih potreba) i bivši obavještajac američke vojske. Čak je i New York Times 

svojevremeno ukazao da je takav opis poslova bio prilično uobičajen među 

onima koji su vršili pritisak na Kongres zbog proširenja alijanse, iako je prijetnja 

od njenog glavnog neprijatelja (kao i glavni neprijatelj) nestao u oblaku prašine. 

Ključne riječi: NATO, ekspanzija, Evropa, oružje 

Tokom sredine 90-tih, samo u dvije godine, šest najvećih proizvođača 

oružja u Americi, MacDonell Douglas, Raytheon, Boeing, Lockhead Martin, 

Northrop Grumman i Textron Inc. – izvijestili su da su utrošili 51 milion 

američkih dolara na lobiranje, od čega je većina otišla u njihove napore za 

NATO ekspanziju. Shodno tome, NATO je skoro pa udvostručio svoje 

prisustvo, šireći svoje članstvo od 16 na 28 država članica. Clintonova 

administracija, podstaknuta velikim sumama novca, nije se ustezala od otvaranja 

Pandorine kutije budućih evropskih sukoba, dok je šest divova obavještajnog 

industrijski vojnog kompleksa moglo zadovoljno trljati svoje dlanove. Ogromna 

nova tržišta oružja su bila zatvorena za centralno-istočne evropske vojne snage 

sve dok nisu bili prisiljeni na "interoperabilnost" radi prilagođavanja NATO-

vim standardima. Iste korumpirane korporacije i lobi grupe su dovodile na vlast 

i/ili se infiltrirale u centralno-istočne evropske političke elite, koje su nanosile 

udarce svojim državnim budžetima, zdravstvenim, obrazovnim i socijalnim 

fondovima, iako su raširenih ruku prihvatali visoke vojne troškove. Pa i onda 

kada je bilo sve manje i manje novca za hljeb, novca za oružje se uvijek moglo 

naći. 

Ovakav trend je i danas prisutan sa očito tragičnim posljedicama: što se 

više takve države potiču u gomilanju teškog naoružanja više je vjerovatno da će 

postojeće netrpeljivosti između i unutar država završiti nasiljem, te se neće 

riješiti mirnim putem. Ovo naročito važi za prostor Balkana, jer su vodeće 

balkanske elite u očima većine populacije izgubile političku legitimnost i 

povjerenje birača, te jedini način za homogenizaciju biračke baze jeste 

fabrikovanje unutarnje ili vanjske prijetnje od "već poznatih" krivaca. 

Američki NATO vojno-obavještajni i industrijski kompleks uvijek je bio 

spreman i voljan da potpomogne svoje političke klijente na Balkanu u 

poboljšanju njihovog vojnog ugleda i širenju njihove moći. Ipak, u skorije 

vrijeme, ruska vlada i njeni proizvođači oružja su također počeli da se uključuju 

u slične poduhvate, pomažući svojim političkim klijentima. 

 

Posredniļko naoruģavanje 

U oktobru 2015. godine bilo je objavljeno da će Pentagon donirati 16 

M270 višecjevnih raketnih bacača hrvatskoj vojsci, uz određeni uvjet: Hrvatska 

će morati da nabavlja raketne bacače isključivo od američkih proizvođača. 

Također je bilo priče o raketnim bacačima koji su trebali da budu redizajnirani 

kako bi mogli da ispaljuju balističke projektile, a svaki projektil bi dolazio uz 

pozamašnu svotu od 2 miliona dolara. Ovo samo još više pojačava ovisnost 

Hrvatske o  američkoj teškoj artiljeriji, s tim da će preostali ruski raketni bacači 

(koji su tu još od vremena JNA), ili barem oni koji su još u funkciji, biti izbačeni 

iz upotrebe. 

Pentagon je također Hrvatskoj obećao 16 OH-58D Kiowa Warrior helikoptera. 

Oni su zamijenili ruske Mi-24, koje je Hrvatska odbacila još prije deceniju, kada 

je vršila zadnje pripreme za pridruživanje NATO-u. Prvih pet takvih helikoptera 

je isporučio američki transportni avion C-5 Galaxy krajem jula 2016. godine. 

Hrvatska vlada je pristala da plati sve poreze i obuku pilota, tako da je cijena 

iznosila 30 miliona dolara. 

Dramatični porast broja raketnih bacača i borbenih helikoptera u Hrvatskoj je 

ozbiljno ugrozio odveć nestabilnu raspodjelu moći na Balkanu, uspostavljenu 

nakon ratnih dešavanja i raspada Jugoslavije. Čini se kako je ovo dio sveukupne 

strategije Pentagona za militarizaciju istočne Evrope, koja je podržana i od 

Obamine administracije, te je u velikoj mjeri finansirana od strane većinski 

republikanskog Kongresa. Kada je riječ o profitima američkog vojno-

obavještajnog industrijskog kompleksa, između republikanaca i demokrata ne 

postoje razlike. Slijedom toga, Pentagonov budžet za centralno-istočnu Evropu u 

2017. godini se učetverostručio. Zahvaljujući dvopartijskom blagoslovu od 789 

miliona 2016. godine porastao je na 3.4 milijarde dolara. 

Tenzije u jeku ove ubrzane militarizacije orkestrirane od strane Sjedinjenih 

Država su naročito primjetne kada je riječ o odnosu Hrvatske i Srbije. 

Srbijanska vlada teško da je mogla ostati ravnodušna na jačanje hrvatske vojne 

moći, i kao što je i bilo očekivano, obratila se za pomoć Rusiji, koja je, 

historijski gledano, njen najvažniji saveznik. 

U januaru 2016. godine, Srbiju je posjetio Dimitry Rogozin, zamjenik ruskog 

premijera zadužen za pitanja sigurnosti. Rogozin je bio poznat kao bivši ruski 

ambasador pri NATO-u (2008–2011.), te je postao omražen na Zapadu zbog 

njegove vješte odbrane ruske intervencije u gruzijskom ratu 2008. godine. 

Objavio je knjigu o svom iskustvu u glavnom štabu NATO-a pod nazivom 

NATO tačka ru, koja je u Rusiji postala bestseler. Srbijanska vlada je 

konsultirala Rogozina oko nabavki različitih vrsta vojne opreme. Kao poklon 



 

109  

 

PIS-Journal of  politics and international studies . Ljeto 2016. Broj 3 

 

srbijanskom premijeru Aleksandru Vučiću, Rogozin je donio plastičnu maketu 

ruskog dalekometnog sistema protivvazduhoplovne odbrane (PVO) S-300, te 

izjavio: “Da je Srbija imala ovakav sistem 1999. godine, NATO se nikada ne bi 

usudio da napadne”.  

Ipak, kao što je i Vučić istaknuo, iako sam nije naročito naklonjen Rusiji, ali 

mora da se predstavlja takvim zbog pritiska javnosti, pregovori o nabavljanju 

sistema S-300 za Srbiju bi mogli da potraju "nekoliko mjeseci". Ponovo, i sama 

pomisao na to da će Srbija imati takav sistem na svome teritoriju stvara paniku 

među redovima političara u Briselu i Washingtonu. Drugim riječima, američki 

NATO stratezi bi mogli dobiti više nego što su tražili kada su počeli sa 

punjenjem vojnih rezervi svojih balkanskih klijenata. Štaviše, neke medijske 

kuće su izvjestile da su Rogozin i Vučić razgovarali o mogućnosti nabavke 

MIG-35, najnovijeg ruskog borbenog aviona. Ipak, cijena se pokazala pretjerano 

visokom za srbijanski budžet: 27 miliona dolara za jedan avion. 

Od Rogozinove posjete bilo je dosta medijskih špekulacija o ruskom naoružanju 

koje se šalje u Srbiju. Njih su uglavnom promicali pro-rusko-srbijanski mediji 

(posebice tabloidska izdanja), dok su srbijanski mediji koje sponzorira Zapad i 

politički analitičari priklonjeni  NATO-u činili sve što su mogli da umanje ili 

opovrgnu ovakve špekulacije. To je očekivano, jer obje strane pokušavaju da 

pridobiju javno mnijenje radi ostvarivanja vlastitih agendi, iako se čini da nema 

sumnje u to da se odvijaju određene isporuke ruske vojne opreme u Srbiju. 

Ipak, kao što je ranije istaknuto, treba imati na umu da je sadašnja vlada 

premijera Aleksandra Vučića jedna od najviše pronatovskih srbijanskih vlada 

ikada te da kontroliše i Ministarstvo odbrane koje radije sarađuje sa NATO-om 

nego sa Rusijom. U februaru 2016. godine Vučićeva vlada je pripremila opsežan 

ugovor sa NATO-om, koji bi omogućio neograničenu slobodu kretanja i 

diplomatski imunitet NATO snagama u Srbiji, što je kasnije i potpisao srbijanski 

predsjednik Tomislav Nikolić. Vučić je naveo da je ovo bilo nešto što je već 

razmatrano tokom mandata prošlih vlada, ali je izbjegao da direktno odgovori 

zašto ruskim vojnim snagama nisu date iste privilegije. Očito je da je Vučić 

istrajan u svojim pažljivo osmišljenim i prikrivenim nastojanjima promicanja 

NATO interesa, uzimajući u obzir da je većina srbijanske populacije protiv bliže 

saradnje sa NATO-om. Čini se kako će Vučićev politički ugled zasigurno opasti 

ako se javnosti obznani u kojoj mjeri seže njegov pronatovski stav. 

U isto vrijeme, Vučićeva pronatovska intriga je dalje zakomplicirana 

antisrpskom političkom retorikom vladajućih hrvatskih elita, koje imaju 

nedvosmislenu potporu i podršku američkih natovskih mreža. Uostalom, 

trenutna predsjednica Hrvatske, Kolinda Grabar-Kitarović, je također bila u 

funkciji ambasadorice Hrvatske u Sjedinjenim Državama (2008–2011.) te 

pomoćnik generalnog sekretara NATO-a za javnu diplomatiju (2011–2014.). 

Sam autor je već opširno pisao o događajima koji su prethodili izborima u 

januaru 2015. godine.  

Neki analitičari postavljaju ovu žestoku političku raspravu u kontekst 

prijevremenih parlamentarnih izbora koji su se održali 11. septembra 2016. 

godine. Oni smatraju da, hrvatski političari suočeni sa pogoršavajućom 

ekonomskom krizom i javnim dugom koji sve više raste, zbog privrženosti 

ideologiji neoliberalizma koju nameće Zapad, ne mogu naći drugog načina da 

potaknu birače da izađu na izbore i glasaju. Drugim riječima, oni traže način da 

ojačaju svoj klonuli legitimitet širenjem panike o prijetnjama iz Srbije. Iako je 

primjena ove političke taktike neosporiva ona bi mogla imati puno dublje 

implikacije. To je tako zato što se čini da postoji koncenzus među određenim 

američkim NATO krugovima koji drže do toga da bi u narednim godinama 

moglo doći do velikog sukoba sa Rusijom, te bi Balkansko poluostrvo pružilo 

idealno tlo za testiranje početnih faza tog sukoba. Iz tog razloga su i ustrajali u 

pojačanoj isporuci Pentagonovog oružja u balkanske države, ne samo u 

Hrvatsku, već i u Rumuniju te Albaniju. U ovom kontekstu, posebno je 

zabrinjavajuća evidencija o izvjesnoj isporuci američkog nuklearnog naoružanja 

iz vojne baze Incirlik u Turskoj u bazu Deveselu u Rumuniji, što je značajno 

umanjilo njihovu udaljenost od Rusije. Zračna baza Deveselu je odveć 

snabdjevena novim američkim raketnim štitom. Iako rumunska vlada nije 

odobrila isporuku nuklearnih projektila, ona je potvrđena iz pouzdanih izvora. 

Ruska vlada bez sumnje planira seriju protumjera, koje bi uključile dramatično 

povećanje ruskog vojnog prisustva na Balkanu, kao i isporuku snažnih raketnih i 

drugih sistema, te naoružanja tradicionalnim saveznicima poput Srbije, 

Republike Srpske a možda i Makedonije. 

Oružja tako ogromne razorne moći nisu viđena u ovom regionu još od raspada 

krajnje dobro naoružane (ali slabo organizovane) Jugoslavenske narodne armije. 

Ova oružja omogućavaju katastrofalne ishode u rukama korumpiranih 

balkanskih političara, koji se podvlađuju velikim silama i nemaju apsolutno 

nikakvog osjećaja savjesti prema svojim biračima.

Sažetak 

Od 1979. godine, Iran ima bitan položaj u strateškoj konkurenciji sa susjednim 

državama, naročito sa Saudijskom Arabijom. Jedna od glavnih taktika Irana 

jeste sticanje popularnosti i širenje zone uticaja kroz primjenu „meke moći“. 

Prije pobune u Siriji, iranski lideri su, za razliku od američkih političkih 

struktura, implementirali strategije kroz meku moć, kako bi proširili svoj uticaj 

na Bliskom istoku i uspostavili odnose sa drugim državama.  

Ključne riječi: Iran, Saudijska Arabija, pobuna, Bliski istok 

U kulturnom pogledu, Iran dijeli određene društvene običaje i nacionalne 

festivale sa dijelom stanovništva Iraka, Afganistana, Pakistana, Turske, Libana, 

Jemena i Sirije. U vjerskom pogledu, šiitske zajednice širom regije imaju 

naklonost prema Iranu. Što se tiče politike, naročito vanjske, da bi oblikovali 

javno mnijenje, iranski lideri su se fokusirali na naglašavanje nezavisnosti, 

samoopredjeljenosti i otpora. Rukovodstvo Irana je dalo poticaj Iranu kao 

jedinoj državi regiona koja je oslobođena okova američke i Zapadne politike. 

Konačno, Islamska republika nastavlja da ulaže u oblikovanje javnog 

mnijenja putem obrazovanja (primajući veliki broj stranih studenata na studije u 

Iranu). Štoviše, stvari su se promijenile u posljednjih par godina, od pobune u 

Siriji. Nedavno je Iran bio primoran da upotrijebi grubu silu, snažnijim 

angažovanjem Islamske revolucionarne garde i njenih vojnih ogranaka širom 

regije, posebno u Siriji, Iraku i Jemenu. Iranska vanjska politika i retorika je 

izazvala zabrinutost za ambicije Irana. Njegova umješanost u unutrašnje poslove 

država regiona je postala temom javne rasprave, što je uzrokovalo pojačane 

tenzije. 

Iranska vanjska politika i upotreba grube sile je značajno neutralizovala uspjeh 

meke moći. Primjerice, nedavne ankete ističu to da ljudi u regionu sada 

posmatraju Iran više kao prijetnju, a manje kao model države koji žele da 

slijede. Iranski lideri, svjesni promjene u percepciji, počinju da tragaju za 

drugim pristupima u  širenju svoga uticaja. Globalni legitimitet je postao jedan 

od načina. Iran uživa podršku Rusije i Kine, ali treba i Zapad, pošto je 

legitimitet obično povezan sa prihvaćanjem određene države u očima Zapadnih 

sila.  

Pošto ni iranski vrhovni vođa Ali Khamenei niti viši kadar Revolucionarne 

garde ne namjerava da mijenja svoju vanjsku politiku  i ideološke ciljeve da bi 

zadovoljili Zapad, oni su spretno preokrenuli svoj fokus ka trgovini. Trgovina i 

saradnja sa Zapadom mogu biti moćni alati u jačanju državnog legitimiteta bez 

utjecanja na političare te zemlje radi promjene ili liberalizacije njene politike. 

Teheran razvija svoje trgovinske odnose sa evropskim državama kroz 

Ministarstvo vanjskih poslova te glavne dioničare. Evropska unija je srdačno 

pozdravila ovaj trend, te je čak pristala da poštuje iranske islamske propise 

tokom posjeta iranskih političara. Ovaj ekonomski i politički trend će nastaviti 

da raste. Trgovina sa Evropom omogućava Iranu određeni legitimitet koji mu je 

potreban, te izbjegavanje kritika Zapada upućenih ka njegovoj vanjskoj politici. 

Veća globalna legitimnost bi, u očima iranskog rukovodstva, podstakla regiju da 

posmatra Iran kao nezavisan model snažne države. Kroz stečeni legitimitet, Iran 

bi pokušao da proširi uticaj na svoje susjede. Dok globalni legitimitet Irana jača 

kroz trgovinu, Teheran vjeruje da će ljudi iz regiona početi više da poštuju Iran, 

što će, zauzvrat, poboljšati položaj Irana u svijetu i u regiji. 

Sažetak 

Tokom proteklih 15 godina, Amerika i njeni saveznici su vršili invaziju, 

okupirali, ubijali, ranjavali i protjerali preko 10 miliona ljudi, u državama kao 

što su Afganistan, Irak, Somalija, Libija, Sirija, Jemen i Liban. Vojni i civilni 

dužnosnici su sistemski uništavali čitave ekonomije, podsticali vjersko-etničke 

sukobe, narušavali drevne zajednice i porodične veze, te dovodili na vlast 

korumpirane političke marionete. Mučenja, nasumična hapšenja i zatočeništva 

koja je podržao SAD su sada već postali ustaljena norma stvaranja bezakonja i 

haosa u državama koje su nekada bile produktivne i stabilne. Raspadanje 

društvenih institucija je potaklo masovno iseljavanje stanovništva, s milionima 

očajnih izbjeglica koje bježe od invazija, ratova i potpunog društvenog raskola. 

Učinak ove promišljene imperijalističke politike su napušteni gradovi i 

predgrađa, rastavljene porodice te uništeni životi i budućnosti miliona mladih 

Arapa i muslimana. 

Ključne riječi: SAD,  iseljavanja, imperijalistička politika 

 „Ono što Rusija podržava i radi (u Siriji) nije borba protiv terorizma već 

barbarstvo.” 

Samantha Power, američka ambasadorica pri Ujedinjenim Nacijama 

 

Američka ambasadorica pri UN-u, Samantha Power, zvana „bijesna Sam“, 

okrivila je rusku i sirijsku vladu za „barbarstvo“, tvrdeći da su Moskva i Damask 

odgovorni za napad na UN-ov humanitarni konvoj koji je prenosio pomoć 

stanovništvu Halepa. Dokazi nisu iznijeti. Takve tirade i prijetnje ne iziskuju 

podupiranje činjenicama i dokazima; one jedino iziskuju snažne emotivne izlive 

i preuslužnost organa za širenje javne propagande. 

Da bude jasno, opis „barbara“ se odnosi na lidere i grupe koje se odriču 

svih civiliziranih normi i zakona. Oni jedino reagiraju na oružane snage. U 

ovom kontekstu, Powerine optužbe za barbarizam su korištene kako bi se 

opravdalo američko zračno bombardovanje položaja Sirijske vojske, u kojima je 

poginulo i ranjeno skoro 200 vladinih trupa angažiranih u borbi protiv ISIL-ovih 

terorista i džihadista. 

Drugim riječima, optuživanje sirijskih vojnika za „barbarstvo“ bio je ciničan 

način dehumaniziranja mladih žrtava ranije počinjenog i promišljenog ratnog 

zločina SAD-a. Analizirat ćemo svrsishodan kontekst upotrebe i zloupotrebe 

jezika „barbarstva“ – i njegovu pravu primjenu. 

 

Barbarstvo na djelima 

Tokom proteklih 15 godina, Amerika i njeni saveznici su vršili invaziju, 

okupirali, ubijali, ranjavali i protjerali preko 10 miliona ljudi, u državama kao 

što su Afganistan, Irak, Somalija, Libija, Sirija, Jemen i Liban. Vojni i civilni 

dužnosnici su sistemski uništavali čitave ekonomije, podsticali vjersko-etničke 

sukobe, narušavali drevne zajednice i porodične veze, te dovodili na vlast 

korumpirane političke marionete. 

Mučenja,  nasumična hapšenja i zatočeništva koja je podržao SAD su sada 

već postali ustaljena norma stvaranja bezakonja i haosa u državama koje su 

nekada bile produktivne i stabilne. Raspadanje društvenih institucija je potaklo 

masovno iseljavanje stanovništva, s milionima očajnih izbjeglica koje bježe od 

invazija, ratova i potpunog društvenog raskola. Učinak ove promišljene 

imperijalističke politike su napušteni gradovi i predgrađa, rastavljene porodice te 

uništeni životi i budućnosti miliona mladih Arapa i muslimana. 

Dok se broj ljudskih žrtava uvećava, a Zapadna Evropa biva preplavljena 

učincima agresivnih američkih ratova, imperijalisti su izoštrili svoju prodornu 

retoriku, etiketirajući svoje protivnike i kritičare kao „sudionike u ratnim 

zločinima“ i „barbare“. 

Što je politika nemilosrdnog imperijalističkog haranja veća i održivija, 

intenzivnije su frustracije njenih lidera oko krajnjih neuspjeha i primjetnije je 

pribjegavanje zajedljivom jeziku. 

 

Barbarstvo u potrazi za barbarima 

Glavni protivnici američke agresije, Rusija, Kina i Iran nisu izvršili 

invaziju ni na jednu suverenu državu, niti su potakli očajničko iseljavanje 

miliona izbjeglica. Rusija je pozvana da pomogne savezničkoj sirijskoj vladi u 

suočavanju sa invazijom terorista plaćenika čija je namjera da podijele državu. 

Krim je mirnim putem ponovo pridružen Rusiji nakon održanih izbora. Moskva 

je odbila da ima bilo kakvu vojnu ulogu u podršci ratova Zapada protiv Iraka, 

Jemena i Libije. Ništa od navedenog nije doseglo razinu američko-evropskog 

barbarstva. 

U Aziji, Zapad je izvršio invaziju i uništio Vijetnam, Filipine i Afganistan. 

Japan, koji je sada saveznik SAD-a, izvršio je invaziju na Kinu, Koreju i 

jugoistočnu Aziju. Već stoljećima, Kina u svoje ime nije bila uključena ni u 

jedan imperijalistički rat. Iran nije okupirao nijednu državu u moderno doba.  S 

druge strane, Irak je napao Iran 1980. godine,  uz podršku SAD-a i vodio je rat u 

trajanju od deset godina, koji je uzrokovao milione žrtava. Uistinu, ako su 

ratovanje, vršenje invazija, uništavanje čitavih društava i uzrokovanje smrti 

miliona pokazatelji barbarstva, onda su i SAD i EU i Japan očigledno barbari. 

Tvrditi suprotno i slijediti bijesni scenarij ambasadorice Samanthe Power jedino 

vodi u tunel halucinacija, gdje jezik liberalnih vrijednosti uljepšava istinski 

barbarske činove. Čitav jezik politike je izobličen i pretvoren u umjetnost 

samozavaravanja. Teroristički militanti su rebrandirani kao „pobunjenici“ i 

„umjerenici“, šireći barbarstvo iz zapadnog imperijalističkog centra u periferiju. 

Smišljeno širenje terorizma je samo po sebi barbarsko djelo, koje dalje narušava 

status Zapadnih sila. 

 

Zakljuļak 

U antičkoj Grčkoj barbari su bili oni koji su se nalazili van carstva i nisu 

govorili jezik civilizacije. Bili su to divlji osvajači koji su pljačkali bogatstva i 

kulturu carstva. Danas se barbari nalaze unutar carstva te se šire izvan njega. 

Imperijalistički lideri su umiješani u niz destruktivnih i razarajućih ratova, čak i 

dok se njihova vlastita društva i ekonomije koprcaju u neznanju, bijedi, 

dugovima, ovisnostima i kriminalu. Imperijalistčki barbari devastiraju čitave 

kulture, brišući historijsko naslijeđe drevnih civilizacija kao što su Irak i Sirija, 

namećući moronsku kulturu, drogu i elektronske naprave, koji su već 

infantilizirali njihovu vlastitu populaciju. Carstvo barbara je preplavljeno 

korumpiranim špekulantima koji su srozrali cijeli pravni system i zakonodavna 

tijela. Javni prostor se pretvorio u privatni zahod elite, te je zatvoren za bilo 

kakvu javnu raspravu ili debatu. 

Izbori,  su se pretvorili u spektakle, a nerazumne debate, narušavaju 

republikanske principe. Imperijalistički osvajači, zaokupljeni militarističkom 

metafizikom, ne mogu rekonstruirati razoreno društvo u preduktivnu koloniju, 

niti mogu naučiti ili okoristiti se o najbolje i najsjajnije zatočenike, kao što je 

Rim učinio sa Grčkom. To je zato što je posijao sjeme uništenja i razorio tlo pod 

osvojenim narodima.  

Imperijalističko-barbarski svijet je stalno u ratu sa „drugima“ i nikad se ne može 

asimilirati i spoznati vrijedna ljudska blaga, koja je tako nemilosrdno uništio. U 

svojoj inostranoj vladavini se vodi terorom, dok se kući služi obmanama. Kao 

što je grubo prikazano na primjeru bijesnih imperijalističkih izliva ambasadorice 

Samanthe Powers, njihova retorika na međunarodnim forumima odraz je 

histerije mediokritetskih funkcionera: nerazumni barbari koji urlaju među sobom 

u mramornim eho komorama. 

Naposljetku, imperijalističke barbare će opkoliti njihovi vlastiti vazali i 

marionete. Kada se napokon suoče s vlastitom propasti i unutarnjim raskolom 

morat će odlučiti da li da nastave sa zadnjim globalnim paklom ili da sruše 

imperijalistički barbarski poredak i izaberu pravdu, zakon i civilizaciju.  

